
ᓄᓇᕗᒻᒥ
ᓄᓇᒋᔭᐅᔪᒥ ᑲᑎᒪᔨᐅᔪᒧᑦ
ᐅᖃᓕᒫᖅ 



ᖁᕕᐊᒋᕙᑉᑎᒋᑦ! 

ᐊᓕᐊᓇᐃᒍᓱᑦᑎᐊᖅᑐᖓ ᖁᕕᐊᒋᔪᒪᑉᓗᑎᑦ 
ᓂᕈᐊᖅᑕᐅᒐᕕᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ.  
ᓄᓇᕗᒻᒥᐅᑦ ᐊᑐᖃᑦᑕᕐᒪᑕ ᕼᐋᒻᓚᒃᑯᑦ 
ᑲᑎᒪᔨᖏᓐᓂᒃ ᐃᓱᒪᓕᐅᕆᓂᕐᓄᑦ ᓄᓇᓕᒋᔭᕗᑦ 
ᖃᓄᐃᖏᑦᑎᐊᕐᓂᐊᕐᓗᑎᒃ, ᐃᖕᒥᖕᓂᒃ-ᐱᔪᖕᓇᖅᑐᓂᒃ 
ᓄᓇᖃᕐᕕᒋᓂᐊᖅᑕᖏᓐᓂᒃ ᐊᒻᒪᓗ ᐱᓕᕆᕝᕕᒋᓗᒍ.  

ᒪᐃᔭᐅᓚᐅᖅᓯᒪᑉᓗᖓ, ᖃᐅᔨᒪᔪᖓ 
ᐱᓕᕆᐊᒃᓴᖏᓐᓂᒃ ᓂᕈᐊᖅᑕᐅᔪᑦ 
ᐊᒃᓱᕈᕐᓇᖅᑑᔪᖕᓇᖅᖢᓂ ᐊᒻᒪᓗ ᓲᕐᓗ ᐱᑦᑕᐅᔪᒥᒃ 
ᐱᑖᕐᕕᒋᓐᓇᖅᖢᓂ.  ᑕᐃᒪᓐᓇᒧᑦ, ᐱᒻᒪᕆᐅᔪᖅ 
ᖃᐅᔨᒪᓗᑎᑦ ᑭᓯᕐᒥᐅᙱᓐᓇᕕᑦ.  ᐱᖃᓐᓈᖃᖅᑐᑎᑦ 
ᐊᒻᒪᓗ ᓯᓚᑎᒋᔭᑎᑦ ᐃᓕᖕᓂᒃ ᓂᕈᐊᓚᐅᖅᑐᑦ 
ᐅᒃᐱᕆᖕᒫᑎᑦ ᖃᓄᐃᓕᐅᕆᐊᖃᕐᓂᕐᒥᒃ 
ᐃᑲᔪᕐᓂᐊᕐᓗᑎᑦ ᓯᕗᓕᐅᖅᑎᐅᓗᑎᑦ 
ᓄᓇᓕᖕᒥᑦ.  ᐃᓚᒋᔭᐅᖕᒥᔪᑎᑦ ᐱᓕᕆᖃᑎᒌᓄᑦ 
ᑲᑎᒪᔨᐅᖃᑎᒋᔭᕐᓄᑦ.  ᖃᐅᔨᓂᐊᖅᑐᑎᑦ 
ᑲᑎᒪᔨᐅᖃᑎᑎᑦ ᐊᑑᑎᖃᑦᑎᐊᕐᓂᐊᖅᑐᑦ 
ᐱᕝᕕᒋᖃᑦᑕᕐᓗᒋᑦ ᖃᐅᔨᒪᓂᕐᒥᒃ, ᐃᑲᔪᕐᓗᑎᑦ ᐊᒻᒪᓗ 
ᐱᒋᐊᕈᒪᓂᖃᖅᑎᑦᑎᓗᑎᒃ.
ᑖᒻᓇ ᐅᖃᓕᒫᒐᖅ, ᓄᓇᕗᒻᒥ ᕼᐋᒻᓚᒃᑯᓐᓄᑦ 
ᑲᑎᒪᔩᑦ ᐊᑐᖃᑦᑕᒐᖓ, ᐃᑲᔪᕐᓂᐊᕐᒥᔮᑎᑦ ᐱᕙᓪᓕᐊᓂᕐᓂᑦ.  ᑐᑭᓯᐅᒪᔾᔪᑎᑕᖃᖅᑐᖅ ᐊᒻᒪᓗ 
ᒪᓕᒍᖕᓇᖅᑕᖕᓂᒃ ᖃᓄᖅ ᐱᓕᕆᐊᒃᓴᖕᓂᒃ ᐱᔭᒃᓴᐅᑎᖕᓂᓪᓗ ᐱᓕᕆᐊᖃᕐᓂᐊᕐᓗᑎᑦ ᒪᐃᔭᐅᓗᑎᑦ 
ᐅᕝᕙᓘᓐᓃᑦ ᑲᑎᒪᔨᐅᓗᑎᑦ.  ᐊᑕᐅᑦᑎᒃᑯᑦ ᐃᓕᓐᓂᐊᕈᑏᓪᓗ ᒪᓂᒪᑎᑕᐅᔪᑦ ᓄᓇᕗᒻᒥ ᕼᐋᒻᓚᒃᑯᓐᓄᑦ 
ᐊᔪᕈᖕᓃᖅᓴᐃᓂᕐᒧᑦ ᐱᓕᕆᖃᑎᒌᓄᑦ (NMTO) ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᓄᓇᓕᖕᒧᑦ ᐊᒻᒪᓗ 
ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ (CGS) ᐊᒻᒪᓗ ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᐅᔪᓄᑦ (NAM), ᑲᑎᒪᔨᓄᑦ 
ᐊᑐᖅᑕᐅᔪᒃᓴᖅ ᐱᕝᕕᒋᔪᖕᓇᖅᑕᐃᑦ ᖃᐅᔨᔪᒪᒍᕕᑦ ᐊᒻᒪᓗ ᐱᐅᓛᒃᑯᑦ ᐊᑐᖅᑕᐅᖃᑦᑕᖅᑐᓂᒃ ᐱᔪᒪᒍᕕᑦ 
ᖃᖓᒃᑯᑐᐃᓐᓇᖅ ᐱᔭᕆᐊᖃᕌᖓᕕᑦ. 

ᖁᕕᐊᒋᒃᑲᓐᓂᕈᒪᕙᒋᑦ ᑲᑎᒪᔨᙳᕋᕕᑦ ᐊᒻᒪᓗ ᐱᐊᓂᑦᑎᐊᖁᕙᒋᑦ ᑲᑎᒪᔨᐅᓂᐊᕐᓂᕆᔭᖕᓄᑦ.

ᐅᐱᓐᓇᖅᑐᖅ ᖁᐊᓴ ᑯᓱᒐᖅ
ᒥᓂᔅᑕ ᓄᓇᓕᖕᒧᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ

ᐅᐱᓐᓇᖅᑐᖅ ᖁᐊᓴ ᑯᓱᒐᖅ
ᒥᓂᔅᑕ ᓄᓇᓕᖕᒧᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ

ᓄᓇᕗᒻᒥ ᓄᓇᒋᔭᐅᔪᒥ ᑲᑎᒪᔨᐅᔪᒧᑦ ᐅᖃᓕᒫᖅ



ᓱᓇᓂᒃ ᐱᓕᕆᐊᖃᖅᐸ ᑲᑎᒪᔨᓄᑦ ᐊᑐᖅᑕᐅᔭᕆᐊᓕ?

ᓄᓇᕗᒻᒥ ᑲᑎᒪᔨᓄᑦ ᐊᑐᖅᑕᐅᔭᕆᐊᓕᒃ ᐱᓕᕆᐊᖃᖅᑐᖅ 7-ᓂᒃ ᐱᔾᔪᑕᐅᔪᓂᒃ ᐊᔾᔨᐅᖏᑦᑐᓂᒃ ᐱᔭᐅᔪᒪᓂᖃᖅᑐᓂᒃ 
ᓄᑖᓄᑦ ᒪᐃᔭᓄᑦ ᐊᒻᒪᓗ ᑲᑎᒪᔨᓄᑦ.  ᐅᖃᐅᓯᖃᙱᑦᑐᖅ ᓱᓇᓗᒃᑖᓂᒃ  ᖃᐅᔨᒪᓕᕋᑕᕆᐊᖃᖅᑕᖕᓂᑦ, 
ᑭᓯᐊᓂ ᑐᓂᓯᔪᖅ ᐊᑐᖅᑐᓂᒃ.  ᑕᖅᑭᓂᑦ ᐊᒻᒪᓗ ᐅᑭᐅᓂᑦ ᖃᐃᔪᓂᑦ, ᐊᓯᖏᑦ ᐊᑐᖅᑕᐅᔪᖕᓇᖅᑐᑦ ᐊᒻᒪᓗ 
ᐊᔪᕈᖕᓃᖅᓴᕈᑕᐅᔪᖕᓇᖅᑐᑦ ᒪᓂᒪᓕᖅᑎᑕᐅᓂᐊᖅᑐᑦ ᐊᑐᕈᖕᓇᕐᓂᐊᕐᓗᒋᑦ ᑖᑉᑯᓄᙵ ᑐᙵᕕᐅᔪᓄᑦ.

ᐊᕕᒃᑐᖅᓯᒪᔪᖅ 1
ᑐᑭᓯᑎᑦᑎᓂᖅ ᐅᖃᐅᓯᖃᖅᑐᖅ ᐱᔾᔪᑎᒋᔭᖏᓐᓂᒃ ᕼᐋᒻᓚᒃᑯᑦ ᒐᕙᒪᐅᓂᖏᓐᓄᑦ, 
ᐱᓕᕆᖃᑎᒌᖕᓂᕆᔭᖓ ᐊᓯᖏᓐᓄᑦ ᒐᕙᒪᓂᒃ, ᐊᒻᒪᓗ ᖃᓄᐃᓕᐅᕆᐊᖃᕐᓂᕐᒧᑦ 
ᒪᓕᒐᖏᓐᓂᑦ.

ᐊᕕᒃᑐᖅᓯᒪᔪᖅ 2

ᓴᙱᓂᕆᔭᐅᔪᑦ ᐊᒻᒪᓗ ᐱᓕᕆᐊᖏᑦ ᑲᑎᒪᔩᑦ ᐅᖃᐅᓯᖃᖅᑐᖅ ᐱᔭᕆᐊᖃᖅᑐᑦ ᐊᒻᒪᓗ 
ᐃᓱᒪᖅᓱᕐᓗᑎᒃ ᐱᓕᕆᐊᖏᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ, ᑕᑯᒃᓴᐅᑎᑦᑎᔪᖅ ᐊᔾᔨᐅᖏᑦᑐᓂᒃ 
ᐱᓕᕆᐊᖏᓐᓂᒃ ᒪᐃᔭᐅᑉ, ᑲᑎᒪᔩᑦ, ᐊᒻᒪᓗ ᑎᑎᕋᖅᑎᐅᑉ, ᐅᖃᐅᓯᖃᖅᑐᖅ ᖃᓄᖅ 
ᐃᓱᒪᑕᐅᓃᑦ ᐊᒻᒪᓗ ᐊᐅᓚᑦᑎᓃᑦ ᐊᔾᔨᒌᙱᒻᒪᖔᑕ, ᐊᒻᒪᓗ ᐊᔾᔨᒌᙱᓐᓂᐅᔪᓂᒃ 
ᑕᑯᒃᓴᕈᖅᑎᑦᑎᓯᒪᔪᖅ ᒪᓕᒐᐅᔪᓂᒃ ᐊᒻᒪᓗ ᐱᖁᔨᕗᖔᕈᑎᓂᒃ.

ᐊᕕᒃᑐᖅᓯᒪᔪᖅ 3

ᐱᑦᑎᐊᕐᓂᕐᒧᑦ ᐱᖅᑯᓯᕆᔭᐅᔪᑦ ᐊᒻᒪᓗ ᐃᖢᐃᓗᑕᐃᑦ ᐱᔪᒪᔭᖃᕐᓂᕐᒧᑦ ᐱᔾᔪᑎᖃᖅᑐᑦ 
ᐱᒻᒪᕆᐅᓂᖏᓐᓂᒃ ᐱᑦᑎᐊᕐᓂᕐᒧᑦ ᐱᖅᑯᓯᕆᔭᐅᔪᑦ ᑲᑎᒪᔨᐅᓂᕐᓄᑦ ᐱᓕᕆᐊᑎᑦ 
ᐱᓕᕆᐊᖃᕐᓂᐊᕐᓗᓂ ᐅᖃᐅᓯᖃᖅᖢᓂᓗ ᑕᐅᑐᒐᐅᔪᓂᒃ ᐃᖢᐃᓗᑕᐃᑦ ᐱᔪᒪᔭᖃᕐᓂᕐᒥᒃ, 
ᖃᓄᐃᓕᐅᕆᐊᖃᕐᓃᑦ ᑐᓴᖅᑕᐅᑎᑦᑎᓂᐊᕐᓗᓂ, ᐊᒻᒪᓗ ᐊᑭᓖᑎᑕᐅᓃᑦ ᓯᖁᒥᑦᑎᔪᓂᒃ 
ᐃᖢᐃᓗᑕᐃᑦ ᐱᔪᒪᔭᖃᕐᓂᕐᒧᑦ ᒪᓕᒐᐅᔪᓂᒃ.

ᐊᕕᒃᑐᖅᓯᒪᔪᖅ 4
ᕼᐋᒻᓚᒃᑯᓐᓄᑦ ᑲᑎᒪᓃᑦ ᐊᒻᒪᓗ ᑲᑎᒪᔩᑦ ᑲᑎᒪᔨᐊᓛᖏᑦ ᐅᖃᐅᓯᖃᖅᑐᖅ ᖃᓄᐃᑦᑑᓂᖏᑦ 
ᑲᑎᒪᓃᑦ ᐊᒻᒪᓗ ᖃᖓᒃᑯᑦ ᐊᑐᖅᑕᐅᖃᑦᑕᕐᓂᖏᑦ, ᐅᖃᐅᓯᖃᖅᑐᖅ ᓱᓇᐅᖕᒪᖔᑕ 
ᑲᑎᒪᔨᐊᓛᑦ ᐊᒻᒪᓗ ᐱᓕᕆᐊᖏᑦ, ᑐᑭᓯᑎᑦᑎᔪᖅ ᐱᔾᔪᑕᐅᔪᓂᒃ ᒪᓕᒐᓕᕆᓂᕐᒧᑦ 
ᐊᑐᖅᑕᐅᖃᑦᑕᖅᑐᓂᒃ.

ᐊᕕᒃᑐᖅᓯᒪᔪᖅ 5
ᑐᓴᐅᒪᖃᑦᑕᐅᑎᓕᕆᑦᑎᐊᕐᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᑕᐅᑐᒐᖃᖅᑐᖅ ᖃᓄᖅ 
ᐊᑑᑎᖃᖅᑐᒥᒃ ᑐᓴᐅᒪᖃᑦᑕᐅᑎᓕᕆᓂᕐᒥᒃ ᑲᑎᒪᔨᓂᑦ ᐊᒻᒪᓗ ᓄᓇᓕᖕᒥᐅᓂᑦ 
ᑐᓴᖅᑎᑦᑎᓂᕐᒧᑦ.  ᐃᓚᒋᔭᐅᔪᑦ-ᐱᔾᔪᑕᐅᔪᓄᑦ ᐊᔾᔨᐅᖏᑦᑐᓄᑦ ᐃᓚᐅᔪᑦ ᑐᓴᒐᒃᓴᓕᕆᔨᓂᒃ 
ᑲᒪᓗᓂ, ᐱᓕᕆᐊᖃᕐᓂᒧᓪᓗ ᐅᓐᓂᕐᓘᑕᐅᔪᓂᒃ.

ᐊᕕᒃᑐᖅᓯᒪᔪᖅ 6
ᑮᓇᐅᔭᓕᕆᓂᕐᒥᒃ ᐊᐅᓚᑦᑎᓂᖅ ᑐᓂᓯᔪᖅ ᑕᒪᐃᓐᓄᑦ ᑲᑎᒪᔩᑦ ᑮᓇᐅᔭᖅᑑᑎᖓᓄᑦ 
ᐅᑉᓗᕆᔭᐅᔪᖏᓐᓂᑦ ᐊᒻᒪᓗ ᖃᓄᐃᓕᐅᖅᐸᓕᐊᓂᕐᒥᒃ, ᐊᐅᓚᑕᐅᓂᖏᓐᓄᑦ ᐱᔭᕆᐊᓖᑦ, 
ᑮᓇᐅᔭᓂᒃ ᐊᑐᖅᑐᐊᕐᓂᕐᒧᑦ, ᐱᓕᕆᐊᖑᓂᖏᑦ ᐊᒻᒪᓗ ᓈᓴᖅᑕᐅᓂᖏᑦ ᑮᓇᐅᔭᐃᑦ ᒥᒃᓵᓄᑦ 
ᑎᑎᖅᑲᐅᑏᑦ, ᐊᒻᒪᓗ ᑲᒪᒋᔭᖃᕐᓂᖅ ᐊᑮᑦᑐᐃᑦ.

ᐊᕕᒃᑐᖅᓯᒪᔪᖅ 7
ᑳᓐᑐᕌᒃᒋᔭᐅᓗᐊᖅᑐᑦ ᖃᐅᔨᒋᐊᕐᕕᐅᔭᕆᐊᖃᓗᐊᖅᑐᑦ ᑐᓂᓯᔪᑦ ᖃᐅᔨᒋᐊᕐᕕᐅᔪᖕᓇᖅᑐᓂᒃ 
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ ᑎᑎᕋᕐᕕᖏᓐᓄᑦ ᓄᓇᕗᒻᒥᑦ, 
ᐃᑲᔪᕐᓂᖃᑦᑎᐊᖅᑐᑦ ᓄᓇᓕᖕᒥᑦ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᔨᖏᓐᓄᑦ ᑐᓴᕐᕕᒋᓂᐊᕐᓗᒋᑦ, 
ᐊᑐᖅᑕᐅᔪᓄᑦ, ᐊᒻᒪᓗ ᐃᓕᓐᓂᐊᖅᑎᑦᑎᓂᕐᓄᑦ ᓄᓇᓕᖕᒥᑦ ᐱᓕᕆᔨᖏᓐᓄᑦ. 

ᐃᓗᓕᖏᑦ ᑐᒡᓕᐊᓂᑦ ᒪᒃᐱᖅᑐᒑᕐᒦᑦᑐᑦ ᒪᓗᒃᑕᐅᔪᒃᓴᒃᑲᓐᓂᕐᓂᒃ ᐱᑕᖃᖅᑐᖅ.

ᓄᓇᕗᒻᒥ ᓄᓇᒋᔭᐅᔪᒥ ᑲᑎᒪᔨᐅᔪᒧᑦ ᐅᖃᓕᒫᖅ



ᓇᓗᓇᐃᔭᐅᑦ ᐅᖃᓕᒫᑉ ᐃᓗᓕᖏᓐᓄᑦ

1ᓄᓇᕗᒻᒥ ᓄᓇᒋᔭᐅᔪᒥ ᑲᑎᒪᔨᐅᔪᒧᑦ ᐅᖃᓕᒫᖅ

ᖃᐅᔨᒪᑎᑎᒋᐊᕈᑦ
ᑲᑎᒪᔨᓄᑦ ᐊᑐᖅᑕᐅᔭᕆᐊᓕᒃ ᐃᑲᔪᕐᓂᐊᕐᓗᑎᑦ 
ᑐᑭᓯᐊᕐᓂᕐᒥᒃ ᐊᒻᒪᓗ ᐱᓕᕆᐊᕆᓂᐊᕐᓗᒋᑦ ᐱᓕᕆᐊᑎᑦ 
ᐱᔭᒃᓴᐅᑎᑦᑎᓪᓗ ᓄᓇᒋᔭᐅᔪᒥ ᑲᑎᒪᔨᐅᖃᑕᐅᓗᑎᑦ.  
ᖃᐅᔨᒋᐊᖅᑕᕐᕕᐅᔪᖕᓇᖅᑐᒃᓴᐅᑎ, ᐃᖢᐊᖅᖢᓂ 
ᑐᑭᓯᐅᒪᔾᔪᑎᓄᑦ.  ᑭᓯᐊᓂ ᐱᒻᒪᕆᐅᔪᖅ ᖃᐅᔨᒪᓗᒍ 
ᕼᐋᒻᓚᒃᑯᓐᓄᓄᑦ ᐱᖁᔭᖅ, 2003, ᐊᓯᖏᓪᓗ 
ᐱᖁᔭᐃᑦ ᐱᕕᖃᕐᑎᑦᓯᖕᒪᑕ ᐱᔪᓐᓇᐅᑎᖃᕐᓂᕐᒥᒃ 
ᐱᓕᕆᐊᒃᓴᒥᓐᓂᒃ ᐱᓕᕆᔪᓐᓇᖁᑉᓗᒋᑦ.  
ᐱᖁᔭᐃᑦ ᖃᐅᔨᒋᐊᕐᕕᐅᖃᑦᑕᕆᐊᖃᖅᑐᑦ 
ᖃᓄᐃᓕᐅᕆᐊᖃᕐᓂᕐᒧᑦ ᐱᒋᐊᕈᖕᓇᕐᓂᐊᕐᓗᓂ 
ᐱᓕᕆᐊᖃᖅᑎᓪᓗᒋᑦ ᓄᓇᒋᔭᐅᔪᒥ ᐱᔾᔪᑕᐅᔪᓂᒃ ᑦ.

ᐆᒪ ᐅᖃᓕᒫᒐᓕᐅᕐᑕᐅᓂᖓ ᓄᓇᕗᒻᒥ ᒪᓕᒐᖅ, 
ᓱᓇᑐᐃᓐᓇᕐᓄᑦ ᓄᓇᒋᔭᐅᔪᒥ ᒐᕙᒪᐅᔪᖅ 
ᓱᓇᑐᐃᓐᓇᐃᑦ ᖃᓄᖅ ᐊᐅᓪᓛᕐᒪᖔᑖ, ᐊᒻᒪᓗ 
ᓄᓇᒋᔭᐅᔪᓄᑦ ᖃᐅᔨᒪᔾᔪᑎᑦ ᐊᑐᖅᑕᐅᖃᑦᑕᖅᑐᑦ, 
ᐊᓯᖏᓪᓗ ᐃᑲᔪᖅᑐᑦ ᑎᑎᖅᑲᐅᑏᑦ ᐱᓕᕆᐊᖑᔪᑦ 
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᓄᑦ.

ᓯᕗᓪᓕᖅᐹᑦ ᐱᔭᕆᐊᖃᖅᑕᖏᑦ ᓄᑖᑦ 
ᑲᑎᒪᔩᑦ
ᓯᕗᓪᓕᖅᐹᖅ ᐱᔭᕆᐊᖃᖅᑕᐃᑦ ᓄᑖᖅ ᑲᑎᒪᔨᐅᑉᓗᑎᑦ 
ᓱᓕᓂᕋᐅᓯᐅᕆᐊᖃᕐᓂᖅ.  

ᒪᓕᒃᖢᒋ ᐱᖁᔭᖅ ᓂᕈᐊᖅᑎᑦᑎᓂᖃᕐᓂᐊᕐᓗᓂ 
ᕼᐋᒻᓚᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᓂᑦ.

ᐱᔪᖕᓇᖅᓯᑐᐊᕈᕕᑦ, ᕿᒥᕐᕈᖁᔭᑉᑎᒋᑦ 
ᓇᓗᓇᐃᔭᖅᓯᒪᔪᓂᒃ ᓄᓇᓕᒃᐱᑦ ᒥᒃᓵᓅᖓᔪᑦ 
ᐊᒻᒪᓗ ᕼᐋᒻᓚᒃᑯᑦ ᐊᐅᓛᕐᓂᕆᖃᑦᑕᖅᑕᖏᓐᓄᑦ.  
ᓲᕐᓗ, ᖃᐅᔨᓂᐊᖅᑐᑎᑦ ᐃᑲᔪᕐᓂᖃᕐᒪᑕ ᒪᑯᐊ 
ᖃᐅᔨᒪᓕᕐᓗᒋᑦ:

•	 ᓂᕆᐅᒋᔭᐅᔪᑦ ᐃᓕᖕᓂᑦ ᕼᐋᒻᓚᒃᑯᓐᓄᑦ 
ᑲᑎᒪᔨᐅᓗᑎᑦ

•	 ᒪᓕᒐᐅᔪᑦ ᐊᑐᖅᑕᐅᔪᒃᓴᓄᑦ ᑲᑎᒪᓂᕐᓂᑦ
•	 ᕼᐋᒻᓚᒃᑯᓐᓄᑦ ᑲᑎᒪᔩᑦ ᑲᑎᒪᔾᔪᑎᖏᑦ 

ᑭᖑᓪᓕᖅᐹᑦ ᐱᖓᓱᓂᑦ ᑕᖅᑭᓂᑦ 
ᐊᕐᕕᓂᓕᖕᓄᑦ ᑕᖅᑭᓄᑦ ᖃᐅᔨᓂᐊᕐᓗᑎᑦ 
ᓱᓇᐃᑦ ᐱᔾᔪᑕᐅᖃᑦᑕᕐᒪᖔᑕ 
ᐱᓕᕆᐊᖑᑉᓗᑎᒃ ᑲᑎᒪᔨᓄᑦ

•	 ᐊᔾᔨᖓᓂᒃ ᒫᓐᓇᐅᔪᖅ ᐅᑭᐅᖑᔪᒧᑦ 
ᑮᓇᐅᔭᖅᑑᑎ

•	 ᐊᔾᔨᖓᓂᒃ ᓄᓇᓕᖕᒧᑦ ᐸᕐᓇᐅᑎᐅᑉ 
(ᕼᐋᒻᓚᒃᑯᑦ ᐱᖃᖅᐸᑕ)

•	 ᐊᔾᔨᖓᓂᒃ ᕼᐋᒻᓚᒃᑯᑦ ᐱᓕᕆᔨᖏᓐᓄᑦ 
ᐋᖅᑭᐅᒪᔪᖅ

ᐊᕕᒃᑐᖅᓯᒪᔪᖅ 1

ᑲᑎᒪᔨᐅᓂᖅ 
14. (1) ᒪᓕᒃᖢᒍ ᑖᒻᓇ ᐱᖁᔭᖅ, ᑲᑎᒪᔨᓗᒃᑖᑦ 
ᑲᑎᒪᔨᐅᖃᑦᑕᖅᑐᑦ ᓯᑕᒪᓄᑦ ᐅᑭᐅᓄᑦ. 

ᐅᑉᓗᐃᑦ ᑲᑎᒪᔨᐅᓂᐊᕐᓂᕐᒧᑦ  
(2) ᖃᓄᑎᒋ ᑲᑎᒪᔨᐅᓂᐊᕐᓂᖓ ᕼᐋᒻᓚᒃᑯᓐᓄᑦ 
ᑲᑎᒪᔨ  

(a) ᐱᒋᐊᕐᓂᐊᖅᑐᖅ ᐅᑉᓗᕈᒥᑕᕐᕕᖕᒥᑦ 12-ᒥᑦ 
ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ ᐊᑕᐅᓯᖅ 
ᐅᑉᓗᕐᒥᑦ ᐅᕝᕙᓘᓐᓃᑦ ᐅᑉᓗᕐᒥᑦ ᓱᓕᓂᕋᐅᓯᐅᕐᒪᑦ, 
ᓇᓕᑐᐃᓐᓇᖏᑦ ᑭᖑᓪᓕᐅᔪᖅ; ᐊᒻᒪᓗ
(b) ᐃᓱᓕᓪᓗᓂ ᐅᑉᓗᕈᒥᑕᕐᕕᖕᒥᑦ 12-ᒥᑦ 
ᐊᑕᐅᓯᖅ ᐅᑉᓗᖅ ᑭᖑᓂᐊᒍᑦ ᓂᕈᐊᕐᓇᐅᑉ 
ᐅᑉᓗᐊᑕ ᑭᖑᓪᓕᕐᒥᑦ ᓂᕈᐊᖅᑎᑦᑎᓂᕐᒥᑦ.

ᑲᓇᑕᒥᑦ ᒐᕙᒪᒃᑯᑦ
(ᑲᓇᑕᐅᑉ ᒐᕙᒪᖓᑦ)

ᓄᓇᕗᒻᒥ ᒐᕙᒪᒃᑯᑦ
(ᐅᑭᐅᖅᑕᖅᑐᒥᑦ ᒐᕙᒪᐅᔪᖅ)

ᓄᓇᓕᖕᒥᑦ 
ᒐᕙᒪᒃᑯᑦ

ᓄᓇᓕᖕᒥᑦ 
ᐱᔨᑦᑎᕋᐅᔨᒃᑯᑦ

ᐊᕕᒃᑐᖅᓯᒪᔪᒥᑦ 
ᐱᔨᑦᑎᕋᐃᓂᕐᒧᑦ 

ᑲᑎᒪᔩᑦ

ᓄᓇᓕᖕᒥᑦ ᒐᕙᒪᐅᔪᖅ ᑎᓕᔭᐅᓂᖓᑐᑦ ᑲᓇᑕᒥᑦ ᒐᕙᒪᒃᑯᓐᓄᑦ

ᓄᓇᓕᒃ ᒪᓕᒐᓕᕆᖃᑕᐅᓂᖓ
ᓄᓇᓕᖕᒥᑦ ᒐᕙᒪᐅᔪᑦ 
ᐱᔭᒃᓴᐅᑎᖃᖅᑐᑦ ᐱᔾᔪᑎᖃᖅᑐᓂᒃ 
ᓄᓇᓕᖕᓄᑦ ᐱᔪᒪᓂᕆᔭᐅᔪᓂᒃ.  
ᑖᑉᑯᓇᓂ ᒐᕙᒪᐅᔪᒥᑦ ᓄᓇᕗᒻᒥᐅᑦ 
ᐊᔪᙱᓐᓂᖅᓴᐅᔪᑦ ᓂᕈᐊᕐᓂᐊᕐᓗᑎᒃ 
ᑭᒡᒐᖅᑐᖅᑎᐅᔪᓂᒃ ᐃᓚᐅᖃᑕᐅᓗᑎᒡᓗ 
ᐊᐅᓚᑦᑎᓂᕐᒥᒃ ᓄᓇᓕᖓᓐᓂᒃ 
ᐅᖃᖃᑎᒋᓗᒋᑦ ᒪᐃᔭᖓᑦ ᐊᒻᒪᓗ 
ᑲᑎᒪᔨᖏᑦᒪ ᑲᑎᒪᔪᓃᓪᓗᑎᒃ, ᐊᒻᒪᓗ 
ᖃᐅᔨᑎᓪᓗᒋᑦ ᐱᔪᒪᔭᖏᓐᓂᑦ.

ᐱᓕᕆᓂᕐᓗ ᐃᓅᓯᕐᓗ 
ᐃᒡᓗᒌᖕᓂᖓ
ᑲᑎᒪᔨᐅᓗᑎᑦ, ᓂᕆᐅᒋᔭᐅᔪᑎᑦ 
ᑲᑎᒪᔪᓃᒐᔪᖕᓂᐊᕐᓂᕆᔭᖕᓄᑦ, 
ᐅᖃᓕᒫᖃᑦᑕᕐᓗᑎᑦ ᐅᓂᑉᑳᓂᒃ 
ᐊᒻᒪᓗ ᑎᑎᖅᑲᓂᒃ, ᓄᓇᓕᖕᒥᑦ 
ᖃᓄᐃᓕᐅᖅᑐᓃᖃᑕᐅᖃᑦᑕᕐᓗᑎᑦ, 
ᐱᓕᕆᐊᖃᕐᓗᑎᓪᓗ ᐊᒥᓱᓂᒃ 
ᐊᓯᖏᓐᓂᒃ ᐱᔭᒃᓴᐅᑎᒋᓂᐊᖅᑕᖕᓂᑦ.  
ᑕᒪᓐᓇ ᐊᒃᓱᕈᕐᓇᖅᑑᔪᖕᓇᖅᑐᖅ 
ᐃᓕᖕᓄᑦ ᐊᒻᒪᓗ ᖃᑕᙳᑎᖕᓄᑦ 
ᑭᓯᐊᓂ ᐃᓱᒪᒃᓴᖅᓯᐅᑦᑎᐊᕈᕕᑦ 
ᐃᒡᓗᒌᓕᖅᑎᓪᓗᒋ ᐃᓕᖕᓄᑦ 
ᐱᓕᕆᐊᖑᔭᕆᐊᓖᑦ, ᓲᕐᓗ, 
ᖃᖓᒃᑰᖓᔪᑦ ᐱᓕᕆᐊᕆᓂᐊᖅᑕᑎᑦ, 
ᓯᕗᓪᓕᖅᐸᐅᑎᔭᕆᐊᓖᑦ 
ᑲᒪᒋᓗᒋᑦ, ᐃᑲᔪᖅᑕᐅᔪᒪᓗᑎᑦ 
ᕼᐋᒻᓚᒃᑯᑦ ᐱᓕᕆᔨᖏᓐᓄᑦ ᐊᒻᒪᓗ 
ᑲᑎᒪᔨᐅᖃᑎᖕᓄᑦ - ᐊᒻᒪᓗ ᐃᓕᖕᓄᑦ 
ᖃᑕᙳᑎᖕᓄᓪᓗ ᐊᑐᕐᓂᐊᖅᑕᖕᓂᒃ.

ᑐᑭᓯᐅᒪᔾᔪᑏᑦ ᑕᐃᒪᓐᓇᐃᑦᑐᓄᑦ - ᑕᐃᒪᒃᑲᓐᓃᓪᓗ ᐊᓯᖏᑦ - ᐃᓕᖕᓄᑦ 
ᒪᓂᒪᓂᐊᖅᑐᑦ ᑎᑎᕋᖅᑎᒥᑦ ᐃᓱᒪᑕᕐᒥᑦ (SAO).

ᑐᙵᕕᖓ  ᓄᓇᒋᔭᐅᔪᒥ ᒐᕙᒪᐅᔫᑉ
ᑲᓇᑕᐅᑉ ᒐᕙᒪᒋᔭᖏᑦ ᑯᓕᕇᒃᑐᑦ ᐱᖓᓱᓪᓗᐊᑕᐅᖕᒪᑕ, ᒐᔭᒪᑐᖃᐃᑦ, 
ᐊᑯᒃᑐᒃᓯᒪᓂᕐᒥᒃ ᖓᕙᒪᐅᔪᑦ ᐊᒻᒪᓗ ᓄᓇᒋᔭᐅᔪᒥ ᒐᕙᒪᐅᔪᑦ. 
ᖓᕙᒪᑐᖃᐃᑦ ᐊᒻᒪᓗ ᐊᕕᒃᑐᕐᓯᒪᓂᕐᒥ ᒐᕙᒪᐅᔪᑦ ᓄᑭᒋᔭᖏᑦ ᐱᖁᔭᕐᔪᐊᒥ 
ᐃᓕᔭᐅᓯᒪᖕᒪᑕ; ᑭᓯᐊᓂ, ᑕᕆᐅᑉ ᐊᑭᐊᓂ ᐊᒥᐅᕆᑲᓐᓄ ᒪᓕᒐᖅ 1867 
ᒪᓕᒐᓕᐊᒥ, ᒪᓕᒐᕐᔪᐊᒥᒃ ᒪᓕᒐᐅᓂᖓᓂ ᐊᑦᑎᕐᑕᐅᒃᑲᓐᓂᓚᐅᐅᕐᑎᓪᓗᒍ, 
1982 ᓄᓇᒋᔭᐅᔪᑦ ᓄᑭᒋᔭᖏᑦ ᐊᒻᓗ ᐱᓕᕆᐊᒃᓴᖏᑦ 
ᓇᓗᓇᐃᔭᕐᑕᐅᓯᒪᖕᖏᒻᒪᑕ, ᓄᓇᓕᖕᓂ ᒐᕙᒪᐅᔪᑦ ᐊᕕᒃᑐᕐᓯᒪᓂᐅᔪᓄᑦ 
ᐅᕝᕙᓘᓐᓃᑦ ᓄᓇᕗᑦ, ᓄᓇᑦᓯᐊᑉ ᒐᕙᒪᒃᑯᖏᑦᑕ ᓄᓇᓕᖕᓂ ᒐᕙᒪᐅᔪᑦ 
ᓴᓇᔭᕆᖕᒪᒋᑦ. ᓄᓇᓄᒻᒥ, ᒪᓕᒐᖅ ᓯᕗᓪᓕᖅᐹᒥᑦ ᐱᙳᖅᑎᑕᐅᓚᐅᖅᑐᖅ 
1979-ᖑᑎᓪᓗᒍ ᓄᓇᒋᔭᐅᔪᑦ , ᕕᓕᔾ, ᑕᐅᖑᔪᑦ ᐊᒻᒪᓗ ᓯᑎᐅᔪᑦ ᓄᑭᖏᑦ 
ᓇᓗᓇᐃᔭᕐᑕᐅᓯᒪᖕᒪᑕ.

ᒫᓐᓇᐅᔪᖅ ᒪᓕᒐᖅ ᐅᑯᓂᖓ ᓄᓇᒋᔭᐅᔪᒥ 
ᒐᕙᒪᓕᐅᕈᓐᓇᕐᓂᕐᒥᒃ ᐃᓚᖃᕐᑐᑦ ᓯᑎᐅᔪᑦ, ᑕᐅᖑᔪᑦ 
ᐊᒻᒪᓗ ᕕᓕᔾᔨᐅᔪᑦ ᒪᓕᒐ, ᕼᐋᓚᒃᑯᓐᓄᑦ ᐱᖁᔭᖅ 
ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. ᒫᓐᓇᐅᔪᖅ 24 
ᓄᓇᒋᔭᐅᔪᑦ ᐊᑕᐅᓯᖅ ᓯᑎᐅᑉᓗᓂ ᓄᓇᕗᒻᒥ.

ᕼᐋᒻᓚᒃᑯᓐᓄᑦ ᐱᖁᔭᖅ ᐱᑯᖃᕐᑎᑦᓯᒐᓗᐊᕐᑎᓪᓗᒍ 
ᓄᓇᒋᔭᐅᔪᑦ ᓄᓇᕗᒻᒥ ᓄᑭᖏᓐᓂᒃ 
ᐱᓕᕆᐊᒃᓴᖏᓐᓂᒡᓗ, ᒪᓕᒐᐃᑦ ᐊᒥᓱᑦ 
ᐊᒃᑐᕐᓯᔪᑦ ᓄᓇᒋᔭᐅᔪᒥ ᒐᕙᒪᐅᔪᓂᒃ. ᐃᓚᖏᑦ 
ᐊᑐᖅᑕᐅᒐᔪᖕᓂᖅᓴᐅᔪᑦ ᑭᓯᐊᓂ ᑭᒡᓕᒋᙱᑕᖏᑦ 
ᐅᑯᐊᖑᔪᑦ: ᐸᕐᓇᖕᓂᕐᒧᑦ ᐱᖁᔭᖅ, ᕿᒥᓐᓄᑦ 
ᐱᖁᔭᖅ ᐊᒻᒪᓗ ᓄᓇᓯᐅᑎᓄᑦ ᐱᖁᔭᖅ.  ᓄᓇᕗᒻᒥ 
ᒐᕙᒪᒃᑯᑦ ᐃᖅᑲᖅᑐᐃᔪᓕᕆᔨᒃᑯᖏᑦ ᑐᓂᓯᖃᑦᑕᖅᑐᑦ 
ᓄᓇᕗᓗᒃᑖᖅ ᒪᓕᒐᖏᓐᓂᒃ ᐊᒻᒪᓗ ᒪᓕᒐᕋᓛᖏᓐᓂᒃ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖏᓐᓂᑦ ᐅᕙᓂ  
https://www.nunavutlegislation.ca/.

ᒪᓕᒃᑕᐅᔪᒃᓴᐃᑦ ᒪᓕᒐᐃᑦ    
ᓄᓇᕗᑦ ᒪᓕᒐᖏᑦ ᐊᐅᓚᑦᑎᔪᑦ ᓄᓇᓕᖕᒥᑦ 
ᖃᓄᐃᓕᐅᕐᓂᐅᔪᓂᒃ ᐃᓚᐅᔪᑦ (ᑭᓯᐊᓂ 
ᑭᒡᓕᒋᙱᑦᑕᖏᑦ):

•	 ᓄᓇᕗᒻᒥ ᓄᓇᓕᐸᐅᔭᐃᑦ, ᓄᓇᓕᐅᔪᓄᓪᓗ 
ᐱᖁᔭᖅ

•	 Hᐋᒻᓚᒃᑯᓐᓄᑦ ᐱᖁᔭᖅ
•	 ᐸᕐᓇᐃᓂᕐᒧᑦ ᐊᒻᒪᓗ ᐱᓕᕆᐊᕐᒥᒃ 

ᖃᐅᔨᓴᐃᓂᕐᒧᑦ ᐱᖁᔭᖅ
•	 ᓄᓇᕗᒻᒥ ᑮᓇᐅᔭᓕᕆᓂᕐᒧᑦ ᐱᖁᔭᖅ
•	 ᓄᓇᕗᒻᒥ ᑐᑭᓯᐅᒪᔾᔪᑎᓂᒃ ᐱᔪᖕᓇᕐᓂᕐᒧᑦ 

ᐊᒻᒪᓗ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓂᒃ 
ᒥᐊᓂᖅᓯᓂᕐᒧᑦ ᐱᖁᔭᖅ

•	 ᓄᓇᑦᑎᐊᕐᒥᑦ ᐊᒻᒪᓗ ᓄᓇᕗᒻᒥ ᐱᓕᕆᓗᓂ 
ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ 
ᐊᑦᑕᕐᓇᖅᑐᖃᖏᑎᑦᑎᓂᕐᒧᑦ ᐱᖁᔭᖅ ᐊᒻᒪᓗ 
ᒪᓕᒐᕋᓛᑦ

•	 ᓄᓇᕗᒻᒥ ᐊᑐᖅᑕᐅᔪᑦ ᐅᖃᐅᓯᓄᑦ ᐱᖁᔭᖅ
•	 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ
•	 ᓄᓇᕗᒻᒥ ᑐᐊᕕᓇᖅᑐᓕᕆᓂᕐᒧᑦ ᐱᖁᔭᖅ
•	 ᐸᕐᓇᐃᓂᕐᒧᑦ ᐊᒻᒪᓗ ᐱᓕᕆᐊᕐᒥᒃ 

ᖃᐅᔨᓴᐃᓂᕐᒧᑦ ᐱᖁᔭᖅ
•	 ᕿᒻᒦᑦ ᒥᒃᓵᓄᑦ ᐱᖁᔭᖅ

ᓂᕈᐊᕐᑕᐅᓯᒪᔪᑦ ᑲᑎᒪᔨᑦ ᐊᐅᓚᑦᑎᓂᕐᒧᑦ 
ᑎᒥᓪᓗᐊᑕᐅᔪᖅ ᓄᓇᒋᔭᐅᔫᑉ ᑰᑉᐳᕇᓴᓐᒧᑦ ᐊᒻᒪᓗ 
ᑎᒍᒥᐊᕐᑎᐅᑉᓗᑎᒃ ᓄᑭᐅᔪᓂᒃ, ᒪᓕᒐᕐᑎᒍᑦ ᐊᒻᒪᓗ 
ᐊᐅᓚᑦᑎᔨᐅᓂᒃᑯᑦ.

ᑲᑎᒪᔨᑦ ᐅᑯᐊᖑᔪ ᒥᐅᕐ ᐊᒻᒪᓗ 8 ᑲᑎᒪᔨᑦ 
ᓂᕈᐊᕐᑎᐅᔪᓄᑦ ᓂᕈᐊᕐᑕᐅᒃᖢᑎᒃ ᓄᓇᒋᔭᐅᔪᒥ.

ᐱᒋᐊᕐᓗᑎᒃ ᐅᒃᑑᐱᕆ 28, 2019-ᒥᑦ 
ᓂᕈᐊᖅᑎᑦᑎᓂᕐᒥᑦ, ᑲᑎᒪᔩᑦ ᑲᑎᒪᔨᐅᓂᐊᖅᑐᑦ 
ᐅᑭᐅᑦ ᓯᑕᒪᓄᑦ, ᓂᕆᐊᖅᑕᐅᖃᑦᑕᕐᓗᑎᒃ 
ᑲᑎᒪᔨᓗᒃᑖᑦ ᐃᓂᖏᓐᓄᑦ ᐃᓱᓕᑦᑕᕌᖓᑕ 
ᑲᑎᒪᔨᓂᐅᖏᑦ.  ᓂᕈᐊᖅᑎᑦᑎᓂᕐᒧᑦ ᐅᑭᐅᕆᔭᐅᔪᓂᑦ, 
ᓂᕈᐊᖃᑦᑕᕐᓂᐊᖅᑐᑦ ᐅᒃᑑᐱᕆᒥᑦ ᓯᑕᒪᖓᓂᑦ ᒪᓐᑎᒥᑦ.  
2019-ᒥᑦ, ᒪᐃᔭᐅᔪᖅ ᓯᑕᒪᓄᑦᑕᐅᖅ ᐅᑭᐅᓄᑦ 
ᒪᐃᔭᐅᓂᐊᖅᑐᖅ. 

ᑲᑎᒪᔨᑦ ᑲᒪᔭᒃᓴᖃᕐᑐᑦ ᓴᐃᒪᑎᑦᓯᓂᕐᒥᒃ, 
ᖃᓄᐃᑎᑦᓯᑕᐃᓕᓂᕐᒥᒃ ᐊᒻᒪᓗ ᒐᕙᒪᖃᑦᓯᐊᕐᓂᕐᒥᒃ 
ᓄᓇᒋᔭᐅᔪᒥ. ᑕᐃᒪᐃᑦᑐᒪᓗᓂ, ᑲᑎᒪᔨᑦ 
ᐱᕕᖃᕐᑎᑕᐅᖕᒪᑕ ᓄᑭᐅᔪᓂᒃ ᕼᐋᒻᓚᐅᔪᓄᑦ ᒪᓕᒐᖅ 
ᐊᓯᖏᓐᓂᓗ ᑕᐃᔭᐅᔪᓂᒃ. ᐱᔪᓐᓴᐅᑎᒋᔭᐅᔪᑦ 
ᕼᐋᒻᓚᐅᔪᓄᑦ ᒪᓕᒐᐅᑉ ᐊᓯᖏᓐᓂᓗ 
ᓇᓂᔭᐅᔪᓐᓇᖕᖏᑉᐸᑕ ᖃᓄᐃᓕᐅᕆᐊᖃᕐᓂᖅ 
ᐱᔪᓐᓇᐅᑎᖃᕐᑎᑕᐅᖕᖏᑦᑐᑦ. ᑲᑎᒪᔨᑦ ᓄᑭᖏᑦ 
ᐱᓕᕆᐊᖏᓪᓗ ᐱᔾᔪᑎᖃᓗᐊᕐᑐᑦ, ᐊᖁᑎᓄᑦ, 
ᐱᖕᖑᐊᕐᓂᕐᒧᑦ, ᐃᖃᓇᐃᔭᕐᑎᑦᓯᓂᕐᒧᑦ - 
ᑕᐃᒪᒃᑲᓐᓃᓪᓗ.

ᖃᓄᖅ ᕼᐋᒻᓚᒃᑯᓐᓄᑦ ᐱᖁᔭᖅ 
ᐅᖃᖅᓯᒪᖕᒪᖔᑦ
ᐱᔾᔪᑎᒋᔭᖏᑦ ᓄᓇᓕᖕᒥᑦ ᒐᕙᒪᐃᑦ

01.	ᐱᔾᔪᑎᒋᔭᖏᑦ ᓄᓇᓕᖕᒥᑦ ᒐᕙᒪᐃᑦ 
ᐃᒪᓐᓇᐃᓐᓂᐊᕐᓗᓂ
(a)	ᐱᐅᔪᒥᒃ ᒐᕙᒪᖃᖅᑎᑦᑎᓂᐊᕐᓗᓂ;
(b)	ᐱᔨᑦᑎᕋᐃᓂᐊᕐᓗᓂ, ᐃᓄᖕᓄᑦ ᑐᕌᖓᔪᓂᒃ 
ᐱᖁᑎᓂᒃ ᐊᓯᖏᓐᓂᒡᓘᓐᓃᑦ ᐱᖁᑎᓂᒃ, 
ᐃᓱᒪᒋᔭᖏᑦᑎᒍᑦ ᑲᑎᒪᔩᑦ, ᐱᔭᕆᐊᖃᖅᑐᑦ 
ᐅᕝᕙᓘᓐᓃᑦ ᐱᔭᐅᔪᒪᔪᑦ ᑕᒪᓗᒃᑖᕐᒧᑦ 
ᐃᓚᖓᒍᓪᓘᓐᓃᑦ ᓄᓇᓕᖕᒥᑦ; ᐊᒻᒪᓗ
(c) ᐱᕙᓪᓕᐊᓗᓂ ᐅᓗᕆᐊᓇᖅᑐᖃᙱᑦᑐᒥᒃ 
ᐊᒻᒪᓗ ᐊᔪᙱᓐᓂᐊᖅᑐᒥᒃ ᓄᓇᓕᖕᓂᑦ.

ᓄᑭᐅᔪᑦ ᐃᓱᒪᓕᐅᕈᑕᐅᔪᓐᓴᕐᑐᑦ 
ᑲᑎᒪᔨᓄᑦ
ᓄᑭᐅᔪᑦ ᐃᓚᖏᑦ ᐃᓱᒪᕐᑕᐅᔪᑦ, ᐃᒪᓐᓇ ᑲᑎᒪᔨᑦ 
ᐃᓱᒪᕐᓱᕐᑐᑦ ᖃᓄᐃᓕᐅᕐᑐᒃᓴᐅᖕᒪᖔᕐᒦᒃ, ᐅᕝᕙᓘᓐᓃᑦ 
ᖃᓄᐃᓕᐅᕐᓂᐊᖕᖏᒻᒪᖔᕐᒦᒃ.

ᓲᕐᓗ, ᓴᖅᑭᑦᑎᓗᓂ ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᕈᑎᒋᓂᐊᕐᓗᒍ ᐊᔪᙱᓐᓂᐊᖅᑐᒥᒃ ᓄᑖᒥᒃ 
ᕿᑎᒡᕕᖕᒥᑦ ᐃᓚᒋᔭᐅᔪᖅ ᑲᑎᒪᔩᑦ ᐃᓱᒪᖅᓲᑎᖃᕐᓂᒃᑯᑦ 
ᓴᙱᓂᖏᓐᓄᑦ.  ᑲᑎᒪᔩᑦ ᓴᖅᑭᑦᑎᔭᕆᐊᖃᙱᑦᑐᑦ 
ᑕᒪᐃᓐᓇᐃᑦᑐᒥᒃ ᑲᑎᒪᔨᐊᓛᓂᒃ. 

ᐊᕕᒃᑐᖅᓯᒪᔪᖅ 2

ᓄᑭᒋᔭᐅᔪᑦ ᐊᒻᒪᓗ 
ᐱᓕᕆᐊᓴᖏᑦ ᑲᑎᒪᔨᑦ

ᐱᓕᕆᐊᑦ 
ᐊᑐᕐᑕᐅᔭᕆᐊᖃᓪᓕᐊᕕᒃᑐᑦ 
ᑲᑎᒪᔨᓄᑦ
ᐃᓚᖏᑦ ᐱᓕᕆᐊᖏᑦ ᐱᔭᕆᐊᖃᖅᑐᑦ ᒪᓕᒃᖢᒍ 
ᕼᐋᒻᓚᒃᑯᓐᓄᑦ ᐱᖁᔭᖅ, ᐊᒻᒪᓗ ᓄᓇᓕᖕᒥᑦ ᑲᑎᒪᔩᑦ 
ᐱᔪᒪᙱᒃᑲᓗᐊᕐᓗᑎᒃ ᐊᑐᕆᐊᖃᖃᑦᑕᖅᑕᖏᑦ. 

ᐃᓚᖏᑦ ᐊᑐᖅᑕᐅᔭᕆᐊᖃᖅᑐᑦ ᑲᑎᒪᔩᑦ 
ᐱᓕᕆᐊᖏᓐᓄᑦ ᐃᓚᐅᔪᑦ ᑎᒃᑯᐊᖅᓯᓗᑎᒃ 
ᑎᑎᕋᖅᑎᒥᒃ/ᐃᓱᒪᑕᕐᒥᒃ (SAO/CAO) ᒪᓕᒡᓗᒍ 
ᕼᐋᒻᓚᒃᑯᓐᓄᑦ ᐱᖁᔭᖅ.  ᐃᓚᒋᔭᐅᔪᖅ  43 ᐊᒻᒪᓗ 
ᐋᖅᑭᒃᓯᓂᐊᕐᓗᓂ ᐊᕐᕌᒍᑕᒫᒧᑦ ᑮᓇᐅᔭᖅᑑᑎᒥᒃ 
ᒪᓕᒃᖢᒍ ᕼᐋᒻᓚᒃᑯᓐᓄᑦ ᐱᖁᔭᖅ,  ᐃᓚᒋᔭᐅᔪᖅ 136. 

ᒪᐃᔭᐅᑉ ᐱᓕᕆᐊᖏᑦ
ᒥᐃᔭ, ᓯᕗᓕᐅᖅᑎᐅᑉᓗᓂ ᓄᓇᒋᔭᐅᔪᒥ, ᐃᓚᖏᓐᓂᒃ 
ᐱᓕᕆᐊᒃᓴᖃᖅᑐᖅ ᐊᒻᒪᓗ ᓴᙱᓂᒃᑲᓐᓂᕐᓂᒃ 
ᑎᑎᕋᖅᓯᒪᔪᑦ ᕼᐋᒻᓚᒃᑯᓐᓄᑦ ᐱᖁᔭᕐᒥᑦ, 2003.  

ᐊᑐᖅᑕᐅᔪᖅ ᐅᖃᐅᓯᕐᒥᒃ ᐊᑐᕐᓗᓂ ᕼᐋᒻᓚᒃᑯᓐᓄᑦ 
ᐱᖁᔭᕐᒥᑦ, ᒪᐃᔭ ᐃᒪᓐᓇᐃᓐᓂᐊᖅᐳᖅ:

•	 ᐋᕿᐅᒪᑎᑦᑎᓗᓂ ᐊᒻᒪᓗ ᑕᑯᕋᓐᓂᕐᓯᑦᑎᔨ 
ᑲᑎᒪᓂᐅᔪᓂ ᑲᑎᒪᔨᑦ ᑲᑎᒪᑎᓪᓗᒋᑦ 
ᑕᒪᐃᓐᓂ ᐊᒻᒪᓗ ᐃᓱᒪᓕᐅᓂᐊᕐᑐᖅ 
ᐊᐱᖁᔨᑦ ᓇᓕᐊᒃ ᑲᑎᒪᔨᓄᑦ ᑕᒪᐃᓐᓄ 
ᑐᓂᔾᔪᑕᐅᔪᒃᓴᐅᖕᒪᖔᑖ.

•	 ᐱᕕᖃᑎᑦᓯᔪᖅ ᓯᕗᓕᕐᑎᐅᓂᕐᒥᒃ ᐊᒻᒪᓗ 
ᖃᓄᐃᓕᐅᕆᐊᖃᕐᑎᑦᓯᑉᓗᓂ ᑲᑎᒪᔨᓂᒃ.

•	 ᑲᒪᔨᒻᒪᕆᐅᓂᐊᕐᑐᖅ ᐅᔾᔨᕐᑐᑦᑎᐊᕐᓗᓂ 
ᒪᓕᒐᐃᑦ ᐊᐅᓚᑦᑎᔪᑦ ᓄᓇᒋᔭᐅᔪᒧᑦ ᐊᒻᒪᓗ 
ᓄᓇᕗᒻᒥ ᒪᓕᒃᑕᐅᑦᑎᐊᕋᓗᐊᕐᒪᖔᑖ.

•	 ᐅᔾᔨᕐᑐᑦᑎᐊᖕᖏᑦᑐᖃᕐᐸᑦ, 
ᐱᑦᑎᐊᕋᓱᐊᖕᖏᑦᑐᖃᕐᐸᑦ, ᐊᒻᒪᓗ 
ᓯᖁᓯᑦᑎᓂᖃᕐᐸ ᐃᖃᓇᐃᔭᕐᑎᑦ 
ᐱᓕᕆᐊᖏᓐᓂᒃ ᐅᕝᕙᓘᓐᓃᑦ ᑲᑎᒪᔨᓂᒃ 
ᐃᖃᑐᕐᑕᐅᑎᑦᓯᔪᓐᓇᕐᑐᖅ.

•	 ᑐᓴᐅᒪᑎᑦᑎᓂᐊᕐᑐᖅ ᑲᑎᒪᔨᓂᒃ ᐊᒻᒪᓗ 
ᐊᑐᓕᖁᔭᕐᒥᓂᒃ ᖃᓄᐃᓕᐅᕐᑐᖃᕆᐊᖃᕐᐸᑦ 
ᐱᒋᐊᕐᑎᑦᓯᓂᐊᕐᑐᖅ ᑮᓇᐅᔭᐃᑦ ᐊᒻᒪᓗ 
ᓄᓇᒋᔭᐅᔪᖅ ᖃᓄᐃᖕᖏᑦᑎᐊᖁᑉᓗᒍ.

•	 ᐊᑎᓕᐅᖃᑦᑕᕐᓗᒋᑦ ᑮᓇᐅᔭᒃᓴᓕᐊᖏᑦ 
ᕼᐋᒻᓚᒃᑯᑦ (ᑐᓂᔭᐅᓯᒪᙱᑉᐸᑦ  ᑲᑎᒪᔨᒧᑦ 
ᑎᓕᔭᐅᓯᒪᔪᖅ ᑲᑎᒪᔨᓄᑦ). 

•	 ᑲᑎᒪᔨᑦ ᓵᖓᓐᓄᐊᕐᑎᑦᓯᓂᐊᕐᑐᖅ 
ᖃᐅᔨᓴᕐᑕᐅᓂᑯᓂᒃ ᐅᓂᒃᑲᐅᓯᕐᓂᒃ 
ᐅᔨᕐᑐᑦᑎᐊᖕᖏᑦᑐᖃᕐᐸᑦ, 
ᐱᐊᓂᒃᑕᓯᒪᑦᑎᐊᖕᖏᑦᖃᕐᐸᑦ ᐊᒻᒪᓗ 
ᐊᔾᔨᒋᔭᐅᖕᖏᑦᑐᖃᕐᐸᑦ ᐋᕿᐅᒪᓂᖏᓐᓂᒃ 
ᑎᑎᖃᑕᕆᔭᐅᔪᒥᒃ ᑮᓇᐅᔭᓄᑦ ᓄᓇᒋᔭᐅᔪᒥ.

•	 ᐊᐅᓚᑎᔨᐅᔪᓂᒃ ᑎᓕᔭᐅᓯᒪᔪᓂᒃ 
ᖃᓄᐃᓕᐅᕆᐊᖃᕐᓂᖏᓐᓂᒃ 
ᑎᓕᓯᖃᑕᕐᓂᐊᕐᑐᖅ.

ᐅᔾᔨᕆᔭᒃᓴᖅ: 
ᒥᐅᕐ ᓄᑭᐅᔪᓂᒃ ᐱᓕᕆᐊᒃᓴᖏᓐᓂᒡᓗ 
ᑐᓂᔭᐅᓯᒪᒐᓗᐊᕐᓗᓂ 
ᑲᒪᑦᑎᐊᕋᓱᐊᕆᐊᓕᒃ ᐊᒻᒪᓗ 
ᐅᔾᔨᕐᑐᑦᑎᐊᕐᓗᓂ ᐱᔪᓐᓇᐅᑎᒋᖁᔭᐅᔪᓂᒃ 
ᑐᓂᔭᐅᓯᒪᓂᕆᔭᕐᒥᓂᒃ ᖃᐅᔨᒋᐊᖃᑕᕐᓗᓂ 
ᖃᓄᐃᓕᐅᓚᐅᕋᓂ.

ᐊᑕᐅᑦᑎᒃᑯᑦ ᓴᙱᓂᕆᔭᐅᔪᖅ
ᒥᐅᕐ ᖃᓄᐃᑦᑐᑐᐃᓐᓴᕐᓂᒃ 
ᐱᓕᕆᐊᒃᓴᖃᕋᓗᐊᕐᖢᓂ ᓄᑭᖃᕋᓗᐊᕐᖢᓂ, 
ᖃᓪᓕᐅᓂᕐᓴᐅᑉᓗᓂ ᑲᑎᒪᔨᓂᑦ, 
ᐃᓱᒪᒋᔭᐅᔭᕆᐊᓕᒃ ᒥᐅᕐ ᑲᑎᒪᔨᓂ 
ᑲᑎᒪᔨᐅᖃᑕᐅᑐᐃᓐᓇᕐᓂᖓᓂᒃ. ᑲᑎᒪᔨ 
ᐊᑕᐅᓯᖅ ᓄᑭᖃᖕᖏᒻᒪᑦ ᓄᓇᒋᔭᐅᔪᖅ 
ᖃᓄᐃᓕᐅᕆᐊᖃᕐᑎᑕᐅᓕᕐᓗᓂ 
ᐅᕝᕙᓘᓐᓃᑦ ᐃᓇᐃᔭᕐᑎᖏᑦ ᖃᓄᖅ 
ᑎᓕᐅᕐᑕᐅᔭᕆᐊᖃᕐᒪᖔᑖ. ᓂᕈᐊᕐᑕᐅᓯᒪᔪᑦ 
ᓄᑭᖃᕈᑎᖏᑦ ᑲᑎᑕᐅᓯᒪᖕᒪᑕ, ᐃᓄᒃ 
ᐊᑕᐅᓯᖅ ᓄᑭᖃᖕᖏᒻᒪᑦ.

ᐱᓕᕆᐊᒃᓴᖏᑦ ᑲᑎᒪᔩᑦ
ᐱᓕᕆᐊᖏᓐᓂᒃ ᐱᓕᕆᐊᖃᑦᑎᐊᕐᓂᐊᕐᓗᑎᒃ, 
ᑲᑎᒪᔩᑦ ᐃᖕᒥᖕᓂᒃ ᑐᓂᓯᒪᔭᕆᐊᖃᖅᑐᑦ ᓄᓇᓕᖕᒧᑦ 
ᐊᒻᒪᓗ ᑕᐅᑐᒐᖃᕐᓗᑎᒃ ᓯᕗᓂᒃᓴᕆᔭᖓᓐᓄᑦ.  
ᑲᑎᒪᔩᑦ ᓴᙱᓂᕆᔭᖏᑦ ᐊᒻᒪᓗ ᐱᔾᔪᑎᖓᑦ 
ᓂᑉᓕᐅᑎᖃᕈᖕᓇᕐᓂᖓᓐᓃᑦᑐᖅ ᐃᓱᒫᓘᑕᐅᔪᓄᑦ 
ᐊᒻᒪᓗ ᐊᓯᖏᑦ ᐃᓚᒋᔭᐅᔪᑦ ᓈᒻᒪᒋᓗᒍ 
ᑕᐅᑐᒐᕆᔭᖏᑦ.  ᑐᓂᓯᖃᑦᑕᐅᑎᔪᖕᓇᖅᑎᑦᑎᓂᖅ 
ᐃᓱᒪᒋᔭᐅᔪᓂᒃ ᐱᑦᑕᐅᔪᒥᒃ ᐃᓱᒪᓕᐅᖅᑎᑦᑎᓂᐅᔪᖅ.

ᐱᑦᑕᐅᔪᒥᒃ ᓄᓇᓕᖕᒥᑦ ᐊᐅᓚᑦᑎᓂᖃᕐᓂᐊᕐᓗᓂ 
ᑲᑎᒪᔨ ᐅᔾᔨᖅᑐᕆᐊᖃᖅᑐᖅ ᖃᑉᓯᐊᕐᔪᖕᓂᒃ 
ᐃᓚᒋᔭᐅᓗᐊᖅᑐᓂᒃ:

•	 ᓄᓇᓕᐅᑉ ᐱᔪᒪᔭᖏᑦ ᓯᕗᓪᓕᖅᐸᐅᑎᓗᒋᑦ 
ᐱᔪᒪᔭᖓᓂᐅᖓᓂᑦ

•	 ᕼᐋᒻᓚᒃᑯᑦ ᖃᐅᔨᒪᔭᐅᓂᕆᔭᖓ 
ᐊᓕᐊᓂᐃᒍᓲᑎᒋᓗᒍ

•	 ᐱᐅᔪᒥᒃ ᐱᖅᑯᓯᕆᔭᐅᔪᒥᒃ ᐊᒻᒪᓗ 
ᐊᔾᔨᒌᒃᑎᑦᑎᓂᒃᑯᑦ ᐃᓕᖅᑯᓯᖃᕐᓗᓂ 

•	 ᖃᐅᔨᒪᓗᒋᑦ ᒪᓕᒐᓕᕆᓂᒃᑯᑦ ᑭᒡᓕᒋᔭᐅᔪᓂᒃ 
ᓄᓇᓕᖕᒥᑦ ᐊᐅᓚᑦᑎᓂᕐᒧᑦ

•	 ᐋᖅᑭᒃᓯᓗᓂ ᐱᒻᒪᕆᐅᔪᓂᒃ ᒫᓐᓇᐅᔪᖅ  
ᐊᑐᐊᒐᓄᑦ ᐊᒻᒪᓗ ᐊᑐᖅᑐᓄᑦ 
ᐊᑐᐊᒐᓕᐅᕆᓂᕐᒥᒃ

•	 ᐅᐱᒋᓗᒋᑦ ᐃᒃᐱᒍᓱᒡᕕᒋᓂᖃᕐᓗᒋᑦ 
ᕼᐋᒻᓚᒃᑯᓐᓄᑦ ᐱᓕᕆᔩᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᐱᓕᕆᔨᖏᑦ

•	 ᐃᑲᔪᖅᑐᕐᓗᒋᑦ ᐸᐃᓛᓕᕆᓂᐅᔪᑦ ᐊᒻᒪᓗ 
ᐊᑐᖅᑕᐅᑎᓐᓂᖏᑦ

•	 ᐱᓕᕆᐊᖃᕐᓗᓂ ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᓂᑦ ᐊᒻᒪᓗ ᑲᓇᑕᐅᑉ ᒪᓕᒐᖏᑦ 
ᐊᒃᑐᖅᓯᓂᖃᖅᑐᑦ ᓄᓇᓕᖕᒥᑦ ᐊᐅᓚᑦᑎᓂᕐᒥᑦ

ᐃᒪᓐᓇᐅᓇᔭᖅᑐᖅ, ᑲᑎᒪᔩᑦ ᑕᒪᐃᓐᓂᒃ 
ᐱᓕᕆᐊᖃᖅᑐᒃᓴᐅᖏᑦᑐᑦ ᐊᑐᐊᒐᓕᐅᖅᑎᐅᓗᑎᒃ 
ᐊᒻᒪᓗ ᐊᐅᓚᑦᑎᔨᐅᓗᑎᒃ.  ᑲᑎᒪᔩᑦ 
ᐃᓚᐅᓕᕌᖓᑕ ᖃᐅᑕᒫᑦ ᐊᐅᓛᖅᑎᑦᑎᓂᕐᓄᑦ 
ᐃᓱᒪᒋᔪᖕᓃᕆᐊᔭᖕᒪᔾᔪᒃ ᐊᑐᐊᒐᓕᐅᖅᑎᐅᓂᖓᑦ, 
ᓄᓇᓕᒃ ᐊᐅᓚᑦᑎᓂᖃᕈᖕᓃᖅᑎᖦᖢᒍ ᐊᒻᒪᓗ 
ᐸᕐᓇᐃᓂᖃᙱᖦᖢᑎᒃ ᓯᕗᓂᒃᓴᒧᑦ.  ᑲᑎᒪᔩᑦ 
ᖃᐅᔨᖃᑦᑕᕐᓂᐊᖅᑐᑦ ᐊᒃᓱᕈᕐᓇᖅᑐᒥᑦ ᐱᖃᑖᓄᑦ 
ᐊᒃᓱᕈᕐᓇᖅᑐᒧᐊᖃᑦᑕᕐᓂᖏᓐᓂᒃ, ᐸᕐᓇᒃᓯᒪᙱᓪᓗᑎᒃ 
ᐊᑑᑎᖃᖅᑐᒃᑯᑦ ᑲᒪᒋᓂᐊᕐᓗᒍ ᐃᓚᐅᓕᖅᐸᑕ ᖃᐅᑕᒫᑦ 
ᐊᐅᓛᖅᑎᑦᑎᓂᕐᒧᑦ. 

ᑲᑎᒪᔩᑦ ᓂᕈᐊᖅᑕᐅᓯᒪᔪᑦ ᐊᐅᓚᑦᑎᓂᐊᕐᒪᑕ 
ᐱᔪᒪᓂᕆᔭᐅᔪᓂᒃ ᓄᓇᓕᓗᒃᑖᕐᒧᑦ ᐊᒻᒪᓗ 
ᐃᖕᒥᖕᓂᒃ ᐱᔪᒪᔭᖏᓐᓂᒃ ᑲᒪᒋᔭᖃᙱᓪᓗᑎᒃ.  
ᐃᖅᑲᐅᒪᔭᐅᔪᒪᔭᕆᐊᖃᖅᑐᑦ ᑐᓂᓯᓯᒪᓂᕆᔭᖓᓐᓄᑦ 
ᓄᓇᓕᖕᒧᑦ, ᑕᐃᑲᙵᑦ ᐱᓯᒪᔭᖓᓐᓅᙱᑦᑐᖅ. 

ᐊᔪᙱᓐᓂᖃᐃᓐᓇᕐᓂᖅ
ᑕᒪᕐᒥᒃ ᑲᑎᒪᔩᑦ ᐱᔭᒃᓴᐅᑎᖃᖅᑐᑦ 
ᐊᔪᙱᓐᓂᖃᐃᓐᓇᕐᓂᕐᒥᒃ (ᕼᐋᒻᓚᒃᑯᓐᓄᑦ 
ᐱᖁᔭᖅ, ᐃᓚᒋᔭᐅᔪᖅ 17). ᖃᖓᒃᑯᑐᐃᓐᓇᖅ 
ᓂᕈᐊᖅᑕᐅᕌᓂᒃᓯᒪᓕᖅᑎᓪᓗᒍ ᐅᕝᕙᓘᓐᓃᑦ 
ᑎᒃᑯᐊᖅᑕᐅᕌᓂᒃᓯᒪᓕᖅᑎᓪᓗᒍ ᑲᑎᒪᔨ ᐊᔪᓕᖅᐸᑦ 
ᓂᕈᐊᒐᒃᓴᐅᓂᖓᓄᑦ, ᑲᑎᒪᔨᐅᑉ ᐃᓂᒋᔭᓂ 
ᓄᖅᑲᐅᑎᔭᕆᐊᖃᖅᑕᖓ ᐅᕝᕙᓘᓐᓃᑦ ᐃᓂᒋᔭᓂ 
ᒪᐃᔭᐅᓂᕐᒧᑦ. 

ᑲᑎᒪᔨ ᓄᖅᑲᑲᐅᑎᒋᙱᑉᐸᑦ ᐊᔪᓕᖅᑎᓪᓗᒍ 
ᓂᕈᐊᒐᒃᓴᐅᔪᖕᓇᕐᓂᕐᒧᑦ, ᑲᑎᒪᔨ ᑐᒃᓯᕋᐅᓯᐅᕈᖕᓇᖅᑐᖅ 
ᓄᓇᕗᒻᒥ ᐃᖅᑲᖅᑐᐃᔨᓄᑦ ᖃᐅᔨᓂᐊᕐᓗᑎᒃ ᐃᓄᒃ 
ᐊᔪᙱᒻᒪᖔᑦ ᓱᓕ ᑲᑎᒪᔨᐅᓂᕐᒧᑦ ᐅᕝᕙᓘᓐᓃᑦ 
ᐅᖃᐅᓯᕆᓗᒍ ᐃᓄᒃ ᐊᔪᓕᕐᒪᑦ ᕼᐋᒻᓚᒃᑯᓐᓄᑦ 
ᑲᑎᒪᔨᐅᖃᑕᐅᓂᕐᒧᑦ.  ᓂᕈᐊᖅᑎᒥᒃ ᐅᒃᐱᕈᓱᒃᑐᖅ 
ᑲᑎᒪᔨ ᑲᑎᒪᔨᐅᓂᖅ ᐊᔪᕐᒪᑦ ᑐᒃᓯᕋᐅᓯᐅᕈᖕᓇᖅᑐᖅ 
ᓄᓇᕗᒻᒥ ᐃᖅᑲᖅᑐᐃᔨᓄᑦ ᐅᖃᖅᓯᒪᓗᓂ ᑲᑎᒪᔨ 
ᐊᔪᓕᖅᑎᑕᐅᖁᓗᒍ ᓂᕈᐊᖅᑎ ᐊᑭᓖᒃᐸᑦ $500-
ᒥᒃ ᐃᖅᑲᖅᑐᐃᕝᕕᖕᒧᑦ ᐊᒻᒪᓗ ᑐᓂᓯᓗᓂ 
ᓱᓕᓂᕋᐅᓯᐅᖅᓯᒪᔪᒥᒃ.

ᑐᓵᔭᐅᕌᓂᒃᐸᑦ ᑐᒃᓯᕋᐅᑎ ᒪᓕᒃᖢᒋᑦ ᕼᐋᒻᓚᒃᑯᓐᓄᑦ 
ᐱᖁᔭᖅ, ᐃᓚᒋᔭᐅᔪᖅ 17, ᐃᖅᑲᖅᑐᐃᔨ 
ᐃᒪᓐᓇᐃᑦᑐᖕᓇᖅᑐᖅ: ᐅᖃᕐᓗᓂ ᐃᓄᒃ 
ᐊᔪᓕᖅᑎᑕᐅᔭᕆᐊᓕᒃ ᐊᒻᒪᓗ ᐃᓂᒋᔭᖓ 
ᑲᑎᒪᔪᓂᑦ ᐃᓐᓄᒃᑕᐅᓯᒪᙱᓕᕐᓗᓂ; ᐅᖃᕐᓗᓂ 
ᐃᓄᒃ ᐊᔪᙱᑦᑐᖅ ᑲᑎᒪᔨᐅᖏᓐᓇᕐᓗᓂ; 
ᐅᕝᕙᓘᓐᓃᑦ ᐊᑐᙱᓕᖅᑎᓪᓗᓂᐅᒃ ᑐᒃᓯᕋᐅᑎ 
ᐊᑭᓕᒐᒃᓴᖃᕋᓗᐊᖅᐸᑦ ᐊᑭᓕᒐᒃᓴᖃᙱᓪᓗᓂᓘᓐᓃᑦ.

ᑎᑎᕋᖅᑎᐅᑉ ᐃᓱᒪᑕᐅᑉ ᐱᓕᕆᐊᖏᑦ
ᑎᑎᕋᖅᑎ ᐃᓱᒪᑕᖅ ᐊᐅᓚᑦᑎᔨ - ᐃᓛᓐᓂᒃᑯᑦ 
ᑕᐃᔭᐅᖃᑦᑕᖅᑐᖅ ᐊᖓᔪᖅᑳᖅ ᑎᑎᕋᖅᑎᒥᒃ - 
ᑲᑎᒪᔨᑦ ᐃᖃᓇᐃᔭᕐᑎᒋᖕᒪᒍ ᐊᒻᒪᓗ ᒪᓕᒐᕋᓛᒃᑰᑦ 
ᑎᓕᔭᐅᔭᕆᐊᓕᒃ ᒪᓕᒡᓗᒋᑦ ᕼᐋᒻᓚᒃᑯᑦ ᐱᖁᔭᖓᑦ 
ᐃᓚᒋᔭᐅᔪᖅ 43. ᕼᐋᒻᓚᐅᔪᓄᑦ ᒪᓕᒐᐅᑉ 
ᐃᓛᒃᑰᖓᓂᖓ 43 ᒪᓕᒡᓗᒍ.  

ᒪᐃᔭᐅᑉ ᖃᓄᐃᓕᐅᖁᓂᖓᑎᒍᑦ, ᑎᑎᕋᖅᑎ ᐃᓱᒪᑕᖅ 
ᐱᓕᕆᐊᕆᔭᕆᐊᖃᕐᑕᖏᑦ ᓇᓗᓇᐃᔭᖅᑕᐅᓯᒪᔪᑦ 



7ᓄᓇᕗᒻᒥ ᓄᓇᒋᔭᐅᔪᒥ ᑲᑎᒪᔨᐅᔪᒧᑦ ᐅᖃᓕᒫᖅ

ᕼᐋᒻᓚᒃᑯᓐᓄᑦ ᐱᖁᔭᕐᒥᑦ ᐃᓚᒋᔭᐅᔪᖅ 47-ᒥᑦ,  
ᐃᒪᓐᓇᐃᓐᓂᐊᕐᓗᓂ:

•	 ᓄᓇᒋᔭᐅᔪᑉ ᑰᕐᐴᕆᓴᓐ ᐱᓂᐊᒐᒃᓴᖏᑦ 
ᐃᓱᒪᑕᐅᕕᒋᓗᒋᑦ ᐊᒻᒪᓗ ᑎᓕᐅᕈᑎᒋᕙᒡᓗᒋᑦ, 
ᑎᓕᔭᐅᓯᒪᔪᑦ ᐊᒻᒪᓗ ᐃᖃᓇᐃᔭᕐᑎᑦ ᐊᓯᖏᑦ

•	 ᐊᑐᓕᕐᑎᓪᓗᒋᑦ ᑲᑎᒪᔨᑦ ᐱᖁᔭᓕᐊᖏᑦ
•	 ᐅᖃᔾᔪᐃᕙᒡᓗᓂ ᑲᑎᒪᔨᓂᒃ
•	 ᖃᐅᔨᓴᖃᑕᕐᓗᓂ 

ᐅᓂᒃᑲᐅᓯᖃᖃᑕᕐᓗᓂᓘᓐᓃᑦ ᓄᓴᒋᔭᐅᔪᒥ 
ᐱᓕᕆᐊᖑᔪᒥᒃ ᑐᒃᓯᕋᐅᑕᐅᒃᐸ ᑲᑎᒪᔨᓄ

•	 ᐅᔾᔨᕐᑐᑦᑎᐊᕐᓗᓂ 
ᑮᓇᐅᔭᓕᐊᖑᔪᑦ ᐊᑭᓕᐅᑕᐅᔪᓪᓗ 
ᐊᑐᐃᓐᓇᕈᕐᑎᕐᑕᐅᒐᓗᐊᕐᒪᖔᑖ ᕼᐋᒻᓚᐅᔪᓄᑦ 
ᒪᓕᒐᖅ ᐅᖃᕐᓯᒪᓂᖓ ᒪᓕᒡᓗᒍ, ᐊᑐᐊᓗᒍ

•	 ᐅᔾᔨᕐᑐᑦᑎᐊᕐᓗᓂ ᐊᖏᕈᓯᐅᕐᓂᐅᔪᑦ 
(ᑳᓐᑐᕌᒃ) ᐊᑐᐃᓐᓇᕈᕐᑎᕐᑕᐅᒐᓗᐊᕐᒪᖔᑖ 
ᐊᑐᓕᕐᑎᑕᐅᓗᑎᒡᓗ ᑲᑎᒪᔨᑦ 
ᑐᑭᒃᕋᐅᑎᒋᔭᖓᑐᑦ, ᐊᑐᓕᖁᔭᖓᑐᑦ

•	 ᐊᓯᖏᓐᓂᒃ ᐱᓕᕆᐊᓂᒃ ᐱᓕᕆᓗᓂ ᑲᑎᒪᔨᒃ 
ᑐᒃᓯᕋᐅᑎᖓᑦᑎᑐᑦ

ᑎᑎᕋᖅᑎ ᐃᓱᒪᑕᖅ ᐊᓯᖏᓐᓂᒃ ᐱᓕᕆᐊᒃᓴᖃᖅᑐᖅ 
ᑎᑎᕋᖅᓯᒪᔪᓂᑦ ᕼᐋᒻᓚᒃᑯᓐᓄᑦ ᐱᖁᔭᕐᒥᑦ. ᑭᓯᐊᓂ, 
ᑲᑎᒪᔨᑦ ᐱᔪᒪᒍᑎᒃ ᑎᓕᔭᐅᓯᒪᔪᒥᒃ ᐃᖃᓇᐃᔭᕐᑎᒥᒃ 
ᐊᓯᖓᓂᒃ ᑎᓕᓯᑐᐃᓐᓇᕆᐊᓖᑦ ᒪᓕᒐᕋᓛᒃᑯᒃ 
ᐃᓛᒃᑰᖓᓂᖓ 44 ᐅᖃᕐᓯᒪᓂᖓ ᒪᓕᒡᓗᒍ 
ᑕᐃᑉᑯᐊ ᐃᓱᒪᑕᖅ ᐊᐅᓚᑦᑎᔨᐅᑉ ᐱᓂᐊᒐᒃᓴᖏᑦ 
ᐱᓕᕆᐊᕆᓂᐊᓕᕐᒪᒋᑦ. ᐅᑯᐊᖑᔪᑦ:

•	 ᓄᓇᒋᔭᐅᔫᑉ ᓇᓗᓇᐃᒃᑕᖓ ᐸᐸᓪᓗᒍ 
ᐊᑐᕆᐊᖃᓕᕐᐸᑦ ᓇᓗᓇᐃᒃᑯᑦᓯᕐᑐᐃᕙᒡᓗᓂ 
ᑎᑎᖃᓂᒃ

•	 ᑲᑎᒪᔨᑦ ᑲᑎᒪᓕᖓᑕ ᑲᑎᒪᖃᑕᐅᖏᓐᓇᕐᓗᓂ 
ᑎᑎᕋᐸᒡᓗᓂ ᐱᖁᔨᕗᖔᓕᐊᓂᒃ, 
ᐃᓱᒪᓕᐅᖁᑎᓂᒃ ᐊᒻᒪᓗ ᖃᓄᐃᓕᐅᕐᓂᐅᔪᒥᒃ.

•	 ᐊᑐᐃᓐᓇᕈᕐᑎᕆᓗᓂ ᐊᒻᒪᓗ ᐸᐸᑎᕙᒡᓗᓂ 
ᑲᑎᒪᔾᔪᑎᑦ ᑎᑎᖃᑕᖏᓐᓂᒃ ᐊᒻᒪᓗ 
ᑲᑎᒪᔨᑦ ᑲᑎᒪᔨᐊᓛᓪᓗ ᑎᑎᖃᐅᑎᖏᓐᓂᒃ 
ᐸᐸᑎᔨᐅᓗᓂ

•	 ᓄᓇᒋᔭᐅᔫᑉ ᒪᓕᒐᕋᓛᖏᓐᓂᒃ ᐸᐸᑎᔨᐅᓗᓂ
•	 ᒪᓕᒐᕋᓛᑦ ᐊᒻᒪᓗ ᑲᑎᒪᔾᔪᑎᑦ 

ᑎᑎᖃᑕᖏᓐᓂᒃ ᐊᔾᔨᓕᐅᕆᕙᒡᓗᓂ ᐊᒻᒪᓗ 
ᑎᑎᖃᓂᒃ ᐊᓯᖏᓐᓂᒃ ᑭᑐᑐᐃᓐᓇᕐᓄᑦ 
ᑐᒃᓯᕋᐅᑕᐅᔭᕌᖓᑕ ᕼᐋᒻᓚᐅᔪᓄᑦ ᒪᓕᒐᖅ 
ᐅᖃᕐᓯᒪᓂᖏᑦ ᒪᓕᒡᓗᒋᑦ

•	 ᓄᓴᒋᔭᐅᔫᑦ ᑮᓇᐅᔭᖁᑎᖏᑦ ᐊᓯᖏᓪᓗ 
ᑮᓇᐅᔭᓕᕆᔪᑦ ᐸᐸᑦᑎᐊᕐᓗᒋᑦ 
ᑐᖁᕐᑕᐅᓯᒪᓂᕆᔭᖏᑦ

•	 ᑲᑎᕐᓯᓗᓂ ᑎᒍᓯᖃᑕᕐᓗᓂ 
ᐊᑭᓕᐅᑕᐅᕙᓪᓕᐊᔪᓂᒃ ᑮᓇᐅᔭᓂᒃ, 
ᓄᓇᒋᔭᐅᔪᒧᑦ ᐊᑮᑐᐃᔭᕈᑕᐅᔪᓂᒃ

•	 ᐅᔾᔨᕐᑐᑦᑎᐊᕐᓗᓂᑮᓇᐅᔭᐃᑦ ᐊᑭᓕᐅᑕᐅᔪᑦ 
ᕼᐋᒻᓚᐅᔪᓄᑦ ᒪᓕᒐᕐᒥᒃ ᐊᒻᒪᓗ ᒪᓕᒐᕋᓛᓂᒃ 
ᒪᓕᑦᑎᐊᐸᓗᐊᕐᒪᖔᑖ

•	 ᑮᓇᐅᔭᓄᑦ ᑎᑎᖃᑦ ᐸᐸᑕᐅᑦᑎᐊᕋᓗᐊᕐᒪᖔᑖ 
ᐊᑭᓕᐅᑎᑦ ᐊᑭᓕᐅᑎᐅᑦᑎᐊᕋᓗᐊᕐᒪᖔᑖ 
ᐅᔾᔨᕐᑐᕐᓗᓂ

•	 ᓄᓇᒋᔭᐅᔫᑉ ᐱᖁᑎᖏᑦ ᐊᒻᒪᓗ 
ᐊᑭᓕᒃᓴᓕᐅᕈᑕᐅᔪᑦ ᑎᑎᖃᑕᖏᑦ 
ᐸᐸᑕᐅᑦᑎᐊᕋᓗᐊᕐᒪᖔᑖ, ᑮᓇᐅᔭᐃᑦ 
ᑎᑎᕋᐅᓯᐅᓂᖏᑦ ᓄᓇᒋᔭᐅᔪᓄᑦ 
ᐊᒃᐊᑐᐊᓂᖃᕐᑐᑦ ᑲᒪᒋᔭᐅᑦᑎᐊᕋᓗᐊᕐᒪᖔᑖ

•	 ᑮᓇᐅᔭᐃᑦ ᑎᑎᖃᑕᖏᑦ 
ᐊᑐᐃᓐᓇᕈᕐᑎᕐᑕᐅᑦᑎᐊᕋᓗᐊᕐᒪᖔᑖ 
ᕼᐋᒻᓚᐅᔪᓄᑦ ᒪᓕᒐᖅ ᐊᑐᓗᒍ ᑲᑎᒪᔨᑦ 
ᑎᓕᐅᕆᒃᐸᑕ ᐊᒻᒪᓗ

•	 ᐱᑯᖃᕐᑎᑦᓯᓗᓂ ᑐᓴᕐᑎᑦᓯᓂᕐᒥᒃ ᑮᓇᐅᔭᑦ 
ᐃᔾᔪᑕᐅᑎᓪᓗᒋᑦ ᒥᓂᔅᑕᐅᑉ ᑐᒃᓯᕋᐅᑎᒋᒃᐸᒍ.

ᐊᔾᔨᒌᙱᓐᓂᖏᑦ ᐃᓱᒪᑕᐅᓃᑦ 
ᐊᒻᒪᓗ ᐊᐅᓚᑦᑎᔩᑦ
ᐊᑑᑎᖃᖅᑐᒥᑦ ᐱᓕᕆᖃᑎᒌᖕᓂᖏᑦ 
ᕼᐋᒻᓚᒃᑯᓐᓄᑦ ᑲᑎᒪᔩᑦ ᐊᒻᒪᓗ ᑎᑎᕋᖅᑎᐅᑉ 
ᑐᙵᕕᑦᑎᐊᕙᐅᔪᖅ ᕼᐋᒻᓚᒃᑯᑦ ᐱᓕᕆᐊᖃᕐᓂᐊᕐᓗᑎᒃ 
ᑲᒪᒋᔭᕆᐊᖃᖅᑕᖏᓐᓂᒃ.  ᐱᓕᕆᖃᑎᒌᖕᓂᖏᑦ 
ᑲᑎᒪᔩᑦ ᐊᒻᒪᓗ ᑎᑎᕋᖅᑎ ᖃᓂᒌᒋᐊᖃᖅᑐᑦ 
ᐊᒻᒪᓗ ᐱᓕᕆᖃᑎᒌᒐᔪᒡᓗᑎᒃ.  ᐱᓕᕆᐊᒃᓴᓗᐊᖏᑦ 
ᑲᑎᒪᔩᑦ ᓯᕗᓕᐅᖅᑎᐅᓂᕐᒥᒃ ᑐᓂᓯᓗᑎᒃ ᐊᒻᒪᓗ 
ᐋᖅᑭᒃᓯᓗᑎᒃ ᐊᑐᐊᒐᓂᒃ.  ᑎᑎᕋᖅᑎ ᐊᑐᐊᒐᐃᑦ 
ᒥᒃᓵᓄᑦ ᐅᖃᐅᔾᔨᔨᐅᔪᖅ ᐊᒻᒪᓗ ᑲᑎᒪᔩᑦ ᐊᑐᐊᒐᖏᑦ 
ᐱᓕᕆᐊᖑᑎᓪᓗᒋᑦ. 

ᐱᓕᕆᔩᑦ ᑐᓴᐅᒪᑎᑦᑎᔭᕆᐊᖃᖅᑐᑦ ᑲᑎᒪᔨᓂᒃ 
ᒫᓐᓇᐅᔪᖅ ᐊᒻᒪᓗ ᑕᐃᒪᐅᓂᐊᖅᑐᓂᒃ ᐱᔾᔪᑕᐅᔪᓂᒃ.  
ᐊᑐᓂ ᐱᔾᔪᑕᐅᔪᑦ ᖃᐅᔨᓴᖅᑕᐅᑦᑎᐊᕆᐊᖃᖃᑦᑕᖅᑐᑦ 
ᑲᑎᔩᑦ ᐱᕕᖃᕈᖕᓇᕐᓂᐊᕐᒪᑕ ᐊᓯᐅᒍᖔᖅ 
ᐃᓱᒪᓕᐅᕆᔪᖕᓇᕐᓂᐊᕐᓗᑎᒃ.  ᕼᐋᒻᓚᒃᑯᓐᓄᑦ 
ᐊᐅᓚᑦᑎᓂᕐᒧᑦ ᐱᓕᕆᔨᐅᔪᑦ ᐱᓕᕆᓂᑯᖃᖅᑐᑦ 
ᐊᒻᒪᓗ ᖃᐅᔨᒪᓂᖃᖅᖢᑎᒃ ᐱᔭᐅᔭᕆᐊᓕᖕᓂᒃ 

ᑲᑎᒪᔨᓄᑦ ᐊᑑᑎᖃᖅᑐᒃᑯᑦ ᐱᓕᕆᐊᕆᔪᖕᓇᕐᓂᐊᕐᒪᒋᑦ 
ᐱᓕᕆᐊᖏᑦ.

ᐃᒪᓐᓇᐃᑦᑑᖕᒪᑦ, ᐊᕕᒃᓯᒪᓂᖏᑦ 
ᐊᑐᐊᒐᕐᒧᑦ ᐊᒻᒪᓗᐊᐅᓚᑦᑎᓂᕐᒧᑦ 
ᓇᓗᓇᐃᖅᓯᒪᑦᑎᐊᒻᒪᕇᓐᓇᓱᐃᑦᑐᖅ.  
ᐃᒪᓐᓇᐃᑦᑐᖃᐃᓐᓇᖃᑦᑕᕐᓂᐊᖅᑐᖅ, 
ᐊᒃᑐᐊᓂᖃᕐᓗᓂ ᐊᑐᐊᒐᓕᐅᕆᓂᕐᒧᑦ ᐊᒻᒪᓗ 
ᐊᐅᓚᑦᑎᓂᕐᒧᑦ.  ᑭᓯᐊᓂ, ᐊᑐᓂ ᖃᐅᔨᒪᔪᑦ ᐊᑐᓂ 
ᐱᓕᕆᐊᖏᓐᓂᒃ ᐊᒻᒪᓗ ᐱᓕᕆᐊᕆᔭᖏᑦ ᐊᑐᓂ 
ᐃᖕᒥᖕᓄᑦ ᐃᑲᔫᑕᐅᔪᖅ, ᐃᖕᒥᖕᓄᑦ ᐃᒃᐱᒍᓱᖕᓂᕐᒥᒃ 
ᐅᐱᒍᓱᖕᓂᖃᖃᑎᒌᒃᑎᑦᑎᓂᐊᖅᑐᖅ ᐊᒻᒪᓗ 

ᓈᒻᒪᒃᑐᒃᑯᑦ ᑐᙵᕕᖃᖅᑎᑦᑎᓗᓂ ᐊᐅᓚᑦᑎᓂᐊᕐᓗᓂ 
ᕼᐋᒻᓚᒃᑯᓐᓂᑦ ᐊᒻᒪᓗ ᑲᒪᒋᔭᖏᓐᓄᑦ.

ᕼᐋᒻᓚᐅᔪᓄᑦ ᓄᓇᕗᒻᒥ ᐆᒃᑑᑎᐅᔪᖅ ᐱᓕᕆᔩᑦ 
ᐋᖅᑭᐅᒪᓂᖏᓐᓄᑦ ᑎᑎᖅᑲᖅ ᐊᑖᓃᑦᑐᖅ 
ᑕᑯᒃᓴᐅᑎᑦᑎᔪᖅ ᐊᕕᒃᓯᒪᓂᖏᑦ ᐃᓱᒪᑕᐅᓃᑦ (ᒪᐃᔭ 
ᐊᒻᒪᓗ ᑲᑎᒪᔩᑦ) ᐊᒻᒪᓗ ᐊᐅᓚᑦᑎᔨᐅᔪᑦ (ᐱᓕᕆᔩᑦ).  
ᑲᑎᒪᔩᑦ ᖃᓄᐃᓕᐅᖁᔨᔪᒃᓴᑐᐃᓐᓇᐅᔪᑦ ᑎᑎᕋᖅᑎᒥᑦ 
ᐊᑐᐊᒐᓕᐅᕐᓗᑎᑦ ᐱᖁᔨᕗᖔᕈᑎᒃᑯᑦ ᐊᒻᒪᓗ ᐸᐃᓛᑦ 
ᐱᔭᕆᐊᖃᕐᓂᒃᑯᑦ ᑲᑎᒪᓂᖏᓐᓂᑦ ᑲᑎᒪᔩᑦ ᐱᔪᓂᒃ.  
ᑭᖑᓂᐊᒍᑦ ᑎᑎᕋᖅᑎᐅᑉ ᐱᓕᕆᐊᕆᓕᕐᓗᓂᒋᑦ 
ᐅᕝᕙᓘᓐᓃᑦ ᐊᑐᓕᖅᑎᓪᓗᓂᒋᑦ ᐊᑐᐊᒐᐃᑦ.
  

ᐆᒃᑑᑎ ᕼᐋᒻᓚᒃᑯᑦ ᑲᑎᒪᔨᖏᑦ/ᐱᓕᕆᔨᖏᑦᑕᓗ ᐋᖅᑭᐅᒪᓂᖏᑦ

ᒪᐃᔭ ᐊᒻᒪᓗ 
ᑲᑎᒪᔩᑦ

ᑲᑎᒪᔨᐊᓛᑦ
“A”

ᑲᑎᒪᔨᐊᓛᑦ
“B”

ᕼᐋᒻᓚᒃᑯᓐᓄᑦ 
ᑎᑎᕋᖅᑎ/
ᐊᖓᔪᖅᑳᖅ

ᑲᑎᒪᔨᐊᓛᑦ
“C”

ᑲᑎᒪᔨᐊᓛᑦ
“D”

ᖃᐅᔨᓴᐃᓂᕐᒧᑦ 
ᑲᑎᒪᔨᐊᓛᑦ

ᑲᑎᒪᔨᐊᓛᑦ
“E”

ᓄᓇᓕᖕᒥᑦ 
ᑲᒪᔨ ᕿᑎᒃᑎᑦᑎᔨ ᑮᓇᐅᔭᓕᕆᔨᓄᑦ 

ᐊᖓᔪᖅᑳᖅ
ᐱᓕᕆᔨᓄᑦ 
ᐊᖓᔪᖅᑳᖅ

ᐊᓯᓗᒃᑖᖏᑦ 
ᑳᓐᑐᕌᒃᖑᔪᑦ 

ᐊᒻᒪᓗ ᓄᓇᓕᖕᒧᑦ 
ᐊᖏᖃᑎᒌᒍᑏᑦ

ᓄᓇᓕᖕᒥᑦ ᓯᐊᕐᕆᔮᕐᕕᖕᒥᑦ 
ᐊᐅᓚᑦᑎᔨ ᑮᓇᐅᔭᓕᕆᔨ ᓄᓇᒃᑰᕈᑎᕐᔪᐊᓂᑦ 

ᐊᖁᒃᖅᑏᑦ

ᐸᐃᓛᑦ / 
ᓄᓇᓕᖕᒥᑦ 

ᐳᑭᖅᑕᓕᙳᐊᑦ
ᐃᓱᒪᑕᕆᔭᐅᔪᑦ ᐱᓕᕆᔨᓂᒃ 

ᐊᑭᓕᖅᑐᐃᔨ
ᐃᒥᖅᑕᐅᑎᒥᒃ/

ᖁᕐᕕᖕᒥᙶᖅᑐᓂᒃ 
ᐊᖁᒃᑏᑦ

ᓄᓇᓕᖕᒧᑦ 

ᓄᓇᓕᕆᔨ
ᓂᐅᕕᕐᕕᐊᓛᕐᒥᑦ 

ᐱᓕᕆᔨ ᑎᑎᕋᖅᑎ ᐊᒃᑕᑰᖅᑏᑦ

ᐃᓄᒃᑎᑑᓕᕆᔨ ᐃᒡᓗᕐᔪᐊᓕᕆᔩᑦ

ᐃᑯᒪᓕᕆᔨ

ᐃᑯᒪᓕᕆᔨᐅᑉ 
ᐃᑲᔪᖅᑎᖓ

ᐃᑲᔪᖅᑏᑦ ᐊᒻᒪᓗ 
ᐱᓕᕆᓚᐅᐱᓪᓚᒃᑐᑦ

ᐸᐃᓛᑦ ᐊᒻᒪᓗ ᐱᖁᔨᕗᖔᕈᑏᑦ
ᑲᑎᒪᔩᑦ ᐱᔭᒃᓴᐅᑎᖃᖅᑐᑦ ᐱᔨᑦᑎᕋᐃᓂᕐᒥᒃ 
ᓄᓇᓕᖕᒥᐅᓄᑦ ᐱᔭᐅᔭᕆᐊᖃᖅᑐᓂᒃ ᐊᒻᒪᓗ 
ᐱᔭᐅᔪᒪᔪᓂᒃ.  ᐱᔭᒃᓴᐅᑎᒥᑦ ᐃᓚᐅᔪᑦ 
ᑐᓴᖅᑎᑦᑎᖃᑦᑕᕐᓗᓂ ᓄᓇᓕᐅᑉ ᑐᕌᖓᔪᖏᓐᓂᒃ 
ᐊᒻᒪᓗ ᐱᔨᑦᑎᕋᐅᑎᖏᓐᓂᒃ (ᐊᑐᐊᒐᓕᐅᕆᓂᖅ) 
ᐊᒻᒪᓗ ᑲᒪᖃᑦᑕᕐᓗᑎᒃ ᐱᐅᓛᑦᑎᐊᒃᑰᖓᔪᖕᓇᖅᑐᒃᑯᑦ 
ᐊᐅᓚᑦᑎᔨᒃᑯᑦ ᑐᓂᓯᒐᓗᐊᕐᒪᖔᑕ ᑐᕌᖓᔪᓂᒃ 
ᐱᔨᑦᑎᕋᐅᑎᓂᒡᓗ.

ᒪᓕᒐᐃᑦ ᓅᑕᐅᔭᕆᐊᖃᖅᑐᑦ ᓄᓇᓕᖕᓄᑦ 
ᐱᑎᑕᐅᔪᖕᓇᖅᑐᑦ ᑕᐃᔭᐅᔪᑦ ᐸᐃᓛᓂᒃ, ᑐᑭᖃᖅᑐᖅ 
“ᓄᓇᓕᐅᑉ ᒪᓕᒐᖏᑦ.”

ᓄᓇᓖᑦ ᑕᒪᒃᑯᓄᙵᑐᐃᓐᓇᖅ 
ᖃᓄᐃᓕᐅᕆᐊᕈᑎᖃᖃᑦᑕᖅᑐᑦ ᐱᔪᖕᓇᖅᑎᑕᐅᖕᒪᑕ 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓄᑦ ᒪᓕᒐᕐᓄᑦ 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓄᑦ ᐱᖁᔭᖏᑦᑎᒍᑦ.  
ᒪᓕᒐᒃᑯᑦ ᐱᔪᖕᓇᖅᑎᑦᑎᓂᖅᑕᖃᙱᑉᐸᑦ, ᕼᐋᒻᓚᒃᑯᑦ 
ᒪᓕᒐᓕᕆᓂᒃᑯᑦ ᓅᑦᑎᔭᕆᐊᖃᙱᑦᑐᖅ ᐸᐃᓛᒥᒃ.  
ᐸᐃᓛ ᓅᑕᐅᔪᖅ ᐱᔪᖕᓇᖅᑎᑕᐅᓂᖃᙱᓪᓗᓂ 
ᐃᓱᒪᒋᔭᐅᔪᖅ ᓴᙱᓂᖃᙱᑦᑐᖅ-ᑐᑦ (ᐅᖓᑖᓅᖅᑐᖅ 
ᓴᙱᓂᕆᔭᖏᑦᑕ ᕼᐋᒻᓚᒃᑯᑦ) ᐊᒻᒪᓗ, ᐆᒃᑐᖅᑕᐅᒃᐸᑦ, 
ᐲᖅᑕᐅᔪᖕᓇᖅᑐᖅ ᐃᖅᑲᖅᑐᐃᕝᕕᖕᓄᑦ.

ᑲᑎᒪᔩᑦ ᐃᒪᓐᓇᐃᑦᑕᕆᐊᖃᖅᑐᑦ, ᐸᐃᓛᑦ ᐊᔾᔨᒋᓗᒋᑦ 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ ᐱᖁᔭᓗᒃᑖᖏᓐᓄᑦ.

ᐸᐃᓛ ᐅᕝᕙᓘᕝᕙ ᐱᖁᔨᕗᖔᕈᑎ?
ᐱᖁᔨᕗᖔᕈᑎ ᐊᑐᖅᑕᐅᒐᔪᒃᑐᖅ ᐅᑉᓗᑕᒫᖅ 
ᐱᓕᕆᐊᖃᕐᓂᕐᒧᑦ ᐊᒻᒪᓗ ᑕᑯᒃᓴᐅᑎᑦᑎᔪᖅ 
ᐱᔪᒪᓂᖓᓐᓂᒃ ᑲᑎᒪᔩᑦ ᖃᑯᑎᒃᑯᑦ 
ᐱᒃᑲᓐᓂᔾᔮᙱᑦᑐᒃᓴᐅᑉᓗᓂ.  ᑕᒪᓗᒃᑖᖅᑲᔭᕐᒧᑦ, 
ᐱᖁᔨᕗᖔᕈᑏᑦ ᐊᑐᖅᑕᐅᖃᑦᑕᖅᑐᑦ ᑭᓯᐊᓂ ᒪᓕᒐᕐᒥᑦ 
ᐅᖃᖅᓯᒪᒃᐸᑦ ᐊᑐᖅᑕᐅᓗᓂ ᐸᐃᓛ. 

ᐃᒪᓐᓇᐃᒐᔪᒃᑐᖅ, ᒪᓕᒐᖅ ᐊᔪᙱᑎᑦᑎᔪᖅ 
ᕼᐋᒻᓚᒃᑯᓐᓂᑦ ᐱᔾᔪᑕᐅᔪᒧᑦ ᐱᔪᖕᓇᖅᑎᑦᑎᓂᕐᒥᑦ 
ᐅᖃᖅᓯᒪᓂᐊᖅᑐᖅ ᓴᙱᓂᖅ ᐊᑐᖅᑕᐅᓂᐊᕐᒪᖔᑦ 
ᐸᐃᓛᒧᑦ.  ᑭᓯᐊᓂ, ᐸᐃᓛ ᐅᕝᕙᓘᓐᓃᑦ 
ᐱᖁᔨᕗᖔᕈᑎ ᐊᑐᖅᑕᐅᖔᕈᖕᓇᖅᑎᑕᐅᒃᐸᑦ, 
ᒪᓕᒃᑕᐅᔪᒃᓴᐅᒐᐅᔪᖅ ᐊᑐᕐᓗᓂ ᐸᐃᓛᒥᑦ 
ᑲᔪᓯᓂᖃᖅᑐᓂᒃ ᐱᔾᔪᑕᐅᔪᓄᑦ ᐊᑐᖅᑕᐅᔪᖃᖅᖢᑎᒃ 
ᐅᕝᕙᓘᓐᓃᑦ ᐊᑭᓖᑎᑦᑎᓂᖃᖅᖢᑎᒃ (ᓲᕐᓗ, 
ᓚᐃᓴᓕᕆᓂᕐᓄᑦ).

ᖃᓄᐃᓕᐅᕆᐊᕐᓂᖓᑦ ᕼᐋᒻᓚᒃᑯᑦ 
ᐃᓱᒪᓕᐅᕈᑕᐅᓯᒪᙱᖦᖢᓂ ᑲᑎᒪᔨᓄᑦ 
ᐱᖁᔨᕗᖔᕈᑎᒥᑦ ᐅᕝᕙᓘᓐᓃᑦ ᐸᐃᓛᒥᑦ 
ᐆᒃᑐᕈᑕᐅᔪᖕᓇᖅᑐᖅ ᒪᓕᒐᓕᕆᓂᕐᒧᑦ.

ᐊᑑᑎᖃᖅᑐᒃᑯᑦ ᐱᓕᕆᖃᑎᖃᕐᓂᖅ 
ᐊᐅᓚᑦᑎᔨᐅᔪᓂᒃ

ᐱᐅᓛᑦ 
ᐊᑐᖅᑕᐅᖃᑦᑕᖅᑐᑦ

ᐱᔾᔪᑎᖓ

ᖃᐅᔨᒪᓗᒋᑦ 
ᐊᐅᓚᑦᑎᔨᐅᔪᑦ ᓱᓇᓂᒃ 
ᐱᔭᒃᓴᐅᑎᖃᕐᒪᖔᑕ

ᑲᑎᒪᔩᑦ ᑐᑭᓯᐊᔭᕆᐊᖃᖅᑐᑦ 
ᐱᓕᕆᔩᑦ ᓱᓕᕆᖃᑦᑕᕐᒪᖔᑕ, 
ᐊᒻᒪᓗ ᑭᒡᓕᐅᔪᓂᒃ 
ᐱᔪᖕᓇᖅᑎᑦᑎᓂᖃᕐᓂᖏᓐᓄᑦ.

ᐃᓚᐅᒋᐊᖃᑦᑕᙱᓪᓗᑎᑦ. ᑲᑎᒪᔩᑦ ᐃᓱᒪᑕᐅᓂᖅᓴᐃᑦ 
ᐱᓕᕆᐊᖏᓐᓂᒃ 
ᐱᓕᕆᒐᓗᐊᕐᒪᖔᑕ 
ᑲᒪᖃᑦᑕᖅᑐᑦ ᑭᓯᐊᓂ 
ᐊᑕᐅᓯᐅᓗᓂ ᑲᑎᒪᔨ 
ᐃᓚᐅᒋᐊᖃᑦᑕᕆᐊᖃᙱᑦᑐᖅ 
ᐱᓕᕆᔩᑦ ᐱᔭᒃᓴᐃᑎᖏᓐᓄᑦ 
ᐅᕝᕙᓘᓐᓃᑦ 
ᐊᐅᓚᑦᑎᓂᕆᖃᑦᑕᖅᑕᖏᓐᓄᑦ 
ᐱᔾᔪᑎᖏᓐᓂᒃ.

ᑐᓵᓗᒋᑦ ᐊᒻᒪᓗ 
ᐱᓕᕆᖃᑎᒋᓗᒋᑦ 
ᐱᓕᕆᔩᑦ

ᑲᑎᒪᔩᑦ ᐅᖃᐅᑎᔭᐅᖃᑦᑕᖅᑐᑦ 
ᐱᓕᕆᔨᓄᑦ ᕼᐋᒻᓚᒃᑯᑦ 
ᐊᑐᐊᒐᖏᓐᓂᒃ 
ᓇᓗᓇᐃᔭᖅᓯᒪᓂᒃᑯᑦ 
ᑐᑭᓯᐊᓂᖃᕋᔪᒃᑑᑉᓗᑎᒃ ᐊᒻᒪᓗ 
ᐊᐅᓛᖅᑎᑦᑎᓂᖏᓐᓂᑦ.  ᑲᑎᒪᔩᑦ 
ᐱᔭᒃᓴᐅᑎᖃᖅᑐᑦ ᐊᑐᐊᒐᐃᑦ 
ᒥᒃᓵᓄᑦ ᐃᓱᒪᓕᐅᕆᓂᕐᓄᑦ 
ᐱᓕᕆᔨᓄᑦ ᐃᑲᔪᖅᑕᐅᓗᑎᒃ 
ᐃᓱᒪᓕᐅᕆᓂᕐᒧᑦ 
ᐱᕙᓪᓕᐊᓂᐅᔪᖅ ᐊᒻᒪᓗ 
ᐱᓕᕆᐊᕆᑉᓗᒍ ᐊᑐᐊᒐᖅ. 

ᓅᑦᑎᓂᖅ ᐸᐃᓛᒥᑦ
ᓴᙱᓂᖓᑦ ᕼᐋᒻᓚᒃᑯᑦ ᑲᑎᒪᔨᖏᑦᑕ 
ᐸᐃᓛᓕᐅᕐᓂᐊᕐᓗᑎᒃ ᐊᑐᖅᑐᖅ ᐱᖁᔭᓗᒃᑖᓄᑦ ᐊᒻᒪᓗ 
ᒪᓕᒐᕋᓛᓗᒃᑖᓄᑦ ᓄᓇᕗᒻᒥᑦ ᐊᒻᒪᓗ ᑲᓇᑕᒥᑦ ᑭᓯᐊᓂ 
ᐱᖁᔭᖅ ᐅᕝᕙᓘᓐᓃᑦ ᒪᓕᒐᕋᓛᖅ ᐅᖃᖅᓯᒪᑦᑎᐊᖅᐸᑦ 
ᐊᓯᐊᒍᑦ.  ᐸᐃᓛ ᐊᔾᔨᖃᙱᑉᐸᑦ ᐱᖁᔭᕐᒥᑦ 
ᐅᕝᕙᓘᓐᓃᑦ ᒪᓕᒐᕋᓛᒥᑦ, ᐸᐃᓛ ᐊᑑᑎᖃᙱᑦᑐᖅ 
ᐊᔾᔨᖃᙱᓐᓂᖓ ᐱᔾᔪᑎᒋᑉᓗᒍ. 

ᑕᒪᕐᒥᑦ ᐸᐃᓛᑦ ᐱᖓᓱᓂᒃ ᐊᔾᔨᒌᙱᑦᑐᓂᒃ 
ᐊᒻᒪᓗ ᐊᑉᓯᒪᔪᓂᒃ ᐅᖃᓕᒫᖅᑕᐅᓂᖃᕆᐊᖃᖅᑐᑦ 
ᐊᑐᓕᖅᑎᑕᐅᓂᐊᕐᓗᓂ.  ᑲᑎᒪᔩᑦ ᒪᕐᕉᒃ ᐅᖓᑖᓄᑦ 
ᐅᖃᓕᒫᕐᓂᖃᕐᓂᐊᖏᓚᑦ ᐸᐃᓛᒧᑦ ᐊᑕᐅᓯᕐᒥᑦ 
ᑲᑎᒪᓂᖏᓐᓂᑦ ᑭᓯᐊᓂ ᑲᑎᒪᔨᓗᒃᑖᑦ ᑲᑎᒪᔪᓃᑉᐸᑕ 
ᐊᒻᒪᓗ, ᐱᖓᔪᐊᓂᑦ ᐅᖃᓕᒫᖅᑕᐅᓂᐊᓵᖅᑎᓪᓗᒍ, 
ᐊᖏᓗᒃᑖᖅᖢᑎᒃ, ᐱᖁᔨᕗᖔᕈᑎᒃᑯᑦ, ᐱᖓᔪᐊᓂᑦ 
ᐅᖃᓕᒫᖅᑕᐅᓂᐊᕐᓗᓂ ᐸᐃᓛᑦ ᑕᒡᕙᓂᑦᑕᐃᓐᓇᖅ 
ᑲᑎᒪᓂᕐᒥᑦ.

ᐸᐃᓛᒥᒃ ᐊᑐᓕᖅᑎᑦᑎᓂᐊᕐᓗᓂ, 
ᑎᑎᕋᖅᓯᒪᔭᕆᐊᖃᖅᑐᖅ, ᐱᖓᓱᐃᕐᓗᒍ 
ᐅᖃᓕᒫᖅᑕᐅᓗᓂ ᑲᑎᒪᑎᓪᓗᒋᑦ ᑲᑎᒪᔩᑦ, 
ᓂᐱᐅᑎᖓᑦᑎᒍᑦ ᕼᐋᒻᓚᒃᑯᑦ, ᐊᑎᓕᐅᖅᑕᐅᓗᓂ 
ᒪᐃᔭᒧᑦ ᐅᕝᕙᓘᓐᓃᑦ ᒪᐃᔭᐅᑉ ᐃᓂᖓᓃᑦᑐᒧᑦ 
ᑲᑎᒪᓂᕐᒥᑦ, ᐊᒻᒪᓗ ᐊᑎᓕᐅᖅᑕᐅᓗᓂ ᑎᑎᕋᖅᑎᒧᑦ 
ᐃᓱᒪᑕᕐᒧᑦ.

ᐃᒪᖏᑦ ᐸᐃᓛᑦ ᐊᑑᑎᖃᓕᕐᓂᐊᓵᖅᑎᓪᓗᒋᑦ 
ᓈᒻᒪᒋᔭᐅᔭᕆᐊᖃᖃᑦᑕᖅᑐᑦ ᒥᓂᔅᑕᒧᑦ.  
ᓅᑦᑎᒋᐊᖅᑎᓪᓗᒋᑦ ᐸᐃᓛᓂᒃ ᐱᒻᒪᕆᐅᔪᑦ 
ᐱᒋᐊᖅᑎᑦᑎᔪᖕᓇᖅᑐᑦ ᒪᓕᒐᖅ ᕿᒥᕐᕈᔭᐅᖅᑲᐅᑕᐅᓗᓂ 
ᐸᐃᓛᑦ ᐊᑑᑎᖃᕋᓗᐊᕐᒪᖔᑕ ᐊᒻᒪᓗ 
ᐊᑐᖅᑕᐅᓕᖅᑎᑦᑐᖕᓇᕐᒪᖔᑕ.

ᓱᓇᓂᒃ ᑲᑎᒪᔩᑦ ᓂᕆᐅᒋᐊᖃᖅᐸᑦ 
ᑎᑎᕋᖅᑎᒥᑦ ᐃᓱᒪᑕᕐᒥᑦ ᐊᒻᒪᓗ 
ᐊᐅᓚᑦᑎᔨᐅᔪᓂᒃ?
•	 ᓯᕗᓂᐊᒍᑦ ᑲᑎᒪᓂᐊᓵᖅᑎᓪᓗᒋᑦ ᑲᑎᒪᔾᔪᑎᒃᓴᐃᑦ
•	 ᑐᑭᓯᐊᓐᓇᑦᑎᐊᖅᑐᓂᒃ ᑕᖅᑭᑕᒫᖅ ᑮᓇᐅᔭᐃᑦ 

ᒥᒃᓵᓄᑦ ᑎᑎᖅᑲᑎᓂᒃ
•	 ᖃᐅᔨᓴᖅᑕᐅᑦᑎᐊᖅᓯᒪᔪᓂᒃ ᐊᒻᒪᓗ 

ᑐᑭᓯᐅᔭᐅᑦᑎᐊᕈᖕᓇᖅᑐᓂᒃ ᐅᓂᑉᑳᓂᒃ
•	 ᐃᓄᑦᑕᐅᓴᕐᓂᒃᑯᑦ ᑲᒪᒋᔭᖃᕐᓂᖅ ᐃᓄᓗᒃᑖᓂᒃ
•	 ᑭᖑᕙᙱᑦᑐᓂᒃ ᐅᓂᑉᑳᖅᑕᐅᔪᓂᒃ 

ᐃᖢᐃᓗᑕᐅᔪᓂᒃ, ᐱᓂᐊᒃᓯᒪᔪᓂᒃ 
ᖃᐅᔨᓴᐃᓂᕐᓂᒃ ᐊᒻᒪᓗ ᐃᒪᓐᓈᖅᑑᑕᐅᔪᓂᒃ 
ᖃᓄᐃᓕᐅᕈᑕᐅᔭᕆᐊᓕᖕᓄᑦ

ᓱᓇᓂᒃ ᑎᑎᕋᖅᑎ ᐃᓱᒪᑕᖅ ᐊᒻᒪᓗ 
ᐊᐅᓚᑦᑎᔨᐅᔪᑦ ᓂᕆᐅᒋᐊᖃᖅᐸᑦ 
ᑲᑎᒪᔨᓂᑦ?
•	 ᑲᑎᒪᔨᓂᒃ ᖃᐅᔨᒪᔪᓂᒃ ᐱᓕᕆᐊᖏᓐᓂᑦ, 

ᑐᑭᓯᐊᔪᓂᒃ ᑲᑎᒪᔩᑦ ᐊᐅᓛᕐᓂᕆᔭᖏᓐᓂᒃ 
ᐊᒻᒪᓗ ᖃᐅᔨᒪᔪᓂᒃ ᓄᓇᓕᖕᒧᑦ ᑐᕌᖓᔪᓂᒃ, 
ᐱᔨᑦᑎᕋᐅᑎᓂᒃ ᐱᔨᑦᑎᕋᐅᑏᓪᓗ 
ᐊᐅᓛᕐᓂᖏᓐᓂᒃ 

•	 ᑲᑎᒪᔨᓂᒃ ᐸᕐᓇᒃᓯᒪᑦᑎᐊᖅᖢᑎᒃ 
ᑲᑎᒪᔭᖅᑐᖃᑦᑕᖅᑐᓂᒃ 
ᐊᒻᒪᓗ ᕿᒥᕐᕈᔪᒪᓂᖃᖅᑐᑦ 
ᐊᑐᖅᑕᐅᖔᕈᖕᓇᖅᑐᓗᒃᑖᓂᒃ ᐊᒻᒪᓗ 
ᐃᒪᓐᓈᖅᑐᐃᔪᖕᓇᖅᑐᓂᒃ ᐃᓱᒪᖓᑦ 
ᐅᒃᑯᐃᖓᓗᒍ 

•	 ᑲᑎᒪᔨᓂᒃ ᐊᐱᖅᓱᐃᖃᑦᑕᖅᑐᓂᒃ ᐊᒻᒪᓗ 
ᐊᓯᐊᙳᖅᓯᖁᔨᖃᑦᑕᖅᑐᓂᒃ ᐱᐅᓯᒋᐊᕐᓂᐊᕐᓗᒋᑦ 
ᐃᒪᓐᓈᖅᑑᑕᐅᔪᑦ

•	 ᑲᑎᒪᔨᓂᒃ ᐱᓕᕆᖃᑎᖃᖃᑦᑕᖅᑐᓂᒃ 
ᐊᒻᒪᓗ ᐃᑲᔪᖃᑦᑕᖅᑐᓂᒃ ᐊᐅᓛᖅᑎᑦᑎᔨᓂᒃ 
ᐱᐅᒋᔭᐅᓗᐊᖏᓐᓂᖅᓴᓂᒃ 
ᐃᓱᒪᓕᐅᕆᓂᖅᑕᖃᕌᖓᑦ

•	 ᑲᑎᒪᔨᓂᒃ ᐃᓚᐅᒋᐊᖃᑦᑕᙱᑦᑐᓂᒃ 
ᐅᑉᓗᑕᒫᒃᑯᑦ ᐊᐅᓛᖅᑎᑦᑎᓂᖏᓐᓄᑦ ᕼᐋᒻᓚᒃᑯᑦ 
ᑐᕌᖓᔪᖏᓐᓂᑦ ᐊᒻᒪᓗ ᐱᓕᕆᔨᖏᓐᓂᒃ

ᐅᖃᐅᓯᐅᓗᐊᖃᑦᑕᖅᑐᑦ
ᐸᐱᓛ ᒪᓕᒐᐃᑦ ᕼᐋᒻᓚᐃᑦ ᓅᑦᑐᖕᓇᖅᑕᖏᑦ, ᐱᑎᑕᐅᔪᖕᓇᕐᓂᖏᑦᑎᒍᑦ ᐅᑭᐅᖅᑕᖅᑐᒥᑦ 

ᐊᕕᒃᑐᖅᓯᒪᔪᓄᑦ ᒪᓕᒐᕐᓄᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓄᑦ ᐱᖁᔭᖏᑦᑎᒍᑦ.
ᐊᑕᐅᑦᑎᒃᑯᑦ 
ᓴᙱᓂᕆᔭᐅᔪᖅ

ᐊᑕᐅᓯᖅ ᑲᑎᒪᔨ, ᐃᓚᐅᑉᓗᓂ ᒪᐃᔭ, ᓴᙱᓂᖃᙱᑦᑐᖅ ᐊᑐᓕᖅᑎᑦᑎᓂᐊᕐᓗᓂ 
ᕼᐋᒻᓚᒃᑯᓐᓂᑦ ᖃᓄᑐᐃᓐᓇᖅ ᐅᕝᕙᓘᓐᓃᑦ ᖃᓄᐃᓕᐅᖁᓗᒋᑦ ᐱᓕᕆᔨᐅᔪᑦ 
ᐅᕝᕙᓘᓐᓃᑦ ᖃᓄᐃᓕᐅᕐᓂᕆᔭᖏᑦ.  ᓂᕈᐊᖅᑕᐅᓯᒪᔪᑦ ᓴᙱᓂᖓ ᐊᑕᐅᑦᑎᒃᑰᖓᔪᖅ, 
ᐊᑕᐅᓯᐅᓗᑎᐅᖏᑦᑐᖅ.

ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ ᓴᖅᑭᖃᑦᑕᖅᑐᖅ ᑲᑎᒪᔨᒥᒃ ᓇᖕᒥᓂᖅ ᐱᔪᒪᓂᖃᖅᖢᖤ ᐃᖢᐃᓗᑕᐅᑉᓗᓂ 
ᐃᓄᓗᒃᑖᓄᑦ ᐱᔭᒃᓴᐅᑎᒋᔭᖓᓐᓄᑦ.

ᒪᐃᔭᐅᑉ ᑐᖏᓕᖓ ᑲᑎᒪᔨᐅᔪᖅ ᑎᒃᑯᐊᖅᑕᐅᓯᒪᔪᖅ ᑲᑎᒪᔨᓄᑦ ᐃᓇᖐᓂᐊᕐᓗᓂ ᒪᐃᔭᒥᒃ ᒪᐃᔭ 
ᐱᑕᖃᙱᑦᑕᕌᖓᑦ ᐅᕝᕙᓘᓐᓃᑦ ᐃᓂᒋᑉᓗᓂᐅᒃ ᐱᓕᕆᐊᒥᓂᒃ ᐊᔪᕌᖓᑦ.

ᐃᓱᒪᖅᓱᖅᖢᑎᒃ ᐱᔭᒃᓴᐅᑎ ᑲᑎᒪᔩᑦ ᐃᓱᒪᖅᓱᖅᑐᑦ ᓱᓇᑐᐃᓐᓇᕐᒥᒃ ᐱᓕᕆᐊᖃᕐᓂᐊᕐᒪᖔᑕ 
ᐱᓕᕆᐊᖃᕐᓂᐊᖏᒻᒪᖔᑕᓘᓐᓃᑦ.

ᐱᔭᕆᐊᖃᕐᓂᖓᓄᑦ 
ᐃᓚᒋᔭᐅᔪᖅ

ᑲᑎᒪᔨ ᐃᓚᒋᔭᐅᔪᖅ ᑲᑎᒪᔨᐊᓛᓄᑦ, ᑲᑎᒪᔨᓄᑦ, ᐅᕝᕙᓘᓐᓃᑦ ᐊᓯᐊᓄᑦ ᑎᒥᐅᔪᒧᑦ 
ᐃᓚᒋᔭᐅᑉᓗᓂ ᐊᓯᐊᓂᑦ ᐱᔭᕆᐊᖃᕐᓂᖓᓄᑦ ᑲᒪᒋᔭᖃᕐᓂᐊᕐᓗᓂ.  ᐆᒃᑑᑎᒋᓗᒍ, 
ᒪᐃᔭ ᐃᓚᒋᔭᐅᒃᑲᐅᑎᒋᖃᑦᑕᖅᑐᖅ ᑲᑎᒪᔩᑦ ᑲᑎᒪᔨᐊᓛᖏᓐᓄᑦ “ᐱᔭᕆᐊᖃᕐᓂᖓᓄᑦ 
ᐃᓂᐅᔪᒦᑦᑐᖅ.”

ᐱᔭᒃᓴᐅᑎᒋᔭᐅᔭᕆᐊᓖᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ ᐱᓕᕆᐊᖏᓐᓂᒃ ᐱᓕᕆᐊᖃᕆᐊᖃᖅᑐᑦ.
ᑲᑎᒪᔾᔪᑏᑦ ᓇᓗᓇᐃᔭᖅᓯᒪᔪᑦ ᑎᑎᖅᑲᐃᑦ ᐊᑐᖅᑕᐅᖃᑦᑕᖅᑐᑦ ᑎᑎᕋᐅᓯᐅᓯᒪᔪᑦ ᑲᑎᒪᓂᕐᒥᑦ
ᓅᑦᑎᒋᐊᕐᓂᖅ ᑐᒃᓯᕋᐅᑎᖓ ᑲᑎᒪᔨᐅᑉ ᑲᑎᒪᔩᑦ ᖃᓄᐃᓕᐅᕆᐊᕈᑎᒋᖃᑦᑕᖅᑕᖓ.
ᐱᖁᔨᕗᖔᖅ ᐊᑐᖅᑕᐅᖃᑦᑕᖅᑐᖅ ᐅᑉᓗᑕᒫᖅ ᐱᓕᕆᐊᖏᓐᓄᑦ ᑲᑎᒪᔩᑦ ᑕᑯᒃᓴᐅᑎᑦᑎᔪᖅ 

ᐱᔪᒪᓂᖓᓐᓂᒃ ᑲᑎᒪᔩᑦ ᖃᑯᑎᒃᑯᑦ ᐱᒃᑲᓐᓂᔾᔮᙱᑦᑐᒃᓴᐅᔪᒥᑦ.
ᑎᑎᕋᖅᑎ ᐃᓱᒪᑕᖅ / 
ᐊᖓᔪᖅᑳᖅ

ᑎᑎᕋᖅᑎ ᐃᓱᒪᑕᖅ / ᐊᖓᔪᖅᑳᖅ ᐊᐅᓛᖅᑎᑦᑎᓂᕐᒧᑦ.  ᑕᒪᕐᒥᒃ ᑐᑭᐅᔪᑦ 
ᐱᔾᔪᑎᖃᖅᑐᑦ ᕼᐋᒻᓚᒃᑯᓐᓄᑦ ᖁᑦᑎᓛᖑᑉᓗᓂ ᐱᓕᕆᔨ.

ᓇᓗᓇᐃᒃᑯᑎ ᐱᑦᑎᐊᕐᓂᕐᒧᑦ 
ᐱᖅᑯᓯᕆᔭᐅᔪᓄᑦ
ᓄᓇᓕᖕᒥᐅᑕᐃᑦ ᓵᖃᑦᑕᖅᑐᑦ ᓂᕈᐊᖅᑕᐅᓯᒪᔪᓄᑦ 
ᐊᔾᔨᒌᒃᑎᑦᑎᓂᒃᑯᑦ ᑲᒪᒋᔭᐅᔪᒪᓂᕐᒧᑐᐃᓐᓇᐅᖏᑦᑐᖅ 
ᑭᓯᐊᓂ ᐱᑦᑎᐊᕐᓂᕐᒧᑦ ᐱᖅᑯᓯᖃᕐᓂᒃᑯᑦ.  
ᓄᓇᓕᖕᒥᐅᑕᐃᑦ ᓂᕆᐅᒋᔭᖃᙱᑦᑐᑦ ᕼᐋᒻᓚᒃᑯᓐᓂᑦ 
ᐃᓱᒪᒋᔭᖃᙱᓐᓂᖏᓐᓂᒃ ᐱᔭᕆᐊᖃᖅᑐᓂᒃ 
ᐊᓯᖏᓐᓄᑦ ᒐᕙᒪᐅᔪᑦ ᖃᓄᐃᓕᐅᖁᔨᓂᖏᓐᓄᑦ 
ᓲᕐᓗ ᐱᓕᕆᔩᑦ ᓇᓪᓕᐅᒃᑯᒫᖏᓐᓄᑦ ᒪᓕᒐᕐᓂᒃ, 
ᐅᕝᕙᓘᓐᓃᑦ ᐃᓱᒪᒋᙱᓪᓗᒋᑦ ᓇᖕᒥᓂᖅ ᐸᐃᓛᖏᑦ 

ᐊᒻᒪᓗ ᒪᓕᒐᕋᓛᖏᑦ.  ᒪᓕᒐᓕᕆᓂᕐᒧᐊᑲᐅᑎᒋᓃᑦ 
ᐊᑐᓗᐊᖏᑎᑦᑎᔪᖕᓇᖅᑐᑦ ᐱᕕᖃᕐᓂᐅᔪᒥᒃ ᐊᒻᒪᓗ 
ᑮᓇᐅᔭᓂᒃ ᑭᓯᐊᓂ, ᐊᑯᓂᐅᔪᒧᑦ, ᐊᑭᓖᑎᑦᑎᓂᐊᖅᑐᖅ 
ᕼᐋᒻᓚᒃᑯᓐᓂᑦ.  ᖃᐅᔨᒪᐃᓐᓇᕐᓗᑎᑦ ᐃᓄᓗᒃᑖᑦ 
ᑮᓇᐅᔭᕆᖕᒪᒍ ᐊᑐᖅᑕᐅᓂᐊᖅᑐᖅ.

ᑲᑎᒪᔩᑦ ᑕᑎᒋᔭᐅᓂᒃᑯᑦ ᐸᐸᑦᑎᔨᐅᔪᑦ ᕼᐋᒻᓚᒃᑯᑦ 
ᐱᖁᑎᖏᓐᓂᒃ ᐊᒻᒪᓗ ᐱᖃᖃᑕᐅᔪᑦ ᑕᑎᖃᕈᑕᐅᔪᒧᑦ 
ᓄᓇᓕᖕᒥᐅᑕᐅᑉᓗᑎᒃ.  ᕼᐋᒻᓚᒃᑯᓐᓄᑦ ᐱᖁᔭᖅ, 
ᐃᓚᒋᔭᐅᔪᖅ 16.1, ᐅᖃᖅᓯᒪᔪᖅ: “ᑲᑎᒪᔩᑦ 
ᐊᑐᓕᖅᑎᑦᑎᔪᖕᓇᖅᑐᑦ ᓇᓗᓇᐃᒃᑯᑕᖅ ᐱᑦᑎᐊᕐᓂᕐᒧᑦ 
ᐱᖅᑯᓯᕆᔭᐅᔪᓂᒃ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ.”

ᐆᒃᑑᑏᑦ ᓇᓗᓇᐃᒃᑯᑕᖅ ᐱᑦᑎᐊᕐᓂᕐᒧᑦ 
ᐱᖅᑯᓯᕆᔭᐅᔪᓄᑦ

ᕼᐋᒻᓚᒃᑯᓐᓄᑦ ᑲᑎᒪᔨᐅᖃᑕᐅᑉᓗᖓ 
ᐃᒪᓐᓇᐃᓐᓂᐊᖅᑐᖓ:
•	 ᐱᓕᕆᐊᖃᕈᒪᓗᖓ 

ᐱᔨᑦᑎᕋᐃᔪᒪᓂᖃᓗᐊᕐᓂᕐᒧᑦ ᓄᓇᓕᒻᓂᒃ 
ᐊᒻᒪᓗ ᓄᓇᓕᒻᓂᑦ ᐃᓄᖏᓐᓄᑦ  
ᐊᔪᙱᓐᓂᓗᒃᑖᒻᓄᑦ.

•	 ᕼᐋᒻᓚᒃᑯᑦ 
ᑲᑎᒪᓂᓗᒃᑖᖏᓐᓄᙵᐅᒋᐊᖃᑦᑕᕐᓗᖓ.

•	 ᖃᐅᔨᒪᓗᒍ ᑮᓇᐅᔭᖅᑐᕐᓂᖏᑦ 
ᕼᐋᒻᓚᒃᑯᑦ ᐃᓄᓗᒃᑖᓄᑦ 
ᐸᐸᑦᑎᓂᐅᖕᒪᑦ ᑕᑎᒋᔭᐅᓂᒃᑯᑦ, 
ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓗᒃᑖᑦ 
ᐃᖢᐊᖅᑐᒃᑯᑦ ᐊᑐᕐᓂᐊᕐᓗᒋᑦ, 
ᐱᕈᖅᐸᓪᓕᐊᓂᖃᕈᖕᓇᖅᑐᒃᑯᑦ ᐊᒻᒪᓗ 
ᐱᐅᓛᒃᑯᑦ ᐱᔪᒪᓂᕆᔭᖓᑦᑎᒍᑦ ᓄᓇᓕᐅᑉ.

•	 ᐊᑐᙱᓪᓗᒋᑦ ᕼᐋᒻᓚᒃᑯᑦ ᐅᕝᕙᓘᓐᓃᑦ 
ᓄᓇᓕᖕᒧᑦ ᑐᕌᖓᔪᑦ ᓇᖕᒥᓂᖅ 
ᐃᑲᔪᖅᑕᐅᔪᒪᓂᒻᓄᑦ ᐅᕝᕙᓘᓐᓃᑦ 
ᐃᑲᔪᖅᑕᐅᑎᓐᓂᐊᕐᓗᒋᑦ ᐱᖃᓐᓈᒃᑲ.

•	 ᐊᔪᕐᓇᙱᑉᐸᑦ ᓱᓇᓗᒃᑖᓂᒃ 
ᐱᓕᕆᐊᖃᕐᓗᖓ ᐃᓗᐃᑦᑑᖓᔪᒃᑯᑦ, 
ᐅᒃᐱᕆᔭᐅᓂᒃᑯᑦ ᐊᒻᒪᓗ ᐅᐱᒋᔭᐅᓂᒃᑯᑦ 
ᑲᑎᒪᔨᐅᑉᓗᖓ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ.

•	 ᑐᓵᓗᒋᑦ ᐊᓯᖏᑦ ᑲᑎᒪᔨᐅᖃᑕᐅᔪᑦ, 
ᐃᓄᐃᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ 
ᐅᖃᕈᒪᔭᖏᓐᓂᒃ ᑭᖑᓪᓕᖅᐹᒃᑯᑦ 
ᐃᓱᒪᓕᐅᕆᓂᐊᓵᖅᑎᓪᓗᑕ.

•	 ᐱᑦᑎᐊᙱᔾᔪᑎᓂᖅᑕᖃᖅᑕᐃᓕᒋᐊᕐᓗᖓ 
ᐊᒻᒪᓗ ᕿᐸᓱᖕᓂᕐᒥᒃ, ᖃᐅᔨᓗᒋᑦ 
ᐋᖅᑭᐅᒪᑦᑎᐊᕐᓂᐅᔪᑦ ᐊᒻᒪᓗ 
ᐱᖅᑯᓯᖃᑦᑎᐊᕐᓂᐅᔪᑦ, ᐃᑲᔪᖅᑐᐃᓗᖓ 
ᐃᓗᐃᑦᑑᖓᔪᒃᑯᑦ ᐊᒻᒪᓗ ᐅᒃᑯᐃᖓᓂᒃᑯᑦ 
ᐅᖃᓪᓗᕆᒃᓴᐅᑎᓂᖃᕐᓗᖓ 
ᐱᔾᔪᑕᐅᔪᓗᒃᑖᓄᑦ ᐊᒻᒪᓗ ᐸᐸᑦᑎᖏᓪᓗᖓ 
ᐅᕝᕙᓘᓐᓃᑦ ᐃᔨᖅᓯᒪᑎᑦᑎᙱᓪᓗᖓ 
ᑲᑎᒪᔨᐅᖃᑎᒻᓄᑦ ᓱᓇᑐᐃᓐᓇᕐᓂᒃ 
ᑐᑭᓯᐅᒪᔾᔪᑎᓂᒃ ᐅᕝᕙᓘᓐᓃᑦ ᐱᔾᔪᑕᐅᔪᒥᒃ 
ᑲᒪᒋᖃᑕᐅᔭᕆᐊᖃᖅᑕᖏᓐᓂᒃ.

•	 ᑲᑕᒃᑎᕆᓂᐅᔪᓂᒃ ᐅᖃᖃᑦᑕᙱᓪᓗᖓ, 
ᑲᑎᒪᔪᓂᑦ ᓯᓚᑖᓂᓪᓘᓐᓃᑦ 
ᐅᕝᕙᓘᓐᓃᑦ ᐃᓱᒪᒋᔭᖏᓐᓄᑦ, ᑭᓯᐊᓂ 
ᐱᔪᖕᓇᐅᑎᖃᖅᑐᖓ ᓱᓕᔪᒃᑯᑦ ᐊᒻᒪᓗ 
ᐃᒃᐱᒋᓱᖕᓂᖃᕐᓂᒃᑯᑦ ᓈᒻᒪᒃᓴᙱᓐᓂᕐᒥᒃ.

•	 ᐃᓱᒪᒋᓗᒍ ᐱᑦᑎᐅᖏᒻᒪᑦ 
ᖃᓄᐃᓕᐅᕈᑎᓕᐅᕐᓗᖓ 
ᐃᓱᒪᒃᓴᖅᓯᐅᕐᓂᒃᑯᑦ ᑲᙳᑦᑎᑎᓐᓇᓱᒡᓗᒍ 
ᑲᑎᒪᔨᐅᖃᑎᒐ, ᕼᐋᒻᓚᒃᑯᓐᓄᑦ 
ᐱᓕᕆᔨᐅᔪᖅ ᐅᕝᕙᓘᓐᓃᑦ ᐊᓯᖏᓐᓂᑦ 
ᓄᓇᓕᖕᒥᑦ ᐊᐅᓚᑦᑎᓂᕐᒧᑦ ᑎᒥᐅᔪᖅ.

•	 ᑲᒪᒋᓗᒋᑦ ᑲᑎᒪᔨᐅᖃᑎᒃᑲᑦ, ᕼᐋᒻᓚᒃᑯᓐᓄᑦ 
ᐱᓕᕆᔩᑦ ᐊᒻᒪᓗ ᐃᓄᓗᒃᑖᑦ 
ᐱᔨᑦᑎᕋᖅᑕᒃᑲ ᐃᒃᐱᒍᓱᒡᕕᖃᕐᓂᒃᑯᑦ 
ᐅᐱᒋᓂᒃᑯᑦ ᐊᒻᒪᓗ ᐃᓱᒪᒋᑉᓗᒋᑦ.

•	 ᖃᐅᔨᒪᓗᖓ ᐱᒋᐊᕈᖕᓇᖅᑎᑦᑎᓂᖅ 
ᕼᐋᒻᓚᒃᑯᑦ ᑲᑎᒪᔨᖏᓐᓃᒻᒪᑦ 
ᒪᓕᒐᓕᕆᓂᐅᑎᓪᓗᒍ, ᐊᒻᒪᓗ ᐊᑕᐅᓯᕐᒧᑦ 
ᑲᑎᒪᔨᒨᙱᑦᑐᖅ.

•	 ᒪᓕᒡᓗᒋᑦ ᐊᒥᓲᓂᖅᓴᓄᑦ ᑲᑎᒪᔨᓄᑦ 
ᐃᓱᒪᓕᐊᖑᔪᑦ ᐋᖅᑭᒃᑕᐅᓯᒪᓕᖅᐸᑕ.

•	 ᐅᖃᐅᓯᖃᖅᑕᐃᓕᓗᖓ ᐊᓯᒧᑦ 
ᖃᐅᔨᒪᔭᐅᔭᕆᐊᙱᑦᑐᓂᒃ 
ᐱᓕᕆᐊᖏᓐᓂᒃ ᑲᑎᒪᔩᑦ ᐊᓯᖏᓐᓄᑦ 
ᑲᑎᒪᔩᑦ ᑲᑎᒪᔨᕋᓛᓪᓗ ᑲᑎᒪᓂᖏᓐᓂᑦ.

•	 ᑐᓴᐅᒪᐃᓐᓇᕆᐊᖃᑦᑕᕐᓗᖓ 
ᓄᓇᓕᖕᒥᑦ ᐱᔪᓗᒃᑖᓂᒃ, ᑲᓇᑕᐅᑉ 
ᐊᕕᒃᑐᖅᓯᒪᔪᖏᓐᓂᑦ ᐊᒻᒪᓗ ᓄᓇᓕᖕᓂᑦ 
ᑲᓇᑕᒥᑦ ᐅᔾᔨᕐᓇᖅᑐᓂᒃ ᐱᕙᓪᓕᐊᔪᓂᒃ.

•	 ᑐᑭᓕᐅᕆᐊᑦᑎᐊᖃᑦᑕᕐᓗᒋᑦ ᐃᓄᐃᑦ 
ᐱᔪᒪᔭᖏᑦ ᓄᓇᓕᓗᒃᑖᕐᒥᑦ ᐊᒻᒪᓗ 
ᐊᔪᙱᓐᓂᓕᒫᒻᓄᑦ ᐱᓕᕆᐊᖑᑎᒋᐊᕐᓗᒋᑦ 
ᐱᔭᐅᔪᒪᔪᑦ, ᐃᓱᒪᒋᓗᒍ ᓄᓇᓕᖕᒧᑦ 
ᑮᓇᐅᔭᖅᑑᑎᒧᑦ ᑭᒡᓕᒋᔭᐅᔪᑦ.

ᐊᕕᒃᑐᖅᓯᒪᔪᖅ 3

ᐱᑦᑎᐊᕐᓂᕐᒧᑦ ᐱᖅᑯᓯᕆᔭᐅᔪᑦ ᐊᒻᒪᓗ 
ᐃᖢᐃᓗᑕᐃᑦ ᐱᔪᒪᓂᖃᕐᓂᕐᒧᑦ

ᓱᓇᐅᕙ ᐃᖢᐃᓗᑕᖅ 
ᐱᔪᒪᓂᖃᕐᓂᕐᒧᑦ?
ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ ᑕᐃᒪᙳᖃᑦᑕᖅᑐᖅ 
ᐃᓄᒃ ᐃᓄᓗᒃᑖᓅᖓᔪᒥᒃ ᐃᓅᓯᖓ ᓇᖕᒥᓂᖅ 
ᐱᔪᒪᓂᖃᕐᓂᕐᒧᐊᕌᖓᑦ ᐃᖢᐃᓗᑕᐅᑉᓗᓂ ᐃᓄᓗᒃᑖᓄᑦ 
ᐱᔭᒃᓴᐅᑎᖃᕐᓂᕆᔭᖓᓄᑦ.

ᑐᑭᖓ “ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ” ᓄᓇᓕᖕᓂᑦ 
ᑭᒡᓕᖃᖅᑐᖅ ᑮᓇᐅᔭᐃᑦ ᒥᒃᓵᓄᑦ ᐱᔪᒪᔭᖃᕐᓂᕐᒧᑦ.
ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ ᒪᓕᒐᐅᔪᑦ ᕼᐋᒻᓚᒃᑯᑦ 
ᐱᖁᔭᕐᒥᑦ, ᐊᒻᒪᓗ ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ 
ᐱᖁᔭᕐᒥᑦ, ᑎᑭᐅᑎᓯᒪᔪᖅ ᑮᓇᐅᔭᓂᒃ ᐱᑖᕐᓂᕐᒧᑦ 
ᐊᓯᐅᔨᓂᕐᒧᓪᓘᓐᓃᑦ ᑲᑎᒪᔨᐅᑉ, ᑲᑎᒪᔨᒧᑦ 
ᐱᔾᔪᔾᔨᔨᐅᔪᖅ, ᐱᓕᕆᖃᑎᒌᔭᐅᔪᖅ, ᓄᓕᐊᕆᔭᐅᔪᖅ 
ᐅᐃᒋᔭᐅᔪᖅ, ᐊᖓᔪᖅᑳᖑᔪᖅ ᓄᑕᕋᕆᔭᐅᔪᕐᓘᓐᓃᑦ 
ᐱᔪᖕᓇᖅᓯᓂᖅᖢᓂ ᐃᓱᒪᓕᐅᕐᓂᕆᔭᖓᓐᓄᑦ ᑲᑎᒪᔩᑦ.  
ᐊᑐᕐᒥᔪᑦ ᐊᐅᓚᑦᑎᔪᒪᓂᖃᕐᓂᕐᒧᑦ ᑲᑎᒪᔨᐅᔪᖅ, 
ᑲᑎᒪᔨᒧᑦ ᐱᔾᔪᔾᔨᔨᐅᔪᖅ ᐱᓕᕆᖃᑎᒌᔭᐅᔪᕐᓘᓐᓃᑦ, 
ᓄᓕᐊᕆᔭᐅᔪᖅ ᐅᐃᒋᔭᐅᔪᖅ, ᐊᖓᔪᖅᑳᖑᔪᖅ 
ᓄᑕᕋᕆᔭᐅᔪᕐᓘᓐᓃᑦ ᐱᓕᕆᖃᑎᒌᒧᑦ (ᐅᕝᕙᓘᓐᓃᑦ 
ᐱᓕᕆᖃᑎᒌᔭᐅᔪᖅ, ᓄᓕᐊᕆᔭᐅᔪᖅ ᐅᐃᒋᔭᐅᔪᖅ, 
ᐊᖓᔪᖅᑳᖑᔪᖅ ᓄᑕᕋᕆᔭᐅᔪᖅ ᐱᔾᔪᔾᔨᔨᐅᔪᕐᓘᓐᓃᑦ 
ᐊᖓᔪᖅᑳᖑᒃᐸᑦ ᐱᓕᕆᖃᑎᒌᒧᑦ) ᐃᑲᔪᐃᓂᖃᕋᔭᖅᑐᖅ 
ᑮᓇᐅᔭᒃᑯᑦ ᑕᐃᑲᙵᑦ ᐅᕝᕙᓘᓐᓃᑦ ᐊᖏᔪᒥᒃ 
ᐊᒃᑐᖅᓯᓂᖃᕐᓗᓂ ᑮᓇᐅᔭᒃᑯᑦ ᐃᓱᒪᓕᐅᕆᓂᖏᑦᑎᒍᑦ 
ᕼᐋᒻᓚᒃᑯᑦ ᑲᑎᒪᔨᖏᑦ.

ᐊᑐᖅᑕᐅᔪᒃᓴᐃᑦ ᐊᒻᒪᓗ ᑐᓴᖅᑎᑦᑎᓂᖅ
ᐱᔭᒃᓴᐅᑎᒋᔭᖓᑦ ᐊᑐᓂ ᕼᐋᒻᓚᒃᑯᓐᓄᑦ ᑲᑎᒪᔨᐅᔪᑦ 
ᖃᐅᔨᓗᑎᒃ ᓱᓇ ᐱᒋᐊᖅᑎᑦᑎᖃᑦᑕᕐᒪᖔᑦ 
ᐱᒋᐊᖅᑎᑦᑎᖃᑦᑕᙱᒻᒪᖔᓪᓘᓐᓃᑦ ᐃᖢᐃᓗᑕᖅ 
ᐱᔪᒪᔭᖃᕐᓂᕐᒧᑦ ᐱᔾᔪᑎᖃᖅᑐᒥᒃ ᓱᓇᑐᐃᓐᓇᒥᒃ 
ᖃᓄᐃᖓᓂᐅᔪᒥᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᔪᓂᑦ.  
ᐱᔭᒃᓴᐅᑎᒋᙱᑕᖓᑦ ᑎᑎᕋᖅᑎᐅᑉ ᐃᓱᒪᑕᐅᑉ 
ᐅᕝᕙᕝᓘᓐᓃᑦ ᐊᓯᖏᑦᑕ ᑲᑎᒪᔩᑦ ᖃᐅᔨᑎᑦᑎᓗᑎᒃ 
ᐃᖢᐃᓗᑕᐅᔪᖕᓇᖅᑐᖅ ᐱᔪᒪᓂᖃᕐᓂᕐᒧᑦ ᐊᓯᖓᓄᑦ 
ᑲᑎᒪᔨᒥᒃ ᐱᔾᔪᑎᖃᖅᑐᒥᒃ. 

ᑕᒪᓐᓇ ᑲᑎᒪᔨᓄᐊᖅᐸᑦ ᑲᑎᒪᔨᒥᒃ ᐃᖢᐃᓗᑕᖃᕐᓂᖓ 
ᐱᔪᒪᓂᖃᕐᓂᕐᒧᑦ, ᓇᓗᓇᐃᖅᓯᒪᑦᑎᐊᖅᑐᓂᒃ 
ᐊᑐᖅᑕᐅᔪᒃᓴᖃᖅᑐᖅ.  ᑲᑎᒪᔨ ᐃᒪᓐᓇᐃᓕᐅᖁᔭᐅᔪᖅ:

1.	 ᑲᑎᒪᔨᓄᑦ ᐅᖃᐅᓯᕆᓗᒍ 
ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ.  
ᐅᖃᐅᓯᕆᑦᑎᐊᕆᐊᖃᖅᑕᖓ 
ᓱᓇᓪᓚᑦᑖᖑᖕᒪᖔᑦ ᐱᔪᒪᔭᖃᕐᓂᐅᔪᖅ.

2.	 ᑲᑎᒪᔪᓂᑦ ᐊᓂᓗᓂ ᐱᔾᔪᑕᐅᔪᖅ 
ᐅᖃᐅᓯᐅᑎᓪᓗᒍ.

3.	 ᐅᖃᐅᓯᕆᑦᑕᐃᓕᓗᒍ ᐱᔾᔪᑕᐅᔪᖅ 
ᐅᕝᕙᓘᓐᓃᑦ ᐃᓱᒪᓕᐅᖅᑎᑦᑎᓇᓱᒡᓗᓂ 
ᐊᓯᐊᓂᒃ ᑲᑎᒪᔨᒥᒃ ᐱᔾᔪᑕᐅᔪᒧᑦ 
ᑲᑎᒪᓂᐊᓵᖅᑎᓪᓗᒋᑦ, ᑲᑎᒪᑎᓪᓗᒋᑦ 
ᐅᕝᕙᓘᓐᓃᑦ ᑲᑎᒫᓂᒃᑎᓪᓗᒋᑦ.

ᐊᑐᖅᑕᐅᔪᒃᓴᐃᑦ ᑕᒪᕐᒥᒃ ᐊᑐᖅᑐᑦ ᕼᐋᒻᓚᒃᑯᑦ 
ᑲᑎᒪᓂᖏᓐᓄᑦ.

ᑎᑎᕋᐅᓯᕆᓗᒍ ᑐᓴᖅᑎᑦᑎᔾᔪᑕᐅᔪᖅ
ᑲᑎᒪᔨ ᑐᓴᖅᑎᑦᑎᒃᐸᑦ ᐱᔪᒪᓂᖃᕐᓂᕐᒥᒃ, 
ᑎᑎᕋᖅᑎᐅᑉ ᐃᓱᒪᑕᐅᑉ ᑎᑎᕋᐅᓯᕆᔭᕆᐊᖃᖅᑕᖓ 
ᑐᓴᖅᑎᑦᑎᔾᔪᑕᐅᔪᑦ ᑲᑎᒪᔾᔪᑎᓄᑦ.  ᑲᑎᒪᔩᑦ 
ᓇᓚᐅᑦᑎᔪᒃᑯᑦ ᑎᑎᕋᖅᑕᐅᒐᓗᐊᕐᒪᖔᑦ 
ᑲᒪᔭᕆᐊᖃᖅᑐᑦ.

ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ - 
ᐊᑐᙱᑦᑐᖕᓇᖅᑐᑦ
ᐃᓚᖏᓐᓂᒃ ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ ᐊᑐᙱᑦᑐᑦ.
ᐃᒪᓐᓇᐃᖃᑦᑕᖅᑐᖅ, ᑕᒪᒃᑯᐊ ᐱᔾᔪᑎᖃᖅᑐᑦ 
ᐱᔪᒪᓂᕆᔭᐅᔪᓂᒃ ᕼᐋᒻᓚᒃᑯᑦ ᑲᑎᒪᔨᖏᑦ 
ᑐᓂᐅᑎᒋᓂᐊᖅᖢᒋᑦ ᑭᓇᑐᐃᓐᓇᕐᒧᑦ ᓂᕈᐊᖅᑎᐅᔪᖅ 
ᓄᓇᓕᖕᒧᑦ ᐱᖃᑦᑕᖅᖢᓂ ᕼᐋᒻᓚᒃᑯᑦ 
ᐱᔨᑦᑎᕋᐅᑎᖏᓐᓂᒃ ᐅᕝᕙᓘᓐᓃᑦ ᐃᒡᓗᒧᑦ ᐊᑐᖅᑐᓂᒃ 
ᕼᐋᒻᓚᒃᑯᓐᓂᑦ.  ᓲᕐᓗ, ᑲᑎᒪᔨᐅᔪᖅ ᐊᖏᕐᕋᖓ 
ᐃᒪᖅᑖᖅᑎᑕᐅᖃᑦᑕᕐᒪᑦ ᐊᓯᖏᑦᑎᑐᑦ ᓄᓇᓕᖕᒥᐅᑦ 
ᐃᖢᐃᓗᑦᑎᐅᑎᙱᑦᑐᖅ ᐱᔪᒪᓂᖃᕐᓂᕐᒧᑦ 
ᑲᑎᒪᔨ ᑐᒃᓯᕋᐅᓯᐅᖅᐸᑦ ᐃᒪᖅᑖᖅᑎᑦᑎᖃᑦᑕᕐᓃᑦ 
ᐱᐅᓯᒋᐊᖁᓗᒋᑦ.  ᐊᒻᒪᓗ, ᐃᖢᐃᓗᑕᖅ 
ᐱᔪᒪᓂᖃᕐᓂᕐᒧᑦ ᐊᑐᕋᔭᙱᑦᑐᖅ ᐊᑭᓕᖅᑕᐅᓂᕐᒧᑦ 
ᐅᕝᕙᓘᓐᓃᑦ ᑲᑎᒪᔨ ᐃᑲᔫᑎᓂᒃ ᐱᖃᑦᑕᕐᒪᑦ 
ᕼᐋᒻᓚᒃᑯᓐᓄᑦ ᐃᑲᔪᖃᑦᑕᖅᑐᓂᑦ ᑲᑐᔾᔨᖃᑎᒌᓂᑦ 
ᐅᕝᕙᓘᓐᓃᑦ ᑲᑎᒪᔨᓂᑦ.

ᖃᑉᓯᐊᕐᔪᐃᑦ ᐊᓯᖏᑦ ᐱᖃᑦᑕᖅᑐᑦ ᐃᖢᐃᓗᑕᖅ 
ᐱᔪᒪᓂᖃᕐᓂᕐᒧᑦ ᐊᑐᙱᓐᓂᖓᓄᑦ ᑲᑎᒪᔨ 
ᐃᒪᓐᓇᐃᑉᐸᑦ:

•	 ᐃᓚᒋᔭᐅᖕᒪᑦ ᑮᓇᐅᔭᖃᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᒧᑦ ᐅᕝᕙᓘᓐᓃᑦ ᐃᓚᒌᓴᒃᑯᓐᓄᑦ 
ᐱᓕᕆᖃᑎᖃᖃᑦᑕᖅᑐᓂᒃ ᕼᐋᒻᓚᒃᑯᓐᓂᑦ;

•	 ᐱᕙᓪᓕᐊᔪᓂᒃ ᐅᖃᓕᒫᒐᓕᐅᖃᑦᑕᕐᒪᑦ 
ᑐᓴᒐᒃᓴᓕᐅᖅᖢᓂ ᕼᐋᒻᓚᒃᑯᓐᓄᑦ, 
ᐊᑭᓕᒐᒃᓴᐅᖃᑦᑕᖅᑐᖅ ᐊᑐᖅᑕᐅᑐᐊᖅᐸᑦ, 
ᐊᒻᒪᓗ ᑐᓴᒐᒃᓴᖅ ᒪᓕᒐᓕᕆᓂᒃᑯᑦ 
ᐱᔭᕆᐊᖃᖅᑎᑕᐅᖕᒪᑦ ᓴᖅᑭᑕᐅᓂᐊᕐᓗᓂ 
ᐱᕙᓪᓕᐊᔪᓄᑦ; ᐅᕝᕙᓘᓐᓃᑦ

•	 ᐱᔪᒪᓂᖃᕐᒪᑦ ᓄᓇᒥᒃ ᐅᕝᕙᓘᓐᓃᑦ 
ᐃᒡᓗᕐᔪᐊᓂᒃ ᐊᒃᑐᖅᑕᐅᓯᒪᔪᓂᒃᓄᓇᓕᖕᒥᑦ 
ᐱᐅᓯᒋᐊᖅᓯᓂᕐᒧᑦ.



14 ᓄᓇᕗᒻᒥ ᓄᓇᒋᔭᐅᔪᒥ ᑲᑎᒪᔨᐅᔪᒧᑦ ᐅᖃᓕᒫᖅ

ᐊᑭᓖᑎᑕᐅᓃᑦ ᐊᒻᒪᓗ ᓯᖁᒥᑦᑎᓂᖅ
ᐱᖓᓱᑦ ᑕᖅᑮᑦ ᐃᓗᐊᓂᑦ 
ᐱᕋᔭᒍᑕᐅᓂᕋᖅᑕᐅᖅᑳᖅᑎᓪᓗᒍ, ᑭᓇᑐᐃᓐᓇᖅ 
ᑐᒃᓯᕋᐅᓯᐅᕈᖕᓇᖅᑐᖅ ᐃᖅᑲᖅᑐᐃᕝᕕᖕᓄᑦ 
ᖃᐅᔨᓂᐊᕐᓗᑎᒃ ᕼᐋᒻᓚᒃᑯᓐᓄᑦ ᑲᑎᒪᔨᐅᔪᖅ 
ᓯᖁᒥᑦᑎᖕᒪᖔᑦ ᐃᖢᐃᓗᑕᖅ ᐱᔪᒪᓂᖃᕐᓂᕐᒧᑦ 
ᒪᓕᒐᐅᔪᓂᒃ (ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ ᐱᖁᔭᖅ 
ᐃᓚᒋᔭᐅᔪᖅ 5).

ᐱᒻᒪᕆᐅᔪᖅ ᖃᐅᔨᒪᔭᐅᓗᓂ ᐃᖅᑲᖅᑐᐃᔨ 
ᖃᐅᔨᒃᐸᑦ ᓯᖁᒥᑦᑎᓯᒪᓂᖃᕐᒪᑦ, ᑲᑎᒪᔨᐅᑉ 
ᐱᓂᐊᕐᓂᕆᔭᖓ ᐱᔾᔪᑎᖃᙱᑦᑐ ᖃᐅᔨᔭᐅᔪᒧᑦ, 
ᐃᓱᒪᒋᔭᐅᒐᓗᐊᖅᖢᓂ ᐊᑭᓖᔭᕆᐊᖃᕐᓂᖓᓄᑦ 
ᖃᐅᔨᔭᐅᖕᒪᑦ.  ᐃᖅᑲᖅᑐᐃᔨ ᖃᐅᔨᒃᐸᑦ ᓯᖁᒥᑦᑎᖕᒪᑦ, 
ᑲᑎᒪᔨ ᐊᑭᓖᖁᔭᐅᑐᐃᓐᓇᕆᐊᖃᖅᑐᖅ ᑮᓇᐅᔭᓂᒃ 
ᐱᑖᖅᑕᖓᓂᒃ ᓯᖁᒥᑦᑎᑉᓗᓂ. 

ᐃᖅᑲᖅᑐᐃᔨ ᖃᐅᔨᒃᐸᑦᑕᐅᖅ ᓯᖁᒥᑦᑎᓂᖅ 
ᐱᓚᐅᖏᒻᒪᑦ ᑕᒻᒫᔭᑐᐃᓐᓇᕐᓂᒃᑯᑦ ᐅᕝᕙᓘᓐᓃᑦ 
ᑲᒪᑦᑎᐊᙱᓐᓂᖃᕐᓂᒃᑯᑦ ᐊᒻᒪᓗ ᐅᔾᔨᖅᑐᕐᓂᒃᑯᑦ, 
ᐃᖅᑲᖅᑐᐃᔨᐅᑉ ᐅᖃᐅᓯᕆᓂᐊᖅᑕᖓ ᑲᑎᒪᔨᐅᑉ 
ᐃᓂᖓ ᐃᓐᓄᒃᑕᐅᓯᒪᙱᓐᓂᖓᓄᑦ.  ᐃᖅᑲᖅᑐᐃᔨᐅᑉ 
ᐊᔪᓕᖅᑎᑦᑐᖕᓇᕐᒥᔭᖓ ᑲᑎᒪᔨ ᑲᑎᒪᔨᐅᓂᕐᒧᑦ 
ᑎᑭᓪᓗᒍ ᐅᑭᐅᑦ ᑕᓪᓕᒪᓄᑦ ᐊᒻᒪᓗ ᑲᑎᒪᔨ 
ᐊᑭᓖᖁᓗᓂᐅᒃ $5,000 ᐅᖓᑖᓅᙱᑦᑐᖅ 
(ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ ᐱᖁᔭᖅ, ᐃᓚᒋᔭᐅᔪᖅ 
6.(1)).

ᐱᔾᔪᑕᐅᔪᓄᑦ ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ ᒪᓕᒐᐅᔪᑦ 
ᐱᔭᐅᔪᖕᓇᖅᑐᑦ ᑕᑯᒋᐊᕐᓗᒋᑦ (ᐃᖢᐃᓗᑕᖅ 
ᐱᔪᒪᔭᖃᕐᓂᕐᒧᑦ ᐱᖁᔭᖅ, 2014, ᐊᒻᒪᓗ 
ᕼᐋᒻᓚᒃᑯᓐᓄᑦ ᐱᖁᔭᖅ, ᐃᓚᒋᔭᐅᔪᖅ 170.(20).

ᖃᖓᒃᑯᑦ ᐃᖢᐃᓗᑕᖅ ᐱᔪᒪᓂᖃᕐᓂᕐᒧᑦ 
ᒪᓕᒐᐃᑦ ᐊᑐᖃᑦᑕᖅᐸᑦ?
ᐃᖢᐃᓗᑕᖅ ᐱᔪᒪᔭᖃᕐᓂᕐᒧᑦ ᐱᖁᔭᖅ ᐊᑐᖅᑐᖅ 
ᑲᑎᒪᔨᓗᒃᑖᓄᑦ ᐱᓕᕆᐊᖑᓯᒪᔪᖅ ᕼᐋᒻᓚᒃᑯᑦ 
ᑲᑎᒪᔨᖏᓐᓄᑦ.  ᐃᓚᐅᔪᑦ ᐃᓱᒪᓕᐊᖑᔪᑦ ᑐᓂᔭᐅᓂᖏᑦ 
ᑳᓐᑐᕌᒃᖑᔪ, ᓅᑦᑎᓃᑦ ᐱᖁᔨᕗᖔᕈᑎᓕᐊᓄᑦ 
ᐅᕝᕙᓘᓐᓃᑦ ᐸᐃᓛᓄᑦ, ᐅᕝᕙᓘᓐᓃᑦ ᓱᓇᑐᐃᓐᓇᕐᓄᑦ 
ᑲᑎᒪᔩᑦ ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᖏᓐᓄᑦ. 

 

ᐃᖢᐃᓗᑕᖃᕐᓂᕐᒧᑦ ᐃᓱᒪᒋᔭᐅᔪᑦ
ᑲᑎᒪᔨᒧᑦ, “ᐃᖢᐃᓗᑕᖃᕐᓂᕐᒧᑦ ᐃᓱᒪᒋᔭᐅᓂᖓ” 
ᓱᕋᐃᓂᖃᕈᖕᓇᖅᑐᖅ ᐃᖢᐃᓗᑕᖃᕐᓂᒻᒪᕆᒃᑎᑐᑦ, 
ᓇᓗᓇᕐᓂᖃᕈᖕᓇᕐᓂᖓᓄᑦ ᐃᓄᓗᒃᑖᓄᑦ 
ᑲᑎᒪᔨᐅᔫᑉ ᐃᓗᐃᑦᑑᖓᑦᑎᐊᕈᖕᓇᕐᓂᖓᓄᑦ ᐊᒻᒪᓗ 
ᐃᓗᐃᑦᑑᖓᓂᖓᓄᑦ ᕼᐋᒻᓚᒃᑯᑦ.

ᐊᔾᔨᒌᙱᑦᑐᑦ ᐃᖢᐃᓗᑕᖃᕐᓂᖅ ᐱᔪᒪᔭᖃᕐᓂᕐᒧᑦ 
ᐃᖕᒥᓂᒃ-ᑲᒪᒋᓂᖅ:
ᑲᑎᒪᔨ ᐃᑲᔪᖅᑕᐅᓂᖃᖃᑦᑕᖅᑐᖅ ᐊᑐᖅᖢᓂᐅᒃ 
ᑲᑎᒪᔨᐅᓂᖓ ᐱᓕᕆᐊᖃᕐᓂᐊᕐᓗᓂ ᐃᖕᒥᓂᒃ 
ᐊᓯᖏᑦ ᐃᓚᐅᑎᙱᓪᓗᒋᑦ - ᐆᒃᑑᑎᒋᓗᒍ, 
ᓂᕈᐊᕐᓗᓂ ᑳᓐᑐᕌᒃᑖᖅᑎᑕᐅᓂᖓ ᓇᖕᒥᓂᕆᔭᖓ. 

ᐊᔾᔨᒌᙱᑦᑐᑦ ᐃᖢᐃᓗᑕᖃᕐᓂᖅ ᐱᔪᒪᔭᖃᕐᓂᕐᒧᑦ 
ᖃᑕᙳᑎᒥᒃ ᐱᓐᓇᕆᔭᐅᖃᕐᓂᖅ:
ᑲᑎᒪᔨ ᐊᔭᐅᖅᑐᐃᔪᖅ ᑲᑎᒪᔨᓂᒃ ᑐᓂᓯᖁᔨᑉᓗᓂ 
ᐃᓚᒋᔭᖓᓂᒃ ᐱᔭᐅᖔᕈᒪᓂᖃᕐᓂᒃᑯᑦ - 
ᐆᒃᑑᑎᒋᓗᒍ, ᐱᓕᕆᔨᑖᙳᖅᖢᓂ ᐃᓚᒋᔭᖓ 
ᐃᓐᓄᒃᑕᐅᓯᒪᙱᑦᑐᒧᑦ ᐃᓂᐅᔪᒧᑦ ᖃᑕᙳᑎᒋᔭᖓ 
ᐱᐅᓛᖑᙱᑦᑐᒃᓴᐅᒐᓗᐊᖅᑎᓪᓗᒍ ᐱᓕᕆᐊᕐᒧᑦ.  

ᐊᔾᔨᒌᙱᑦᑐᑦ ᐃᖢᐃᓗᑕᖃᕐᓂᖅ ᐱᔪᒪᔭᖃᕐᓂᕐᒧᑦ 
ᐃᖕᒥᓂᒃ-ᐱᔪᒪᔭᖃᕐᓂᕐᒧᑦ ᑕᓗᕈᑎᖃᕐᓂᖅ 
ᑲᑎᒪᔨ ᓇᖕᒥᓂᖃᖅᑐᖅ ᐱᔭᓪᓕᐊᓂᕐᒧᑦ 
ᑲᒻᐸᓂᒥᒃ ᓂᕈᐊᖏᖦᖢᓂ ᐱᔪᒪᓂᖃᕐᓂᕆᔭᖓᓂᒃ 
ᐆᒃᑐᖃᑕᐅᔫᑉ - ᐆᒃᑑᑎᒋᓗᒍ, ᓂᕈᐊᖅᖢᓂ 
ᐆᒃᑐᖃᑕᐅᔪᖅ ᑐᓂᔭᐅᑎᙱᓐᓂᐊᖅᖢᒍ 
ᐱᕙᓪᓕᐊᓂᕐᒧᑦ ᐱᔪᖕᓇᖅᑎᑦᑎᓂᕐᒥᒃ ᐳᒥᑦᒥᒃ. 

ᖃᐅᔨᒪᔭᐅᓕ: 
ᖃᐅᔨᒪᐃᓐᓇᕐᓂᖅ 
ᐊᔪᕐᓇᖅᑐᖅ  
ᐃᖢᐃᓗᑕᕐᒥᒃ 
ᐱᔪᒪᔭᖃᕐᓂᕐᒧᑦ.  
ᓇᓗᒍᕕᑦ, ᐊᓯᖏᓐᓂᒃ 
ᖃᐅᔨᔪᒪᓗᑎᑦ ᐃᓚᐅᑉᓗᓂ, 
ᐱᔭᕆᐊᖃᖅᐸᑦ, 
ᕼᐋᒻᓚᒃᑯᓐᓄᑦ 
ᒪᓕᒐᓕᕆᔨᒋᔭᓯ.  
ᐅᖃᐅᔾᔨᔭᐅᓂᖅ 
ᐊᑐᙱᑎᑦᑎᔪᖕᓇᖅᑐᖅ 
ᐱᕕᖃᕐᓂᑲᓪᓚᐅᓇᔭᖅᑐᒥᒃ 
ᐊᒻᒪᓗ ᐊᓕᐊᓇᐃᖏᑦᑐᓂᒃ 
ᐃᓕᖕᓄᑦ ᐱᔪᓂᒃ ᐊᒻᒪᓗ 
ᑲᑎᒪᔨᖕᓄᑦ. 

ᑲᑎᒪᔨᑦ ᓄᑭᒥᒃ ᐊᑐᕐᐸᒃᑐᑦ ᐃᓱᒪᓕᐅᕐᓂᒃᑯᑦ ᑲᑎᒪᔨ 
ᑲᑎᒪᑎᓪᓗᒋᑦ.  ᐅᑯᐊ ᑲᑎᒪᓂᐅᔪᑦ ᐊᑐᕐᑕᐅᔭᕆᐊᓖᑦ 
ᕼᐋᒻᓚᐅᔪᓄᑦ ᒪᓕᒐᖅ ᐊᒻᒪᓗ ᑲᑎᒪᔨᑦ ᐊᑐᐊᒐᕐᓄᑦ 
ᒪᓕᒐᕋᓛᖅ ᐊᑐᕐᓗᒋᑦ.

ᕼᐋᒻᓚᐅᔪᓄᑦ ᒪᓕᒐᖅ ᐱᕕᖃᕐᑎᑦᓯᖕᒪᑦ ᒥᐅᕐ 
ᐃᒃᓯᕙᐅᑕᐅᖁᔭᐅᑉᓗᓂ ᑲᑎᒪᔨᑦ ᑲᑎᒪᓂᖏᓐᓂ 
ᑕᒪᐃᓐᓂ, ᐊᒻᒪᓗ ᐋᕿᐅᒪᑎᑦᓯᓂᐊᕐᓗᓂ 
ᓴᖑᓐᓂᐊᕐᑕᐅᖁᓗᒋᓪᓗ ᐊᑯᐊᒐᐃᑦ ᒪᓕᒃᑕᐅᔭᕆᐊᓖᑦ 
ᑲᑎᒪᔨᓄᑦ ᐃᓕᑕᕆᔭᐅᓂᖓᒍ ᒪᓕᒐᕋᓛᒃᑰᑦ. 
ᒪᐃᔭ ᖃᐃᓯᒪᖕᖏᕐᐸᑦ, ᒪᐃᔭᐅᑉ ᑐᒡᓕᖓ 
ᐃᒃᓯᕙᐅᑕᕆᔭᐅᓂᐊᕐᑐᖅ.

ᒪᐃᔭ ᑐᓂᔾᔪᑎᖃᕐᐸᒃᑐᖅ ᐊᐱᖁᓯᐅᔪᓂᒃ 
ᓅᑦᑎᒋᐊᕈᖃᕐᐸᑦ ᑲᑎᒪᔨᒧᑦ ᓅᑕᐅᔪᖃᕐᐸᑦ. ᒥᐅᕐ 
ᓂᕈᐊᖃᑕᐅᔪᒃᓴᐅᔪᖅ ᑲᑎᒪᔨᑦ ᓂᕈᐊᕐᓂᖏᑦ, 
ᐃᑲᔪᕐᑐᐃᔪᑦ ᐃᑲᔪᕐᑐᖕᖏᑦᑐᑦ, ᐊᔾᔨᒌᓕᕐᐸᑕ.

ᕼᐋᒻᓚᒃᑯᓐᓄᑦ ᐱᖁᔭᖅ ᓇᓗᓇᐃᔭᕐᓯᒪᖕᖏᒻᒪᑦ 
ᑲᑎᒪᓂᕐᒥ ᖃᓄᐃᓕᐅᕆᐊᖃᕐᓂᕐᒥᒃ; ᑲᑎᒪᔨᑦ 
ᐊᑐᐊᒐᕐᓄᑦ ᒪᓕᒐᕋᓛᒥᒃ ᒪᓕᒐᕋᓛᓕᐅᕆᐊᖃᕐᒪᑕ 
ᓇᖕᒥᓂᖅ. ᐅᓇ ᒪᓕᒐᕋᓛᖅ ᒪᓕᒃᑕᐅᔪᒃᓴᐅᔪᓂᒃ 
ᑲᑎᒪᔨᑦ ᐱᓕᕆᐊᒃᓴᖏᑦ ᖃᓄᖅ ᑲᒪᒋᔭᐅᓂᐊᕐᒪᖔᑖ. 
ᑭᓯᐊᓂ, ᐊᑐᒐᕐᒧᑦ ᒪᓕᒐᕋᓛᖅ ᐊᑐᖁᔭᐅᓂᕆᔭᖏᑦ 
ᐊᑐᐊᒐᐅᖁᔭᖏᑦ ᕼᐋᒻᓚᐅᔪᓄᑦ ᒪᓕᒐᐅᑉ 
ᐱᕕᖃᕈᑎᒋᔭᖏᑦ ᓴᓂᖁᑕᕆᐊᖃᖕᖏᒻᒪᑕ ᐅᕝᕙᓘᓐᓃᑦ 
ᒪᓕᒐᐃ ᐊᓯᖕᒋᑦ ᓯᖁᒥᑕᐅᔭᕆᐊᖃᖕᖏᒻᒪᑕ 
ᐅᕝᕙᓘᓐᓃᑦ ᒐᕙᒪᑐᖃᐅᔪᑦ ᒪᓕᒐᖏᑦ 
ᓯᖁᒥᑕᐅᔭᕆᐊᖃᖕᖏᒻᒪᑕ.

ᓯᕗᓪᓕᕐᐹᖅ ᑲᑎᒪᓂᖅ
ᒥᐅᕐ ᑲᒪᔭᕆᐊᓕᒃ ᑐᒃᓯᕋᐅᑎᖃᕐᓗᓂ ᓯᕗᓪᓕᕐᐹᖅ 
ᑲᑎᒪᓂᐅᔪᖅ ᑐᒃᓯᕋᐅᑎᒋᓗᒍ ᐊᕐᕌᒍ ᑕᒫᑦ. ᐅᕙᓂ 
ᑲᑎᒪᓂᐅᔪᒥ ᑲᑎᒪᓂᖅ ᐊᑐᕐᑕᐅᔭᐊᕆᐊᖃᕐᒪᑦ 
ᐅᑉᓗᐃᑦ 28 ᖄᖏᓚᐅᕐᑎᓐᓇᒋᑦ ᓄᓴᒋᔭᐅᔪᒥ 
ᓂᕈᐊᕐᓇᐅᓚᐅᕐᑎᓪᓗᒍ, ᖃᖓ ᓇᓂᓗ 
ᑲᑎᒪᓂᐊᕐᓂᖏᑦ ᒥᐅᕐ ᑕᐃᓂᐊᕐᒪᒋᑦ ᕼᐋᒻᓚᒃᑯᓐᓄᑦ 
ᐱᖁᔭᖅ, ᐃᓚᒋᔭᐅᔪᖅ 23 ᒪᓕᒡᓗᒍ.

ᑲᑎᒪᓚᐅᕐᑎᓐᓇᒋᑦ ᓯᕗᓪᓕᕐᐹᒥᒃ, ᑲᑎᒪᔨᑦ ᓄᑖᑦ 
ᐊᑎᓕᐅᕐᓗᑎᒡᓗ ᐊᖏᕐᑎᑕᐅᔭᕆᐊᖃᕐᒪᑕ ᐊᒻᒪᓗ 
ᐊᖏᕈᓯᐅᕈᑎᑦ ᑐᓂᔭᐅᓗᑎᒃ ᐃᓱᒪᑕᖅ ᐊᐅᓚᑦᓯᔨᒧᑦ. 
ᐊᖏᕈᓯᐅᕈᑦ ᐅᖃᕐᓯᒪᖕᒪᑦ ᑲᑎᒪᔨᐅᔪᖅ ᓱᓕᔪᒥᒃ, 
ᐃᒃᐱᒋᔭᓂ, ᐃᓚᐃᓐᓇᕐᓯᐅᖕᖏᓪᓗᓂ, ᖃᐅᔨᒪᓂᕆᔭᓂ 
ᐊᑐᑦᑎᐊᕐᓗᒍ ᐊᒻᒪᓗ ᐱᔪᓐᓇᕐᓂᕆᔭᓂ ᐊᑐᑦᑎᐊᕐᓗᒍ 
ᐱᓕᕆᐊᒥᓂᒃ ᑲᒪᓂᐊᕐᕋᕐᒪᑦ ᑲᑎᒪᔨᐅᖃᑕᐅᓗᓂ. 
ᐱᕕᖃᕐᑎᑦᓯᖕᒪᑦ ᑲᑎᒪᔨᐅᖃᑕᐅᔪᖅ ᖃᓄᖓᓴᕐᓂᒃᑯᑦ 
ᐊᑭᓕᕐᑕᐅᓂᐊᖕᖏᓐᓂᖓᓂ ᐊᑭᓕᐅᓯᐊᕐᓗᓂᓘᓐᓃᑦ 
ᐱᑦᑎᐊᖕᖏᓐᓂᒃᑯᑦ. ᐅᖃᐅᕐᓯᒪᔪᖃᕐᒥᖕᒪᑦ ᐅᖃᐅᓯᕐᒥᒃ 
ᐊᒡᕕᐊᕆᔭᖃᕐᓂᖅ ᓇᓗᓇᐃᔭᕐᑕᐅᓂᐊᕐᓂᖓᓂᒃ 
ᐃᖢᐃᓗᑕᖅ ᐱᔪᒪᓂᖃᕐᓂᕐᒧᑦ ᐱᖁᔭᖅ ᐊᒻᒪᓗ 
ᕼᐋᒻᓚᒃᑯᓐᓄᑦ ᐱᖁᔭᖅ ᐅᖃᕐᓯᒪᓂᖓ ᒪᓕᒡᓗᒍ.

ᓯᕗᓪᓕᕐᐹᒥᒃ ᑲᑎᒪᔨᑦ ᑲᑎᒪᓕᕐᐸᑕ, 
ᐱᒋᐊᑲᐅᑎᒋᓗᒍ ᐱᑯᖃᓕᑐᐊᕐᐸᑦ, ᑲᑎᒪᔨ ᓇᓕᐊᒃ 
ᑎᓕᔭᐅᓂᖃᕐᒪᖔᑦ ᒥᐅᕐ ᑐᒡᓕᕆᓂᐊᕐᓗᓂᐅᒃ 
ᒥᐅᖑᔪᒥᒃ ᐃᓇᖐᓯᒪᖃᑕᕐᓂᐊᕐᒪ ᒥᐅᕐ ᖃᐃᖕᖏᑉᐸᑦ, 
ᑕᐃᒪᐅᖕᖏᑉᐸᓪᓗ.

ᑲᑎᒪᔨᐅᓂᕐᒧᑦ ᐊᖏᖅᑎᑕᐅᓂᖅ
ᐅᕙᖓ, __________________, ᓱᓕᑉᓗ ᐊᒻᒪᓗ 
ᐱᓂᐊᕐᓂᕋᑦᑎᐊᖅᑐᖓ (ᓯᓕᓂᕋᐅᓯᐅᖅᑐᖅ ᐅᕝᕙᓘᓐᓃᑦ 
ᓇᓗᓇᐃᖅᑐᖅ) ᐱᔭᕆᐊᖃᕐᓂᒃᑯᑦ, ᐱᓕᕆᐊᕆᓂᐊᕐᓗᒋᑦ 
ᐊᒻᒪᓗ ᐊᔪᙱᓐᓂᓗᒃᑖᒻᓄᑦ ᐊᒻᒪᓗ ᖃᐅᔨᒪᓂᑉᑯᑦ 
ᓴᙱᓂᕆᔭᒃᑲ ᐊᒻᒪᓗ ᑕᑎᒋᔭᐅᓂᕋ ᑲᑎᒪᔨᐅᓗᖓ   
________________ᕼᐋᒻᓚᒃᑯᓐᓄᑦ.  ᑕᐃᒪᓐᓇᒧᑦ 
ᐃᑲᔪᙵ ᒎᑎ.

	 ____________________
	 ᑲᑎᒪᔨ

	 ____________________
	 ᐊᖏᕈᑎᓄᑦ ᑲᒥᓯᓇ

ᐊᕕᒃᑐᖅᓯᒪᔪᖅ 4

ᑲᑎᒪᔨᑦ ᑲᑎᒪᓂᖏᑦ ᐊᒻᒪᓗ 
ᑲᑎᒪᔩᑦ ᑲᑎᒪᔨᐊᓛᖏᑦ

ᑕᕿᑕᒫᕐᓯᐅᑎᑦ ᑲᑎᒪᓂᐅᔪᑦ
ᑲᑎᒪᓂᐅᔪᖅ ᐋᕿᒃᑕᐅᓯᒪᖕᖏᑉᐸᑕ ᒪᓕᒐᕋᓛᒃᑰᑦ 
ᑲᑎᒪᔨᓄᑦ ᑕᒪᐃᓐᓄᑦ ᐃᓱᒪᓕᐅᕈᑕᐅᔭᕆᐊᓕᒃ 
ᑲᑎᒪᔨᓄᑦ ᖃᖓ ᑕᕿᑕᒫᕐᓯᐅᑎᑦ ᑲᑎᒪᓂᐅᔪᑦ 
ᐊᑐᕐᑕᐅᖃᑕᕐᓂᐊᕐᒪᖔᑖ. ᐱᖁᔨᕗᖔᓕᐊᖑᔪᖅ 
ᐅᖃᕐᓯᒪᔭᕆᐊᓕᒃ ᐅᑉᓗ ᖃᖓ, ᐃᖃᕐᕋᖓ, ᐊᒻᒪᓗ 
ᓇᓂ ᑲᑎᒪᖃᑕᕐᓂᐊᕐᒪᖔᑖ.

ᑕᕿᑕᒫᕐᓯᐅᑎᑦ ᑲᑎᒪᓂᐅᔪᑦ ᖃᖓ ᑲᑎᒪᓂᕐᓂᖏᓐᓂᒃ 
ᓇᓗᓇᐃᔭᕐᑕᐅᑦᑎᐊᕐᓯᒪᕙᒃᑐᑦ ᐊᑐᐊᒐᕐᓄᑦ ᒪᓕᒐᕋᓛ 
ᐃᓗᐊᓂ ᐅᕝᕙᓘᓐᓃᑦ ᑲᑎᒪᔨᑦ ᐱᖁᔨᔪᖔᓕᐊᖓᒍᑦ 
ᓯᕗᓪᓕᐹᒥᒃ ᑲᑎᒪᔨ ᑲᑎᒪᓕᕐᐸᑕ ᓄᓇᓕᖕᓂ 
ᓂᕈᐊᕐᓂᖃᓚᐅᕐᑎᓪᓗᒍ. ᑲᑎᒪᔨᑦ ᐅᔾᔨᕐᑐᕆᐊᓖᑦ 
ᑭᑐᑐᐃᓐᓇᐃᑦ ᑐᓴᐅᒪᑎᑕᐅᔭᕆᐊᖃᕐᓂᖏᓐᓂᑉ ᐅᑉᓗᑦ 
ᐱᖓᓱᑦ ᑲᑎᒪᓂᐅ ᓯᕗᓂᖓᓂ ᐅᑉᓗᑦ ᐱᖓᓱᑦ 
ᖃᐅᔨᒪᑎᑦᓯᓂᖅ ᑐᖔᒎᕐᑕᐃᓕᓗᒍ ᑕᕿᑕᒫᕐᓯᐅᑦ 
ᑲᑎᒪᓂᖅ ᐊᑐᕐᑕᐅᓚᐅᕐᑎᓐᓇᒍ.

ᑲᑎᒫᕈᓯᕐᒥᒃ ᑲᑎᒪᓂᐅᔪᑦ
ᑲᑎᒫᕈᓯᕐᒥᒃ ᑲᑎᒪᓕᓂᐅᔪᑦ ᑕᕿᑕᒫᕐᓯᐅᑎᑦ 
ᑲᑎᒪᓂᐅᔪᑦ ᐊᑐᕐᑕᐅᖕᖏᑦᑕᕌᖓᑕ.  ᒪᓕᒃᖢᒋᑦ 
ᕼᐋᒻᓚᒃᑯᓐᓄᑦ ᐱᖁᔭᖅ, ᐃᓚᒋᔭᐅᔪᖅ 26, 
ᑎᑎᕋᖅᑎ ᐃᓱᒪᑕᖅ ᐊᐅᓚᑦᑎᔨᑦ ᑐᒃᓯᕋᐅᑎᖃᕆᐊᓕᒃ 
ᑲᑎᒫᕈᓯᐅᓂᐊᕐᑐᒥᒃ ᑎᑎᕋᕐᓯᒪᓗᒍ ᒪᐃᔭ ᐅᕝᕙᓘᓐᓃᑦ 
ᑲᑎᒪᔩᒃ ᒪᕐᕈᒃ ᑐᒃᓯᕋᐅᑎᒋᒃᐸᒍ.

ᑲᑎᒪᔨᐅᔪᑦ ᑕᒪᕐᒥᒃ ᑎᑎᕋᕐᓯᒪᓗᒍ, 
ᖃᐅᔨᒪᑎᑕᐅᔭᕆᐊᓖᑦ ᐊᒻᒪᓗ ᐅᖃᓯᒪᔪᖃᕐᓗᓂ 
ᐃᑲᕐᕋ ᐅᑉᓗᖅ ᖃᖓ, ᐃᑲᕐᕋᖅ ᓇᒧᖕᖓᕐᐸᑦ 
ᐊᒻᒪᓗ ᓇᓂ ᑲᑎᒫᕈᓯᕐᒥ ᑲᑎᒪᓂᐊᕐᒪᖔᑖ ᐊᒻᒪᓗ 
ᓱᓇ ᑲᑎᒪᔾᔪᑎᒃᓴᐅᔪᑦ ᑲᑎᒪᔾᔪᑕᐅᓂᐊᕐᒪᖔᑖ. 
ᖃᐅᔨᒪᖁᔨᔪᖅ ᑎᑎᖃᖅ ᑐᓂᔾᔪᑕᐅᔭᕆᐊᓕᒃ 
ᑲᑎᒪᔨᐅᔪᓄᑦ ᑕᒪᐃᓐᓄᑦ, ᐅᕝᕙᓘᓐᓃᑦ ᑲᑎᒪᔨᐅᑉ 
ᕿᒪᐃᕝᕕᒋᖁᔭᖓᓄᑦ ᑎᑎᖃᖅ ᕿᒪᒡᓗᒍ, ᐃᑲᕐᕋᐃᑦ 
48 ᑲᑎᒪᕝᕕᐅ ᓯᕗᓂᖓᓂ. ᖃᐅᔨᒪᑎᑦᑎᔪᖅ ᑎᑎᖃᑦ 
ᑎᑎᖃᕐᓂᐊᕐᕕᒃᑯᑦ ᐊᐅᓪᓚᕐᑎᑕᐅᑐᐃᓐᓇᕆᐊᓖᑦ 
ᑲᑎᒪᔨᐅᑉ ᑐᕌᕈᑎᖓᓄᑦ ᖃᐅᔨᒪᔭᐅᔪᓄᑦ 
ᑭᖑᓪᓕᐹᒥᒃ ᐅᑉᓗᐃᑦ 7 ᑲᑎᒪᕝᕕᐅᑉ ᓯᕗᓂᖓᒍᑦ 
ᐊᐅᓪᓚᒃᑎᑕᐅᓗᓂ.

ᒥᐅᕐ ᑲᑎᒫᕈᓯᕐᒥᒃ ᑲᑎᒪᒋᐊᖁᔨᔪᓐᓇᕐᑐᖅ 
ᐊᑯᓂᐅᖕᖏᑦᑐᖅ ᖃᐅᔨᒪᑎᑦᓯᓗᓂ ᑎᑎᕋᕐᓯᒪᔪᒃᑯᑦ 
ᐅᕝᕙᓘᓐᓃᑦ ᐅᖃᐅᓯᒃᑯᑦ, ᑲᑎᒪᔨᐅᒧᑦ ᑕᒪᕐᒥᒃ 
ᐃᓛᒃᑰᑦ ᐊᖏᕐᑐᐃᓐᓇᐅᒃᐸᑕ  ᐊᖏᕐᓯᒪᓂᕆᔭᖓ 
ᑎᑎᕋᕐᑕᐅᓯᒪᓗᓂ ᑲᑎᒪᓂᖅ ᐱᒋᐊᓚᐅᕐᑎᓐᓇᒍ.

ᑐᐊᕕᕐᓇᑐᓕᕆᓗᓂ ᑲᑎᒪᓂᐅᔪᑦ
ᒪᓕᒃᖢᒋᑦ ᕼᐋᒻᓚᒃᑯᓐᓄᑦ ᐱᖁᔭᖅ, ᐃᓚᒋᔭᐅᔪᖅ 27, 
ᑲᑎᒪᒋᐊᓯᑐᐃᓐᓇᕆᐊᓕᒃ ᑐᐊᕕᕐᓇᑐᓕᕆᕆᓂᕐᒧᑦ 
ᑲᑎᒪᓂᕐᒥᒃ ᑐᒃᓯᕋᐅᑎᖃᕐᓗᓂ ᑲᑎᒪᔨᐅᔪᖅ 
ᐃᓱᒪᓕᕐᐸᑦ ᑐᕕᕐᓇᕐᑐᖃᓕᕐᓂᖓᓂᒃ ᐅᕝᕙᓘᓐᓃᑦ 
ᑐᐊᕕᓇᕐᑐᖃᓕᑐᐃᓐᓇᕆᐊᖃᕐᓂᖓᓂ 
ᓄᓇᒋᔭᐅᔪᒥ. ᖃᐅᔨᒪᑎᑎᔪᑦ ᖃᖓ ᐊᒻᒪᓗ ᓇᓂ 
ᑐᐊᕕᕐᓇᕐᑐᓕᕆᓂᕐᒧᑦ ᑲᑎᒪᓂᖃᕐᓂᐊᕐᒪᖔᑦ 
ᑕᐃᑉᑯᐊ ᑲᑎᒪᔨᐅᔫ ᐊᒥᓲᓛᖑᓇᓱᐊᕐᓗᑎᒃ 
ᖃᐅᔨᒪᑎᑕᐅᓇᓱᐊᕐᓗᑎᒃ ᐊᑐᐃᓐᓇᐅᓂᖏᑦ ᒪᓕᒡᓗᒋᑦ. 
ᑲᑎᒪᔨ ᖃᐃᔪᒥᐊᑦ ᑲᑎᒪᒋᐊᕈᓐᓇᕐᑐᑦ, ᑲᑎᒪᔨᐅᔪᑦ 
ᖃᑉᓯᒥᐊᑦ ᖃᑉᓯᐅᓂᖏᑦ ᓈᒻᒪᒐᔭᕐᑐᑦ.

“ᑐᕕᕐᓇᕐᑐᖅ” ᑐᑭᓕᒃ ᒫᓐᓇ ᐅᕝᕙᓘᓐᓃᑦ 
ᑐᐊᕕᕐᓇᕐᑐᖃᓕᑐᐃᓐᓇᕆᐊᖃᕐᓂᖓᓂᒃ 
ᖃᓂᒪᑦᑕᐃᓕᓂ, ᐅᓗᕆᐊᓇᕐᑐᒦᑦᑕᐃᓕᓂᖅ 
ᐊᒻᒪᓗ ᐃᓄᐃᑦ ᖃᓄᐃᑕᐃᓕᒪᓂᖏᑦ 
ᐊᒃᑐᕐᑕᐅᑐᐃᓐᓇᕆᐊᖃᕐᓂᖏᓐᓂᒃ 
ᐅᕝᕙᓘᓐᓃᑦ ᐱᖁᑎᒋᔭᐅᔪᑦ ᓱᕋᒃᑕᐅᓕᕐᒪᑕ, 
ᓱᕋᒃᑕᐅᑐᐃᓐᓇᕆᐊᖃᕐᒪᑕ.

ᒪᑐᓯᔾᔪᑎᓗᓂ ᑲᑎᒪᓂᖅ 
(ᑐᓵᔭᐅᖕᖏᓪᓗᓂ ᑭᑐᑐᐃᓐᓇᕐᓄᑦ)
ᖃᑯᑎᒃᑯᑦ, ᐅᖃᐅᓯᐅᔪᒃᓴᖅ 
ᐅᒃᑯᐊᕈᑎᓯᒪᓗᓂᐅᔪᖕᓇᖅᑐᖅ, ᑭᑐᑐᐃᓐᓇᕐᓄᑦ 
ᑐᓵᔭᐅᖕᒋᓪᓗᓂ ᑲᑎᒪᔾᔪᑕᐅᔪᒪᓲᖑᖕᒪᑕ, ᑕᐃᒪᐃᒻᒪᑦ 
ᑐᓵᔭᐅᖕᓪᓗᓂ ᑲᑎᒪᔾᔪᑕᐅᔪᒪᔪᖃᑐᐃᓐᓇᕆᐊᓕᒃ 
ᐅᖃᐅᓯᖃᕈᒪᓂᐊᕐᓗᓂ ᓱᓇᒥᑭᐊᖅ. ᐃᓄᒃᓯᐅᕐᓂᐅᔪᑦ 
ᐅᒃᑯᐊᕈᑎᓯᒪᓗᓂ ᑲᑎᒪᔾᔪᑕᐅᒃᑐᑦ ᐊᒻᒪᓗ 
ᑰᕐᕉᕆᒪᕆᔭᐅᔪᖅ ᐅᖃᐅᓯᐅᓂᐊᕐᑎᓪᓗᒋᑦ ᐅᕝᕙᓘᓐᓃᑦ 
ᐃᓄᒃ ᐊᑕᐅᓯᖅ ᐅᖃᐅᓯᐅᓂᐊᕐᑎᓪᓗᒍ . 

ᑲᑎᒪᔨᑦ ᐅᔾᔨᕐᑐᑦᑎᐊᕆᐊᓖᑦ ᒪᑐᓯᒪᔾᔪᑎᓗᓂ 
ᑲᑎᒪᒐᔪᓗᐊᓕᕋᔭᕐᐸᑕ ᖃᓄᑐᐃᓐᓇᖅ 
ᐃᓱᒪᒋᔭᐅᓕᑐᐃᓐᓇᕆᐊᖃᕐᒪᑕ ᓱᓕᖕᖏᑐᒥᒃ 
ᐃᓱᒪᓕᐅᕈᑕᐅᓕᕐᓗᓂ. ᒪᑐᐃᖓᔪᖅ, ᑭᑐᑐᐃᓐᓇᕐᓄᑦ 
ᑐᓵᔭᐅᔪᓐᓇᕐᑐᑦ ᑲᑎᒪᓂᐅᔪᑦ ᑐᓴᒐᒃᓴᐅᔪᖃᕐᐸᑦ 
ᑐᓴᕐᑕᐅᔪᓐᓇᕐᓂᐊᕐᒪᑕ ᓄᓇᓕᐅᔪᓄᑦ.



18 ᓄᓇᕗᒻᒥ ᓄᓇᒋᔭᐅᔪᒥ ᑲᑎᒪᔨᐅᔪᒧᑦ ᐅᖃᓕᒫᖅ

ᑲᑎᒪᔨᑦ ᑲᑎᒪᓂᖏᑦ 
ᐊᓄᐃᑦᑑᖁᔭᐅᓂᖏᑦ
ᑲᑎᒪᔨᑦ ᑲᑎᒪᓂᖏᑦ ᐊᑐᕐᓂᖃᖅᑎᓐᓂᐊᕐᓗᒍ, 
ᐃᒪᓐᓇᐃᑦᑕᕆᐊᓖᑦ:

1.	 ᑲᑎᒪᓂᖅ ᐱᒋᐊᕐᑎᑕᐅᑦᑎᐊᕐᓗᓂ: 
ᑲᑎᒪᓂᖅ ᑐᒃᓯᕋᐅᑕᐅᔭᕆᐊᓕᒃ 
ᐱᔪᖕᓇᖅᑎᖃᕐᑎᑕᐅᔪᓄᑦ, ᐊᒻᒪᓗ 
ᖃᐅᔨᒪᑎᑦᑎᔾᔪᑕᐅᒧᖅ ᑲᑎᒪᔨᓄᑦ 
ᑐᓕᔾᔪᑕᐅᑦᑎᐊᕐᓗᓂ. ᑕᕿᑕᒫᕐᓯᐅᑎᑦ 
ᑲᑎᒪᓃᑦ ᐱᖁᔨᕙᖔᑉ ᐃᓗᓕᖓᑕ 
ᐊᓯᐊᒎᕆᐊᖃᖕᖏᑦᑐᖅ ᐅᕝᕙᓘᓐᓃᑦ 
ᐊᑐᐊᒐᐅᑉ ᒪᓕᒐᕋᓛᑉ ᐃᓗᓕᖓᑕ ᐊᓯᐊᒍᑦ, 
ᐅᑉᓗᖅ ᖃᖓ,ᖃᐅᔨᓴᐅᑎᒃᑯᑦ ᖃᖓ ᐊᒻᒪᓗ 
ᓇᓂ ᑲᑎᒪᓂᕐᒪᖔᑖ ᐅᖃᕐᓯᒪᓱᖓᕐᐸᑦ.

2.	 ᑲᔪᓯᑎᑕᐅᑦᑎᐊᕐᓗᓂ: ᐃᓄᒃ ᑭᓇ 
ᐃᒃᓯᕙᐅᑕᐅᓂᐊᕐᑐᖅ (ᒪᐃᔭ ᐅᕝᕙᓘᓐᓃᑦ 
ᒪᐃᔭᐅᑉ ᑐᒡᓕᖓ ᐅᕝᕙᓘᓐᓃᑦ ᓂᕈᐊᕐᑕᐅᔪᖅ 
ᐃᒃᓯᕙᐅᑕᐅᖁᔭᐅᓗᓂ ᑲᑎᒪᔨ) ᐊᒻᒪᓗ 
ᑲᑎᒪᔨᑦ ᐋᒥᓲᓂᖏᑦ ᓈᒻᒪᒃᓯᓯᒪᒃᐸᑕ 
ᑲᐃᓯᒪᓕᑐᐊᕐᐸᑕ. ᑲᑎᒪᔨᑦ ᐊᒥᓲᓂᖏᑦ 
ᖃᐃᖕᑦᑐᓂᒃ ᐊᒥᓲᓂᕐᓴᐅᓕᑐᐊᕐᐸᑕ. 
ᑲᑎᒪᔨᑦ ᓄᖃᕐᓯᒪᓕᕋᓗᐊᕐᐸᑕ ᑲᑎᒪᔨᑦ 
ᐊᒥᓲᓂᕆᔭᕆᐊᖃᕐᑕᖏᑦ ᓱᖁᓯᕐᓂᐊᖕᖏᑦᑐᑦ.

3.	 ᑲᑎᒪᓂᖅ ᐊᑐᕐᑕᐅᑦᑎᐊᕐᓗᓂ: ᑲᑎᒪᓂᖅ 
ᒪᓕᒐᓕᐊᓂᒃ , ᐊᑐᐊᓂᕐᒧᑦ ᒪᓕᒐᕋᓛᓂᒃ 
ᐊᒻᒪᓗ ᑲᑎᒪᕝᕕᒡᔪᐊᓂ ᒪᓕᒃᑕᐅᕙᒃᑐᒥᒃ 
ᒪᓕᒋᐊᖃᕐᑐᑦ.

ᐃᓱᒪᓕᐅᕈᑎᑦ ᐃᓱᒪᓕᐅᖁᑕᐅᔭᕆᐊᓖᑦ ᑭᓯᐊᓂ 
ᑲᑎᒪᔨᑦ ᑲᑎᒪᑎᑕᐅᓕᕐᐸᑕ ᑲᑎᒪᓂᕐᒥ ᑭᑐᑐᐃᓐᓇᕐᓄᑦ 
ᒪᑐᐃᖓᔪᒥ ᐊᒻᒪᓗ ᑲᑎᒪᔨᑦ ᖃᐃᓯᒪᔪᑦ ᐊᒥᓲᓂᖏᑦ 
ᓈᒻᒪᒃᓯᓯᒪᓕᕐᐸᑕ.

ᒪᓕᒃᑕᐅᔭᕆᐊᓖᑦ ᒪᓕᒐᓕᐅᕐᕕᖕᒥ 
ᐊᑐᐊᒐᐃᑦ
ᒪᓕᒐᓕᐅᕐᕕᖕᒥ ᐊᑐᒐᐃᑦ ᒪᓕᒃᑕᐅᔭᕆᐊᓖᑦ 
ᐱᔾᔪᑕᐅᓗᐊᖕᖑᐊᕐᑐᑦ ᒪᓕᖁᔭᐅᑉᓗᑎᒃ ᓱᓇᑐᐃᓐᓇᐃᑦ 
ᑐᐊᕕᐅᑎᔭᐅᖁᓇᒋᑦ ᐃᓱᒪᓕᐅᕈᑕᐅᑦᑎᐊᖁᑉᓗᒋᑦ, 
ᑲᑎᒪᔨᐅᔪᑦ ᐃᓛᒃᑯᑦ ᑐᓵᔭᐅᔪᓐᓇᖁᑉᓗᒋᑦ ᐊᒻᒪᓗ 
ᐃᓄᐃᑦ ᐊᒥᓲᖕᖏᓐᓂᕐᓴᐃᑦ ᐱᔪᓐᓇᐅᑎᖏᑦ 
ᓴᐅᒻᒥᔭᐅᖁᑉᓗᒋᑦ, ᐃᓄᐃᑦ ᐊᒥᓲᓂᕐᓴᐃᑦ ᐱᔪᒪᔭᖏᑦ 
ᒪᓕᒃᑕᐅᖁᓗᒋᑦ. ᐅᑯᐊ ᑕᒡᕙ ᒪᓕᒋᐊᓂᖕᓄᑦ 
ᐅᖃᓕᒫᒐᒃᓴᐃᑦ:

1.	 ᕈᐊᐳᑦ ᒪᓕᒐᖏᑦ ᖃᓄᐃᓕᐅᖁᔨᓂᖏᑦ 
(ᐋᖅᑭᒋᐊᖅᑕᐅᓯᒪᔪᖅ)

2.	 Beauchesne’s ᒪᓕᒐᓕᐅᕐᕕᖕᒥᑦ ᒪᓕᒐᖏᑦ 
ᐊᒻᒪᓗ ᑕᑕᑎᕆᐊᓖᑦ (ᑕᓪᓕᒪᒋᓕᖅᑕᖓ)

3.	 ᐴᕆᓅᑉ ᒪᓕᒐᖏᑦ ᖃᓄᐃᓕᐅᖁᔨᓂᖏᑦ 
4.	 Auer’s ᐱᔭᕆᐊᖃᖅᑐᑦ ᒪᓕᒐᓕᐅᕐᕕᖕᒥᑦ 

ᐊᑐᖅᑕᐅᔪᒃᓴᓄᑦ
5.	 Kerr ᐊᒻᒪᓗ Kin’s ᐊᑐᖅᑕᐅᔪᒃᓴᖏᑦ 

ᑲᑎᒪᓂᕐᓄᑦ ᐊᒻᒪᓗ ᑲᑐᔾᔨᖃᑎᒌᓄᑦ 

ᒪᓕᒐᓕᐅᕐᕕᖕᓂ ᒪᓕᒋᐊᖃᕐᑐᑦ ᑲᑎᒪᔨᑦ ᑲᑎᒪᓂᖏᓐᓂ 
ᐃᑲᔪᕐᓂᖃᕈᓇᕐᑐᖅ ᑲᑎᒪᔨᑦ ᐋᖅᑭᒃᓱᐃᓂᐊᕐᓗᑎᒃ 
ᓴᖅᑭᑦᑎᓂᐊᕐᓗᑎᒡᓗ ᐃᓱᒪᓕᐅᕆᓂᕐᒧᑦ ᐱᕙᓪᓕᓂᖅ.

ᑲᑎᒪᔨᑦ ᑲᑎᒪᔨᐊᓛᖏᑦ
ᕼᐋᒻᓚᒃᑯᓐᓄᑦ ᐱᖁᔭᖅ ᑎᓕᓯᔪᓐᓇᕐᓂᕐᒥᒃ 
ᑲᑎᒪᔨᐊᓛᓂᒃ ᐱᕕᖃᕐᑎᑦᓯᖕᒪᑦ ᑲᑎᒪᔨᓄᑦ 
ᐱᖁᓕᔨᕗᖔᓕᐊᒃᑯᑦ. ᑲᑎᒪᔨᑦ ᑲᑎᒪᔨᐊᓛᖏᑦ 
ᐊᑕᐅᓯᕐᒥᑦ ᑲᑎᒪᔨᐅᔪᒥᒃ ᐃᓚᖏᑦ ᓄᓇᓕᖕᒥᐅᖑᑉᓗᑎᒃ.  
ᑎᓕᓯᓂᖅ ᑲᑎᒪᔨᐅᖃᑕᐅᓂᐊᕐᑐᓂᒃ 
ᐃᓗᓕᕆᔭᐅᔭᕆᐊᓕᐅᒐᓗᐊᖅ ᐊᑐᐊᒐᐅᑉ ᒪᓕᒐᕋᓛᑉ 
ᐃᓗᐊᓂ. ᒪᓕᒃᖢᒍ ᕼᐋᒻᓚᒃᑯᓐᓄᑦ ᐱᖁᔭᖅ, 
ᒪᐃᔭ ᐅᖃᕐᓯᒪᓂᖓ ᒪᓕᒡᖢᒍ ᑲᑎᒪᔨᐊᓛᓂ 
ᑲᑎᒪᔨᐅᖃᑕᐅᖕᖏᓐᓇᕐᑐᖅ.

ᑲᑎᒪᔨᑦ ᐱᔪᒪᒍᑎᒃ, ᒪᓕᒐᕋᓛᖅ ᐊᑐᕐᓗᒍ, ᓄᑭᒥᓐᓂᒃ, 
ᐱᓕᕆᐊᒥᓐᓂᒃ ᐊᒻᒪᓗ ᖃᓄᐃᓕᐅᖁᑎᒥᓐᓂᒃ, 
ᑐᓂᔾᔪᑎᖃᑐᐃᓐᓇᕆᐊᓖᑦ ᑲᑎᒪᔨᐅᓛᓄᑦ.  ᑭᓯᐊᓂ 
ᑲᑎᒪᔨᑦ ᓄᑭᐅᔪᒥᒃ ᐱᓕᕆᐊᒥᒃ ᑐᓂᓯᔪᓐᓇᖕᖏᑦᑐᑦ 

•	 ᓴᙱᓂᕐᒥᒃ ᐅᕝᕙᓘᓐᓃᑦ ᐱᔭᒃᓴᐅᑎᒥᒃ 
ᓅᑦᑎᓂᐊᕐᓗᑎᒃ ᐸᐃᓛᓂᒃ.

•	 ᓴᙱᓂᖓᑦ ᓄᖅᑲᖅᑎᑦᑎᓂᕐᒧᑦ, 
ᐊᑐᕈᖕᓃᖅᑎᑦᑎᓂᕐᒧᑦ, ᐊᒻᒪᓗ ᑎᒃᑯᐊᖅᓯᓂᕐᒧ 
ᑦ ᐃᓄᖕᒥᒃ ᐃᓂᖓᓄᑦ ᑎᑎᕋᖅᑎᐅᑉ 
ᐃᓱᒪᑕᐅᑉ.

•	 ᓴᙱᓂᖏᑦ ᐊᑐᖅᑕᐅᓂᐊᖅᑐᖅ 
ᑮᓇᐅᔭᖅᑑᑎᒧᑦ.

ᑲᑎᒪᔨᑦ ᐅᖃᐅᓯᐅᑎᑦᑎᓯᑐᐃᓐᓇᕆᐊᓖᑦ 
ᕿᒥᕐᕈᖁᔨᓗᑎᒃ ᑲᑎᒪᔨᐊᓛᓂᒃ ᓅᑦᑎᒋᐊᕈᑎᓂᒃ 
ᒪᓕᒐᕋᓛᓂᒃ ᐊᑐᓕᖁᔭᓕᐅᕈᓐᓇᕐᓂᐊᕐᒪᑕ 
ᐱᐅᓯᔮᓪᓕᕐᑎᑦᑎᓂᒃᑯᑦ.  ᑕᒪᓐᓇ ᐱᔾᔪᑎᒋᑉᓗᒍ, 
ᑲᑎᒪᔨᐊᓛᑦ ᑲᑎᒪᒐᔪᒋᐊᖃᕐᑐᑦ ᑲᑎᒪᔨ 
ᐊᑐᖁᔭᖓ ᒪᓕᓗᒍ ᐅᓂᒃᑲᐅᓯᐅᕈᓐᓇᕐᓂᐊᕐᒪᑕ 

ᐃᒪᓐᓈᖅᑑᑎᖏᓐᓂᒃ ᑲᑎᒪᔨᓄᑦ ᐅᖃᐅᓯᐅᖁᔭᐅᔪᖅ 
ᑲᑎᒪᔾᔪᑎᐅᔪᒃᓴᐅᔪᑦ ᐱᔾᔪᑕᐅᑎᓪᓗᒋᑦ.

ᑲᑎᒪᔨᐅᓛᑦ ᑲᑎᒪᓂᖏᑦ ᑲᑎᒪᓂᑐᐃᓐᓇᐅᒐᔪᖕᒪᑕ, 
ᒪᓕᒐᒃᑎᒍ. ᑲᑎᒪᔨᐊᓛᑦ ᑲᑎᒪᓂᖏᑦ ᒪᓕᒐᒃᑎᒍ 
ᐃᓕᑕᕆᔭᐅᓗᐊᖕᖏᒻᒪᑕ,  ᐊᐅᓚᑕᐅᓗᐊᖏᒻᒪᑕ. 
ᑲᑎᒪᔨᐅᖃᑕᐅᔪᑦ ᑲᑎᒪᔨᐊᓛᓂ ᐊᑉᓰᒥᐊᕐᓗᑎᒃ 
ᐅᖃᓪᓚᒍᓐᓇᕐᒪᑕ ᐃᓱᒪᒋᔭᕐᒥᓂᒃ 
ᓂᑉᓕᐅᑎᖃᖃᑕᕐᓗᑎᒃ. ᐃᒃᓯᕙᐅᑕᕆᔭᐊᔪᖅ 
ᐅᖃᓪᓚᖃᑕᐅᔪᓐᓴᕐᒥᔪᖅ ᐊᒻᒪᓗ ᓂᕈᐊᖁᔨᓕᕈᓐᓇᕐᑐᖅ 
ᐅᖃᓪᓚᐅᓯᐅᓚᐅᕐᑎᓪᓗᒍ ᓱᓇᒥᐊᖅ.

ᒪᓕᒃᑕᐅᔪᒃᓴᖅ ᑲᑎᒪᓂᖏᓐᓄᑦ 
ᑲᑎᒪᔩᑦ
ᐊᑐᖅᑕᐅᔪᖕᓇᖅᑐᖅ ᑲᑎᒪᔨᓗᒃᑖᓄᑦ 
ᒪᓕᒃᑕᐅᔪᒃᓴᖅ ᑲᑎᒪᓂᖏᓐᓄᑦ ᑲᑎᒪᔩᑦ.   
ᐱᔾᔪᑎᒋᔭᖓ ᒪᓕᒃᑕᐅᔪᒃᓴᐃᑦ ᑐᓂᓯᓗᑎᒃ 
ᑐᑭᓯᐅᒪᔾᔪᑎᓂᒃ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ 
ᐊᒻᒪᓗ ᐱᓕᕆᔨᖏᓐᓄᑦ ᖃᓄᖅ 
ᑲᑎᒪᖃᑦᑕᕆᐊᖃᕐᓂᖏᓐᓄᑦ.

ᐊᑐᖅᑕᐅᔪᒃᓴᐃᑦ ᑲᑎᒪᓂᖃᕈᒪᓂᕐᒧᑦ, 
ᖃᓄᐃᑦᑑᓂᖏᑦ ᑲᑎᒪᔾᔪᑕᐅᔪᖕᓇᖅᑐᑦ 
ᐊᒻᒪᓗ ᐊᑐᖅᑕᐅᔪᒃᓴᐃᑦ ᓂᕈᐊᕐᓂᐊᕐᓗᓂ 
ᐊᒻᒪᓗ ᑎᑎᕋᐅᓯᕆᓗᒋᑦ ᓂᕈᐊᕈᑕᐅᔪᑦ 
ᐅᖃᐅᓯᐅᓯᒪᔪᑦ.  ᐊᒻᒪᓗ, ᒪᓕᒃᑕᐅᔪᒃᓴᐃᑦ 
ᐱᓕᕆᐊᖃᕐᓂᐊᕐᓗᓂ ᑲᑎᒪᔩᑦ 
ᑎᑎᖅᑲᐅᑎᖏᓐᓂᒃ ᓲᕐᓗ ᑲᑎᒪᔾᔪᑎᒃᓴᐃᑦ, 
ᑲᑎᒪᔾᔪᑏᑦ ᐊᒻᒪᓗ ᐊᑐᖅᑕᐅᔪᒃᓴᐃᑦ 
ᐸᐃᓛᓄᑦ ᐅᖃᐅᓯᐅᔪᑦ.

ᐊᔾᔨᖓᓂᒃ ᐱᓚᐅᖏᒃᑯᕕᑦ ᒪᓕᒃᑕᐅᔪᒃᓴᖅ-
ᒥᑦ, ᐊᐱᕆᓗᒍ ᑎᑎᕋᖅᑎᒋᔭᐃᑦ ᐃᓱᒪᑕᖅ 
ᐱᔪᒪᓗᑎᑦ.

ᖃᐅᔨᒪᔭᐅᔭᕆᐊᖃᖅᑐᑦ ᑲᑎᒪᔩᑦ 
ᑲᑎᒪᓂᖏᓐᓄᑦ
•	 ᕼᐋᒻᓚᒃᑯᑦ ᑲᑎᒪᓂᖏᑦ ᒪᓕᒃᑎᑕᐅᔪᑦ 

ᒪᓕᒐᓕᕆᓂᕐᒧᑦ ᐱᔭᕆᐊᓕᖕᓄᑦ
•	 ᐱᒋᐊᕐᓗᑎᒃ ᐊᒻᒪᓗ 

ᐱᐊᓂᖃᑦᑕᕆᐊᖃᖅᑐᑦ 
ᑭᖑᕙᐅᑎᙱᓪᓗᑎᒃ (ᑭᓯᐊᓂ 
ᐅᐃᒍᒋᐊᖅᑕᐅᒃᐸᑦ ᓅᑦᑎᓂᒃᑯᑦ) 

•	 ᐸᕐᓇᐅᑕᐅᓯᒪᑦᑎᐊᕋᖃᖅᑐᑦ
•	 ᐊᐅᓛᖅᑎᑕᐅᑦᑎᐊᕆᐊᖃᖅᑐᑦ
•	 ᖃᐅᔨᒋᐊᖅᑕᐅᑦᑎᐊᕆᐊᖃᖃᑦᑕᖅᑐᑦ
•	 ᑲᑎᒪᔩᑦ ᐸᕐᓇᒃᓯᒪᑦᑎᐊᕆᐊᖃᖅᑐᑦ
•	 ᑲᑎᒪᔩᑦ ᐱᓕᕆᖃᑎᒌᑦᑎᐊᕆᐊᖃᖅᑐᑦ 

ᑲᑎᒪᑎᓪᓗᒋᑦ

ᐱᓕᕆᖃᑎᒋᑦᑎᐊᕐᓂᐊᕈᒃᑎᒃ ᑲᑎᒪᔨᐅᖃᑎᑎᑦ, 
ᐃᒃᐱᒍᓱᒡᕕᒋᖃᑎᒌᒋᐊᖃᖅᑐᓯ ᐅᐱᒋᔾᔪᑎᓗᓯ.  
ᑕᒪᐃᓐᓇᒧᑦ, ᓂᑉᓕᕐᓂᐊᓵᖅᑎᓪᓗᑎᑦ, 
ᐃᒪᓐᓇᐃᓐᓂᐊᖅᐳᑎ:

•	 ᐅᖃᐅᓯᕆᓂᐊᖅᑕᐃᑦ ᓱᓕᔫᓗᓂ
•	 ᐋᓐᓂᖅᓯᓂᖃᕐᓂᐊᖏᓪᓗᓂ ᐃᓅᑉ 

ᖃᐅᔨᒪᔭᐅᓂᕆᔭᖓᓂᒃ

ᓱᓕᙱᑉᐸᑦ ᐊᒻᒪᓗ ᐋᓐᓂᖅᓯᔪᖕᓇᖅᐸᑦ, 
ᐅᖃᐅᓯᕆᙱᓪᓗᒍ.

ᐊᑑᑎᖃᖅᑐᒥᒃ ᑲᑎᒪᓃᑦ ᐊᒻᒪᓗ ᐱᓕᕆᖃᑎᒌᖕᓃᑦ 
ᐃᓄᓗᒃᑖᓂᒃ ᑐᓵᔪᖕᓇᑦᑎᐊᕐᓂᖃᕆᐊᖃᖅᑐᖅ.  ᐅᑯᐊ 
ᐃᓚᐅᔪᑦ:

•	 ᐊᐱᖅᓱᕐᓗᑎᑦ ᑐᑭᓯᐊᓂᐊᕋᕕᑦ 
(“ᐃᓱᒫᓘᑎᒋᓗᐊᖅᑕᐃᑦ ᐅᓇᐅᕙ......” 
ᐅᕝᕙᓘᓐᓃᑦ, “ᐅᖃᐅᓯᕆᔭᐃᑦ ᐅᓇᐅᔪᖅ...”)

•	 ᐃᓱᒪᒃᓴᖅᓯᐅᖅᑳᕐᓗᑎᑦ ᓂᑉᓕᕐᓂᐊᓵᖅᑎᓪᓗᑎᑦ
•	 ᐊᓕᐊᓇᐃᒍᓱᙱᓐᓂᕆᔭᑎᑦ 

ᖁᕕᐊᓱᙱᓐᓂᕆᔭᑎᑦ ᑲᒪᒋᑦᑎᐊᕐᓗᒋᑦ
•	 ᐃᒃᐱᒍᓱᒡᕕᒋᓂᖃᕐᓗᒋ ᐅᐱᒋᓗᒋᑦ ᐊᓯᖏᓐᓄᑦ 

ᐃᓱᒪᒋᔭᐅᔪᑦ
•	 ᐅᖃᐅᓯᖃᕐᓗᓂ ᐱᔾᔪᑕᐅᔪᓂᒃ, 

ᐃᓄᖕᒥᐅᖏᑦᑐᖅ ᓅᑦᑎᔪᒥᒃ ᐅᕝᕙᓘᓐᓃᑦ 
ᖃᓄᐃᓕᐅᖁᔨᔪᒥᒃ

ᐅᖃᑦᑎᐊᖃᑦᑕᙱᓐᓂᖅ ᐅᑯᐊᖑᔪᖕᓇᖅᑐᖅ:
•	 ᑐᑭᓯᓇᑦᑎᐊᖏᑦᑐᖅ ᐅᖃᐅᓯᖅ
•	 ᓱᓇᓕᕆᓂᕐᒧᑦ ᐊᑐᖅᑕᐅᖃᑦᑕᖅᑐᖅ ᐅᖃᐅᓯᖅ, 

ᐱᓕᕆᐊᕐᒧᑦ ᑐᑭᐅᔪᑦ ᐊᑐᖅᑕᐅᒐᔪᒃᑐᕐᓘᓐᓃᑦ
•	 ᓈᒻᒪᙱᑦᑐᑦ ᑎᒥᒃᑯᑦ ᐅᖃᐅᓯᖅ
•	 ᓴᙱᔪᒥᒃ ᖁᕕᐊᓱᙱᓐᓂᖅ 

ᐊᓕᐊᓇᐃᒍᓱᙱᓐᓂᖅ - ᑭᓇᑭᐊᖅ 

ᓂᙵᐅᒪᔪᖅ, ᓈᓚᑦᑎᐊᙱᑦᑐᖕᓇᖅᑐᖅ 
ᐊᒻᒪᓗ ᑐᓴᑦᑎᐊᖏᓪᓗᓂ ᐅᖃᐅᓯᐅᔪᒥᒃ

•	 ᑐᓵᔪᑦ ᓈᓚᙱᑦᑐᑦ - ᓂᐱᖃᕐᓂᕐᒧᑦ 
ᐅᕝᕙᓘᓐᓃᑦ ᐃᓄᖕᒥᒃ ᐃᑎᖅᑎᖅᑐᒧᑦ 
ᐊᓂᑎᖅᑐᒧᓪᓘᓐᓃᑦ

ᐃᓱᒪᓕᐅᖅᑐᓂᒃ ᐃᓚᐅᖏᓐᓂᖅ
ᐃᓱᒪᓕᐅᖅᑐᖃᖅᑳᖅᑎᓪᓗᒍ, ᐱᒻᒪᕆᐅᔪᖅ 
ᐃᓚᐅᖃᑕᐅᓗᑎᑦ, ᓂᕈᐊᖅᑲᐅᔪᒃᓴᐅᒐᓗᐊᖅᑎᓪᓗᑎᑦ 
ᐃᑲᔪᖅᑐᙱᖦᖢᒍ ᓅᑦᑎᒋᐊᕐᓂᖅ ᐅᕝᕙᓘᓐᓃᑦ 
ᐊᑐᐊᒐᕐᒧᑦ.  ᐃᓄᓗᒃᑖᓄᑦ ᐅᖃᐅᓯᖃᕐᓂᖅ 
ᐃᓱᒪᓕᐅᕈᑕᐅᕌᓂᒃᑐᒥᒃ ᐊᑭᕋᖅᑐᐃᓂᖃᕐᓂᖕᓄᑦ 
ᐅᒃᐱᕆᔭᐅᔪᖕᓃᕐᓂᖃᖅᑎᑦᑎᖃᑦᑕᖅᑐᖅ 
ᐊᒻᒪᓗ ᓂᙵᖕᓂᕐᒥᒃ ᐊᒻᒪᓗ ᑲᑎᒪᔨᓂᒃ 
ᐃᖕᒥᖕᓄᑦ ᐊᑭᕋᖅᑐᐃᓂᖃᓕᖅᑎᑦᑎᔪᖕᓇᖅᑐᖅ.  
ᐊᖏᖃᑕᐅᖃᑦᑕᙲᓐᓇᕐᓂᖅ ᐃᓱᒪᓕᐊᒥᒃ 
ᓇᓗᓕᖅᓯᒪᑎᑦᑎᔪᖕᓇᖅᑐᖅ ᓄᓇᓕᖕᒥᐅᓄᑦ ᐊᒻᒪᓗ 
ᐅᒃᐱᕆᙱᓪᓗᒍ ᑎᑎᕋᖅᑎᐅᑉ ᐊᔪᙱᓐᓂᖓ 
ᐊᑐᓕᖅᑎᑦᑎᓂᕐᒧᑦ ᐊᑐᐊᒐᕐᒥᑦ ᐃᑲᔪᖅᑐᖅᑕᐅᓯᒪᔪᒥᒃ 
ᐊᒥᓲᓂᖅᓴᓄᑦ ᑲᑎᒪᔨᓄᑦ.  ᑕᒪᓐᓇ ᖃᐅᔨᒪᔭᐅᔪᖅ 
“ᐅᖃᓪᓚᖕᓂᒃ ᐊᑕᐅᓯᕐᒥᒃ ᓂᐱᖃᖅᖢᓂ.”

ᑲᒪᒋᔭᖃᕐᓂᖅ ᐅᓐᓂᕐᓘᑕᐅᔪᓂᒃ
ᐃᓚᒋᔭᐅᑉᓗᑎᑦ ᑲᑎᒪᔨᓄᑦ, 
ᐱᓕᕆᐊᖃᖃᑦᑕᕐᓂᐊᖅᑐᑎᑦ ᐊᒥᓱᓂᒃ 
ᖁᕕᐊᓱᙱᑦᑐᓂᒃ ᐅᓐᓂᕐᓘᑕᐅᔪᓂᒃ.  ᐅᑯᐊ 
ᐃᓚᖏᑦ ᖃᓄᖅᑑᕈᑏᑦ ᐃᑲᔪᕐᓂᐊᖅᑐᑦ ᐃᓕᖕᓂᒃ 
ᐱᓕᕆᐊᕆᓂᐊᕐᓗᒋᑦ:

•	 ᕼᐋᒻᓚᒃᑯᓐᓂᑦ ᐊᐅᓚᑦᑎᔩᑦ ᐊᒻᒪᓗ 
ᐱᓕᕆᔩᑦ ᐊᔪᕈᖕᓃᖅᓴᖅᑕᐅᓯᒪᔭᕆᐊᖃᖅᑐᑦ 
ᑲᒪᒋᓂᐊᕐᓗᒋ ᖁᕕᐊᓱᙱᑦᑐᓂᒃ 
ᐅᓐᓂᕐᓘᑕᐅᔪᓂᒃ.  ᑎᑎᕋᕐᕕᖕᒥᑦ 
ᑎᑎᕋᖅᑎᐅᔪᖅ ᐅᕝᕙᓘᓐᓃᑦ ᐃᒥᖅᑕᐅᑎᒥᑦ 

ᐊᕕᒃᑐᖅᓯᒪᔪᖅ 5

ᑐᓴᐅᒪᑎᑦᑎᑦᑎᐊᕐᓂᕐᒧᑦ 
ᐊᑐᖅᑕᐅᖃᑦᑕᖅᑐᑦ

ᐊᖁᒃᑎᐅᔪᖅ ᓯᕗᓪᓕᖅᐸᐅᔪᖕᓇᖅᑐᑦ 
ᑲᒪᔭᖃᕐᓂᐊᕐᓗᑎᒃ ᖁᕕᐊᓱᙱᑦᑐᒥᒃ ᐃᓄᖕᒥᒃ

•	 ᕿᓄᐃᖅᓵᕐᓂᖃᕐᓗᑎᑦ ᐊᒻᒪᓗ ᐅᖃᕈᖕᓇᕐᓗᑎᑦ 
ᖁᕕᐊᓱᙱᑦᑐᒧᑦ ᐅᓐᓂᕐᓗᒡᕕᐅᒍᕕᑦ

•	 ᐃᓄᒃ ᐅᖃᐅᑎᓗᒍ ᖁᕕᐊᓱᙱᔾᔪᑎᒋᔭᖏᑦ 
ᑎᑎᕋᖅᓯᒪᓗᒍ ᑎᑎᕋᖅᑎᒧᑦ 
ᐃᓱᒪᑕᕐᒧᐊᖁᓗᒋᑦ.  ᑎᑎᕋᖅᑎᐅᑉ ᐃᓱᒪᑕᐅᑉ 
ᐋᖅᑭᖕᓂᐊᖅᑕᖓ ᐅᕝᕙᓘᓐᓃᑦ ᒪᐃᔭᒧᐊᕐᓗᒍ 
ᑲᑎᒪᔨᓄᓪᓗ

•	 ᑭᐅᔾᔪᑕᐅᔪᖅ, ᐅᖃᐅᓯᕆᓗᒍ ᐃᓄᖕᒧᑦ 
ᖁᕕᐊᓱᙱᖦᖢᓂ ᐅᓐᓂᕐᓗᓚᐅᖅᑐᒧᑦ

ᑲᒪᒋᔭᖃᕐᓂᖅ ᐱᕙᓪᓕᐊᔪᓕᕆᔨᓂᒃ
ᐅᖃᓗᒡᕕᐅᒍᕕᑦ ᐱᕙᓪᓕᐅᔪᓕᕆᔨᓄᑦ ᐊᐱᖅᓱᐃᔨᒧᑦ 
ᓄᓇᓕᖕᓃᑎᓪᓗᑎᑦ ᓄᓇᓕᒃᐱᑦ ᓯᓚᑖᓂᓪᓗᑎᓪᓘᓐᓃᑦ, 
ᖃᓄᐃᓕᐅᕆᐊᖃᖅᐱᑦ?

ᑲᑎᒪᔨᑎᑦ ᑎᒃᑯᐊᖅᓯᓯᒪᒃᐸᑕ ᐅᖃᓪᓚᒃᑎᐅᓂᐊᖅᑐᒥᒃ 
- ᐃᒻᒪᖄ ᒪᐃᔭ ᓂᕈᐊᖅᑕᐅᓯᒪᔪᓕᕆᓂᕐᓄᑦ 
ᐅᕝᕙᓘᓐᓃᑦ ᑎᑎᕋᖅᑎ ᐃᓱᒪᑕᖅ ᐱᓕᕆᐊᑦ ᒥᒃᓵᓄᑦ 
ᐱᔾᔪᑎᓕᖕᓂᑦ- ᐃᖢᐊᕋᔪᒃᑐᖅ ᐱᕙᓪᓕᐊᔪᓕᕆᔨᓄᑦ 
ᐊᐱᖅᓱᐃᔨ ᐅᖃᖅᑎᒥᒃ ᑕᑯᖁᓗᒍ ᑐᓴᖅᑎᑦᑎᔾᔪᑕᐅᔪᖅ 
ᐊᔾᔨᒋᓂᐊᕐᒪᒍ ᑭᓇᑐᐃᓐᓇᖅ ᐅᖃᓗᒃᑲᓗᐊᖅᐸᑦ.  
ᐃᖢᐊᕋᔭᕐᒥᔪᖅ ᓂᑉᓕᕐᓗᑎᑦ ᐅᕝᕙᓘᓐᓃᑦ ᑐᓂᓯᓗᑎᑦ 
ᑐᑭᓯᐅᒪᔾᔪᑎᓂᒃ.  ᑭᓯᐊᓂ, ᑭᐅᔭᕆᐊᖃᕋᓱᒋᑦᑕᐃᓕᒍᒃ 
ᒫᓐᓇᑲᐅᑎᒋ.  ᐃᓱᒪᒃᓴᖅᓯᐅᕈᑎᒋᓗᒍ ᑐᑭᓯᔭᐅᔪᒪᔪᖅ 
ᐊᒻᒪᓗ ᑎᑎᕋᐃᓗᑎᑦ ᑭᐅᔾᔪᑕᐅᔪᖕᓇᖅᑐᓂᒃ.  
ᐃᒃᐱᒍᓱᒡᕕᒋᓂᖃᕐᓗᒍ ᐅᐱᒋᓗᒍ ᐊᐱᖅᓱᐃᔨᐅᑉ 
ᑭᒡᓕᒋᔭᖓ ᑭᓯᐊᓂ ᐋᖅᑭᒃᓯᓗᑎᑦ ᐊᐱᖅᓱᐃᓂᕐᒧᑦ 
ᐃᒡᕕᑦ ᖃᖓᒃᑯᑦ ᐊᔪᙱᓐᓂᐊᖅᑕᖕᓄᑦ. 

ᐅᑯᐊ ᐃᓚᖏᑦ ᖃᓄᖅᑑᕈᑎᒃᑲᓐᓃᑦ 
ᐱᓕᕆᐊᖃᕐᓂᐊᕐᓗᓂ ᐱᕙᓪᓕᐊᔪᓕᕆᔨᓂᑦ:

•	 ᐅᖃᓪᓚᒡᓗᑎᑦ ᐊᑕᐅᓯᕐᒥᒃ ᓂᐱᖃᕐᓗᑎᑦ - 
ᐃᒃᐱᒍᓱᒡᕕᒋᓗᒍ ᐅᐱᒋᓗᒍ ᐃᓱᒪᓕᐊᖓᑦ 
ᑲᑎᒪᔩᑦ ᐃᓱᒪᓕᐅᕈᑕᐅᕌᓂᒃᐸᑦ

•	 ᐃᓚᒋᔭᐅᔪᓂᒃ ᑲᑎᒪᔨᓂᒃ 
ᐅᕝᕙᓘᓐᓃᑦ ᑎᑎᕋᖅᑎᒥᒃ ᐃᓱᒪᑕᕐᒥᒃ 
ᐊᔪᕈᖕᓃᖅᓴᖅᑎᓪᓗᒋᑦ ᐱᕙᓪᓕᐊᔪᓕᕆᓂᕐᒥᒃ 
ᑲᒪᒋᔭᖃᕐᓂᕐᒧᑦ

•	 ᐅᖃᓪᓗᕆᒃᓴᐅᑎᓂᓗᒃᑖᑦ ᐱᕙᓪᓕᐊᔪᓕᕆᔨᓄᑦ 
ᐊᐱᖅᓱᐃᔨᒧᑦ ᐃᓱᒪᒋᔭᐅᔭᕆᐊᖃᖅᑐᖅ 
“ᓂᐱᓕᐅᖅᓯᒪᔪᖅ ᐱᔭᐅᓯᒪᓕᖅᑐᖅ”-ᑎᑐᑦ

•	 ᑐᓴᕐᓂᖅᑐᒥᒃ ᐅᓂᑉᑳᒃᓴᖃᕈᕕᑦ, 
ᓲᕐᓗ ᓄᓇᓕᖕᒥᑦ ᐱᖃᐃᓕᓴᕐᓂᕐᒧᑦ 
ᕿᑎᖕᓂᐅᓂᐊᖅᑐᒥᑦ ᐅᕝᕙᓘᓐᓃᑦ 

ᐊᔾᔨᐅᖏᑦᑐᖅ ᖃᓄᐃᓕᐅᕐᓂᕐᒥᑦ, 
ᓴᖅᑭᑦᑎᓗᑎᑦ ᑐᓴᒐᒃᓴᒥᑦ ᐅᕝᕙᓘᓐᓃᑦ 
ᐅᖃᓗᒡᕕᒋᓗᒍ ᐱᕙᓪᓕᐊᔪᓕᕆᔨᓄᑦ 
ᐊᐱᖅᓱᐃᔨ ᐱᓕᕆᐊᕆᐊᓂᒃᑯᖕᓂᑦ ᑐᓴᒐᒃᓴᖅ.  
ᑐᓴᖅᑎᔾᔪᑕᐅᓇᔭᖅᑐᒃᓴᐅᔪᖅ.

•	 ᓴᒡᓗᕿᙱᓪᓗᒍ ᐱᕙᓪᓕᐊᔪᓕᕆᔨᓄᑦ 
ᐊᐱᖅᓱᐃᔨ

•	 ᐊᔪᕐᓇᙱᑉᐸᑦ, ᓂᐱᓕᐅᕐᓗᒍ ᐅᖃᓗᒃᐸᑦ 
ᐅᕝᕙᓘᓐᓃᑦ ᐸᐸᓪᓗᒋᑦ ᖃᕆᑕᐅᔭᒃᑯᑦ 
ᑎᑎᖅᑲᐃᑦ ᐊᒻᒪᓗ ᐃᓄᓗᒃᑖᓄᑦ ᑐᕌᖓᔪᓄᑦ 
ᑐᓂᐅᑎᖃᑦᑕᕐᓂᐅᔪᑦ  ᑕᐃᒪᓐᓇ 
ᐅᖃᖅᑕᐅᓚᐅᖅᑐᑦ ᐱᓯᒪᓂᐊᕋᒃᑎᒃ

•	 ᐅᖃᖅᑕᐃᓕᓗᑎᑦ “ᐅᖃᐅᓯᒃᓴᖅᑕᖃᙱᑐᖅ” 
ᑕᐃᒪᓐᓇᐃᓕᒍᕕᑦ ᓲᕐᓗ ᐃᔨᖅᓯᓯᒪᔪᑎᑐᑦ 
ᐃᓱᒪᒋᔭᐅᓂᐊᕋᕕᑦ

ᐱᒻᒪᕆᐅᓂᖓ ᑐᓴᐅᒪᑎᑦᑎᑦᑎᐊᕐᓂᖅ
ᐃᓚᒋᔭᐅᔪᖅ ᐱᐊᓂᑦᑎᐊᖅᓯᒪᔪᖕᓇᕐᓂᖕᓄᑦ 
ᑲᑎᒪᔨᐅᓗᑎᑦ ᖃᓄᖅ 
ᑐᓴᐅᒪᑎᑦᑎᑦᑎᐊᖃᑦᑕᕐᓂᕆᔭᐃᑦ 
ᑲᑎᒪᔨᐅᖃᑎᖕᓄᑦ ᐊᒻᒪᓗ ᐃᓄᓗᒃᑖᓄᑦ.  
ᓇᖕᒥᓂᖅ ᑐᓴᖅᑎᑦᑎᒍᕕᑦ ᐃᓄᖕᓄᑦ 
ᐊᒻᒪᓗ ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ 
ᑐᓴᖅᑎᑦᑎᓗᑎᑦ ᐊᓕᓚᔪᒧᐊᖅᓯᒪᔪᒃᑯᑦ, 
ᐃᓄᓗᒃᑖᓄᑦ ᑐᓴᖅᑎᑦᑎᔾᔪᑕᐅᕙᒃᑐᒃᑯᑦ, 
ᐅᕝᕙᓘᓐᓃᑦ ᖃᕆᑕᐅᔭᒃᑯᑦ, ᖃᓄᖅ 
ᑐᓴᖅᑎᑦᑎᓃᑦ ᐋᖅᑭᒃᓯᓂᐊᖅᑐᖅ ᐊᓯᖏᓐᓄᑦ 
ᑕᐅᑐᒃᑕᐅᓂᕆᔭᐃᑦ - ᐱᐅᓂᖅᓴᐅᓗᓂ 
ᐱᐅᖏᓐᓂᖅᓴᐅᓗᓂᓘᓐᓃᑦ.  

ᑐᐊᕕᖅᑎᑕᐅᑦᑕᐃᓕᒋᑦ
ᐅᔾᔨᖅᑐᕆᐊᖃᖅᑎᓪᓗᑎᑦ ᐃᑲᔪᖅᑐᐃᖏᓐᓂᕐᒥᒃ 
ᑐᓴᐅᒪᑎᑦᑎᓂᕐᒥᑦ, ᐃᓕᖕᓂᑦ 
ᐱᕕᖃᖅᑎᓪᓗᑎᑦ ᐃᓱᒪᒃᓴᖅᓯᐅᕈᑎᒋᓂᐊᕐᓗᒍ 
ᐃᓱᒪᓕᐅᖅᑳᖅᑎᓐᓇᑎᑦ ᐅᕝᕙᓘᓐᓃᑦ 
ᑭᐅᖅᑳᖅᑎᓐᓇᑎᑦ ᓇᓗᓇᐃᔭᖅᓯᒪᓂᒃᑯᑦ.  
ᖁᔭᓐᓇᒦᕐᓗᒍ ᑎᓕᔭᐅᔪᖅ ᑐᓂᓯᓂᖓᓄᑦ 
ᑭᓯᐊᓂ ᐅᔾᔨᖅᑐᖁᓗᒍ ᑲᑎᒪᔩᑦ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᕐᒪᒍ 
ᐅᖃᖅᑕᐅᖅᑲᐅᔪᖅ ᐊᒻᒪᓗ 
ᖃᐅᔨᓴᐃᒃᑲᓐᓂᖁᓗᒍ.   ᐊᔾᔨᖓ ᒪᓕᒐᖅ 
ᐊᑐᕋᔪᒃᑐᖅ ᖃᐅᔨᒋᐊᖅᑐᓄᑦ, ᑐᒃᓯᕋᖅᑐᓄᑦ, 
ᐅᕝᕙᓘᓐᓃᑦ ᑐᓂᐅᑎᖃᖅᑐᓄᑦ ᐱᔭᐅᔪᓂᒃ 
ᐅᖃᓘᑎᒃᑯᑦ, ᖃᕆᑕᐅᔭᒃᑯᑦ ᑎᑎᖅᑲᑎᒍᑦ, 
ᐃᓄᓗᒃᑖᓄᑦ ᑐᕌᖓᔪᒃᑯᑦ, ᐊᓯᐊᒍᓪᓘᓐᓃᑦ. 

ᒫᓐᓇᐅᔪᖅ ᑮᓇᐅᔭᖅᑑᑎ
ᕼᐋᒻᓚᒃᑯᑦ ᐱᖁᔭᖅ ᑕᒪᕐᒥᒃ ᕼᐋᒻᓚᒃᑯᑦ ᑲᑎᒪᔨᖏᑦ 
ᐊᑐᕐᓗᑎᒃ ᑮᓇᐅᔭᖅᑑᑎᒥᒃ, ᓯᕗᓂᐊᒍᑦ ᐅᑭᐅᕆᔭᐅᔪᖅ 
ᐱᒋᐊᕐᓂᐊᓵᖅᑎᓪᓗᒍ ᑮᓇᐅᔭᖅᑑᑎ ᐃᓗᓕᖃᖅᑐᖅ 
ᓇᓚᐅᑦᑖᖅᑕᐅᔪᑦ ᑮᓇᐅᔭᓕᐊᓂᒃ ᐊᒻᒪᓗ ᑮᓇᐅᔭᐃᑦ 
ᐊᑐᖅᑕᐅᓂᐊᖅᑐᓂᒃ ᒫᓐᓇᐅᔪᖅ ᓄᑖᕐᒧᑦ 
ᐅᑭᐅᕆᔭᐅᔪᒧᑦ. ᐃᓚᐅᔪᑦ ᑮᓇᐅᔭᓂᒃ ᐊᑐᕐᓂᐅᔪᑦ 
ᐊᑮᑦᑐᕆᔭᐅᔪᓂᒃ ᐊᑭᓕᖅᑐᐃᓂᕐᒧᑦ, ᐱᖁᑎᕐᔪᐊᓄᑦ, 
ᐊᒻᒪᓗ ᐸᕐᓇᐅᑕᐅᓯᒪᔪᑦ ᑐᕌᖓᔪᓄᑦ ᐊᒻᒪᓗ 
ᐱᔨᑦᑎᕋᐅᑎᖏᓐᓄᑦ ᕼᐋᒻᓚᐅᔫᑉ. 

ᑲᑎᒪᔨᑦ ᐋᕿᒃᓯᔭᕆᐊᓖᑦ ᖃᐅᓯᐅᓂᐊᕐᓂᖏᓐᓂᒃ 
ᑮᓇᐅᔭᓕᐅᕈᑕᐅᓂᐊᕐᑐᑦ ᓚᐃᓴᐅᔪᓄᑦ, ᒐᕙᒪᒃᑯᑦ 
ᐃᑲᔪᕐᓯᕈᑎᖏᓐᓄᑦ, ᐊᖏᕈᓯᐅᕈᑎᓄᑦ, ᐊᕐᕌᓂ 
ᑮᓇᐅᔭᐃᑦ ᖄᖏᕐᓂᑯᓯᐊᑦ ᐅᕙᓂ ᐊᕐᕌᒍᒥ 
ᐊᑭᓕᕐᑐᐃᓂᕐᒧᑦ ᐊᑭᓕᕆᐊᓕᖕᓄᑦ ᐊᑐᕐᑕᐅᓂᐊᕐᐸᑕ 
ᐊᒻᒪᓗ ᓱᓇᑐᐃᓐᓇᕐᓄᑦ ᑮᓇᐅᔭᓕᐅᕈᑕᐅᓂᐊᕐᑐᓂᒃ.

ᑮᓇᐅᔭᖅᑑᑎᓕᕆᓂᖅ ᐃᓚᒋᔭᐅᔪᖅ 
ᐱᒻᒪᕆᐅᓂᖅᐹᖑᔪᓂᑦ ᑲᑎᒪᔩᑦ 
ᐱᓕᕆᐊᕆᖃᑦᑕᖅᑕᖏᓐᓂᑦ ᐅᑭᐅᑕᒫᒃᑯᑦ.  ᑮᓇᐅᔭᐃᑦ 
ᐋᕿᐅᒪᓂᖏᑦ ᑮᓇᐅᔭᐃᑦ ᑎᑎᕋᐅᓯᕈᓗᑐᐃᓐᓇᕐᑐᑦ 
ᐃᓱᒪᒋᔭᐅᔭᕆᐊᖃᖕᒻᒪᑦ. ᑮᓇᐅᔭᓕᐊᖑᔪᑦ ᐊᒻᒪᓗ 
ᑮᓇᐅᔭᐃᔭᕈᑎᑦ ᐊᔾᔨᒌᓕᕐᑎᑕᐅᔭᕆᐊᖃᕐᒪᑕ. 
ᕿᒥᕐᕈᓂᐅᔭᕆᐊᖃᕐᒪᑦ ᐊᕐᕌᓂ ᖃᓄᖅ 
ᐊᖏᑎᒋᔪᒥᒃ ᑮᓇᐅᔭᐃᑦ ᖃᑉᓯᑦ ᐊᑐᓚᐅᕐᒪᖔᑖ 
ᐊᒻᒪᓗ ᓱᓇᐅᖕᒪᖔᑖ ᑐᕌᒐᕆᔭᐅᔪᒪᔪᑦ ᐊᒻᒪᓗ 
ᐱᓂᐊᕐᑕᐅᔪᒪᖕᒪᖔᑖ ᐅᕙᓂ ᐊᕐᕌᒍᒥ ᐊᑐᕐᓂᐊᕐᑐᒥ, 
ᑭᖑᓪᓕᕐᒥᓗ ᑮᓇᐅᔭᐃᑦ ᐋᕿᐅᒪᓂᕆᔭᐅᓂᐊᕐᑐᓂᒃ. 
ᑮᓇᐅᔭᐃᑦ ᐋᕿᐅᒪᓂᖏᑦ ᑲᔪᓰᓐᓇᕐᒪᑕ ᐊᒻᒪᓗ 
ᐅᔭᕋᖕᒧᑦ ᑎᑎᕋᕐᑕᐅᓯᒪᖕᖏᒃᑲᓗᐊᕐᖢᑎᒃ, 
ᑮᓇᐅᔭᐃᑦ ᐋᕿᐅᒪᓂᖏᑦ ᐋᕿᒋᐊᑕᐅᔪᓐᓇᕐᑐᖅ 
ᐱᖁᔨᕗᖔᓕᐊᒃᑯᑦ.

ᑲᑎᒪᔨᑦ ᑕᒪᕐᒥᒃ, ᐱᖁᔨᕗᖔᓕᐊᒃᑯᑦ, ᓄᑖᖅ 
ᐊᕐᕌᒎᓂᐊᕐᑑᑉ ᓯᕗᓂᖓᒍᑦ, ᐃᓕᑕᕐᓯᓂᐊᕐᑐᑦ ᐊᕐᕋᒍᒧᑦ. 
ᕼᐋᒻᓚᐅᔪᓄᑦ ᒪᓕᒐᖅ ᐃᓛᒃᑰᖓᓂᖓ 136.

ᑮᓇᐅᔭᐃᑦ ᐋᕿᐅᒪᔾᔪᑎᖏᑦ
ᑮᓇᐅᔭᐃᑦ ᐋᕿᐅᒪᓂᖏᑦ ᓇᓚᐅᑦᑖᕐᑕᐅᓂᑯᑦ, 
ᑲᑎᒪᔨᑦ ᐸᕐᓇᒋᐊᓖᑦ ᐱᔨᑦᑎᕋᐅᑎᑦ ᐊᒻᒪᓗ 
ᑮᓇᐅᔭᐃᔭᕈᑎᑦ ᖃᑉᓯᐅᓂᖏᑦ ᐅᕙᓂ ᐋᕐᕉᒍᒋᔭᐅᔪᒥ 
ᐊᑐᕐᓂᐊᕐᑐᒥ. ᑮᓇᐅᔭᐃᑦ ᐋᕿᐅᒪᓂᖓ 
ᓴᓇᕐᕈᑕᐅᖕᒪᑦ ᑮᓇᐅᔭᐃᔭᕈᑎᑦ ᐊᑐᕐᑐᒃᓴᐅᓂᖏᓐᓄᑦ 
ᐋᕿᐅᒪᔾᔪᑕᐅᖕᒪᑕ ᐊᒻᒪᓗ ᓄᓇᒋᔭᐅᔪᖅ 
ᑮᓇᐅᔭᐃᔭᕈᑎᓂᒃ ᐊᖏᕈᑎᖃᑐᐃᓐᓇᖁᓇᒋᑦ 
ᑮᓇᐅᔭᐃᑦ ᐋᕿᐅᒪᑎᖏᓐᓄᑦ ᐋᕿᒃᑕᐅᓯᒪᖕᖏᑉᐸᑦ. 
ᑮᓇᐅᔭᑐᐃᓐᓇᐃᑦ (ᑳᓯ)ᑦ ᐊᐅᓚᓂᖏᑦ 
ᐊᒥᓲᓛᖑᓂᐊᕐᑐᑦᑮᓇᐅᔭᐃᑦ ᐊᑐᕐᑕᐅᒋᐊᕐᐸᑕ. 
ᑮᓇᐅᔭᐃᑦ ᐊᑐᕐᑕᐅᓂᖏᑦ ᐊᔾᔨᒋᖃᑕᕐᓂᐊᕐᖏᑦᑐᑦ 
ᐊᕐᕌᒍᒥ. ᒥᐊᓂᕐᓯᓯᑦᑎᐊᕐᓂ ᑮᓇᐅᔭᓂᒃ 
ᐊᑐᓚᐅᐱᓪᓚᖕᓂᐊᓗᓂ ᐊᖏᓗᐊᓕᖁᓇᒋᑦ 
ᐊᒻᒪᓗ ᕿᑐᕐᖏᐅᕈᑎᑦ ᑮᓇᐅᔭᐃᑦ ᐊᑐᕐᑕᐅᓂᐊᕐᑐᑦ 
ᐊᖏᓛᖑᓂᐊᕐᐸᑕ.

ᑮᓇᐅᔭᐃᑦ ᐅᔾᔨᕆᔭᐅᓂᖓ ᐱᒻᒪᕆᐅᔪᖅ 
ᑮᓇᐅᔭᓕᐊᖑᔪᑦ ᐊᒻᒪᓗ ᑮᓇᐅᔭᐃᔭᕈᑎᑦ 
ᐋᕿᐅᒪᑎᑕᐅᖁᑉᓗᒋᑦ, ᖃᐅᔨᓴᕐᑕᐅᓗᑎᒃ, 
ᑕᕿᑕᒫᒃᑯᓪᓘᓐᓃᑦ, ᓈᒻᒪᒋᔭᐅᓂᒃᑯᑦ ᑕᖅᑭᑕᒫᖅ 
ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᐃᑦ.  ᒪᓕᒡᓗᒋᑦ ᓱᓇᑦ 
ᐅᓂᑉᑳᐅᑕᐅᓂᖏᑦ ᑎᑎᖅᑲᓂᑦ, ᑮᓇᐅᔭᖅᑑᑎ 
ᐋᖅᑭᒋᐊᖅᑕᐅᔭᕆᐊᖃᑐᐃᓐᓇᕆᐊᓕᒃ.  ᕼᐋᒻᓚᒃᑯᓐᓄᑦ 
ᐱᖁᔭᖅ, ᐃᓚᒋᔭᐅᔪᖅ 139 ᐅᖃᕐᓯᒪᖕᒪᑦ  

“ᑭᓇᑐᐃᓐᓇᖅ ᑮᓇᐅᔭᓂᒃ ᐊᑐᕐᓂᐊᖕᖏᑦᑐᖅ 
ᓄᓇᒋᔭᐅᔪᖅ ᑭᒡᒐᕐᑐᕐᑕᐅᓗᓂ ᑮᓇᐅᔭᐃᑦ 
ᐋᕿᐅᒪᓂᖏᓐᓂ ᐃᓗᓕᕆᔭᐅᖕᖏᑉᐸᑦ”. 
ᓱᓇᑐᐃᓐᓇᐃᑦ ᑮᓇᐅᔭᓂᒃ 
ᐊᑐᓗᐊᕐᐸᑕ, ᑮᓇᐅᔭᐃᑦ ᐋᕿᐅᒪᓂᖏᑦ 
ᐋᕿᒋᐊᕐᑕᐅᔭᕆᐊᖃᕐᓂᐊᕐᒪᑕ ᐊᒻᒪᓗ 
ᐱᖁᔨᕗᖔᓕᐊᒃᑯᑦ ᐊᖏᕈᑕᐅᓗᑎᒃ ᑲᑎᒪᔨᓄᑦ.

ᐊᕕᒃᑐᖅᓯᒪᔪᖅ 6

ᖅᑮᓇᐅᔭᐃᑦ ᒥᒃᓵᓄᑦ ᐊᐅᓚᑦᑎᓂᖅ

ᑮᓇᐅᔭᐃᑦ ᐋᕿᐅᒪᓂᖏᓐᓄᑦ ᐊᑐᒐᐃᑦ
ᑮᓇᐅᔭᐃᑦ ᐋᕿᐅᒪᓂᖏᓐᓄᑦ ᐊᑐᐊᒐᐃᑦ 
ᑐᓂᔾᔪᑎᑐᐃᓐᓇᐅᖕᖏᒻᒪᑕ ᒪᓕᒐᕐᑎᒍ ᑎᑎᖃᒥᒃ 
ᑮᓇᐅᔭᖃᕐᑎᑦᓯᓂᒃᑯᑦ ᓱᓇᑐᐃᓐᓇᕐᓂᒃ. ᑮᓇᐅᔭᐃᑦ 
ᐋᕿᐅᒪᓂᖏᑦ ᐱᐅᔪᑦ ᐅᑯᓂᖓ ᐃᓕᑕᕐᓇᐅᑎᖃᕐᒪᑕ:

•	 ᐃᓚᐅᑎᑦᑎᔪᖅ ᓄᓇᓕᖕᒥᐃᓂᑦ ᖃᐅᔨᑎᑦᑎᓂᒃᑯᑦ 
ᐊᒻᒪᓗ ᑐᓴᐅᒪᑎᑦᑎᓂᒃᑯᑦ

•	 ᐸᕐᓇᒍᑕᐅᑉᓗᓂ ᓯᕗᓂᕐᒧᑦ ᐋᖅᑭᒃᓯᑉᓗᑎᒃ, 
ᑐᕌᒐᐅᔪᓂᒃ ᐱᐊᓂᒃᑕᐅᔪᒪᓗᓂᒡᓗ 

•	 ᐋᖅᑭᒃᓱᐃᓂᖅ ᑮᓇᐅᔭᖅᑑᑎᓕᕆᓂᕐᒧᑦ 
ᐃᓱᒪᓕᐅᕆᓂᕐᒥᒃ ᖃᓄᐃᖓᓂᐅᔪᓄᑦ ᐊᒻᒪᓗ 
ᐋᖅᑭᖕᓂᐅᔪᓄᑦ

ᑮᓇᐅᔭᐃᑦ ᐋᕿᐅᒪᓂᖓ ᐊᑐᒐᕐᑕᖓ 
ᐱᔭᕐᓂᖕᖏᑦᑑᖕᒋᒻᒪᑦ ᑮᓇᐅᔭᓕᐊᖑᔪᑦ ᑮᓇᐅᔭᐃᔭᕈᑎᓪᓗ 
ᐊᔾᔨᒌᓕᕐᑎᑕᐅᕆᐊᖃᕐᒪᑕ ᐊᕐᕌᒍ ᐊᑕᐅᓯᐅᑉ ᐃᓗᐊᓂᓗ 
ᐊᒻᒪᓗ ᖃᓄᐃᓕᐅᕈᑕᐅᔾᔪᑕᐅᖕᒪᑦ ᐊᒻᒪᓗ ᐊᑐᕐᓂᐊᕐᖢᓂ 
ᐊᕐᕌᒍᓄᑦ ᐊᒥᓱᓄᑦ ᐸᕐᓇᖕᓂᐅᔪᓄᑦ ᑕᒪᒃᑯᐊ 
ᑐᕐᑕᐅᔪᒪᔪᑦ ᐊᒻᓗᒪ ᐱᐊᓂᒃᑕᐅᔪᒪᔪᑦ ᐃᓱᒪᒋᔭᐅᓗᑎᒃ. 
ᑮᓇᐅᔭᖅᑑᑎᑦᑎᐊᕙᓕᕆᓂᖅ ᐅᖓᑖᓅᖅᑐᖅ 
ᐊᑐᖅᑕᐅᖃᑦᑕᖅᑐᑐᖃᐅᑉ ᐱᓕᕆᐊᕐᒧᑦ ᑮᓇᐅᔭᖅᑑᑎᒥᑦ 
ᐊᐅᓚᑦᑎᓂᐅᔪᒥᑦ. 

ᑮᓇᐅᔭᐃᑦ ᐋᕿᐅᒪᓂᖏᓐᓄᑦ 
ᐅᑉᓗᕐᓯᐅᑦ (ᑕᐃᕐᓯᐅᑦ)
ᑮᓇᐅᔭᖅᑑᑎᒧᑦ ᐅᑉᓗᕐᓯᐅᑎᖓ (ᑕᐃᕐᓯᐅᑎᖓ) 
ᐊᑐᖅᑕᐅᖃᑦᑕᖅᑐᖅ ᐃᑲᔪᑦᑎᐊᖅᑐᖅ ᐋᖅᑭᐅᒪᑎᖦᖢᒍ 
ᑮᓇᐅᔭᖅᑑᑎᓕᕆᓂᖅ. ᑲᑎᒪᔩᑦ ᐋᖅᑭᒃᓯᔭᕆᐊᖃᖅᑐᑦ 
ᑮᓇᐅᔭᖅᑑᑎᒧᑦ ᐅᑉᓗᖅᓯᐅᑎᒥᒃ ᐋᖅᑭᒃᓯᖃᑦᑕᖅᑐᒥᒃ 
ᐅᑉᓗᕐᓂᑦ ᐅᑯᓄᙵ:  

•	 ᓄᓇᓕᖕᒥᑦ ᐅᖃᖃᑎᖃᕐᓂᕐᓄᑦ
•	 ᐋᖅᑭᒃᓯᓂᐊᕐᓗᑎᒃ ᑐᕌᒐᐅᔪᓂᒃ ᐊᒻᒪᓗ 

ᐱᓕᕆᐊᒃᓴᓂᒃ ᕼᐋᒻᒪᒃᑯᓐᓄᑦ
•	 ᐆᒃᑑᑎᓕᐅᕆᓂᕐᒧᑦ ᑮᓇᐅᔭᖅᑑᑎᒥᒃ ᑐᕌᒐᐅᔪᓄᑦ 

ᐊᒻᒪᓗ ᐱᓕᕆᐊᒃᓴᓄᑦ
•	 ᕿᒥᕐᕈᓂᕐᒧᑦ ᐊᒻᒪᓗ ᑮᓇᐅᔭᖅᑑᑎᒧᑦ 

ᐃᓱᒪᓕᐅᕆᓂᕐᓄᑦ
•	 ᓈᒻᒪᒋᔭᐅᓂᖓᓄᑦ ᑮᓇᐅᔭᖅᑑᑎ (ᓯᕗᓂᐊᒍᑦ 

ᓄᑖᖅ ᐅᑭᐅᕆᔭᐅᓂᐊᖅᑑᑉ, ᐱᒋᐊᖃᑦᑕᖅᑐᖅ 
ᐄᐳᕆ 1-ᒥᑦ)

•	 ᕿᒥᕐᕈᔭᐅᓂᖓ ᑮᓇᐅᔭᖅᑑᑎ (ᓯᑕᒪᐃᖅᖢᒍ 
ᐅᑭᐅᑉ ᐃᓗᐊᓂᑦ ᐅᕝᕙᓘᓐᓃᑦ ᒥᑭᓛᒃᑯᑦ 
ᒪᕐᕈᐃᖅᑕᖅᖢᒍ ᐅᑭᐅᑉ ᐃᓗᐊᓂᑦ)

ᐊᑐᖅᑕᐅᖃᑦᑕᖅᑐᑦ ᒪᓕᒐᐃᑦ
1.	 ᓴᖅᑭᑦᑎᓗᑎᒃ ᐊᖏᔪᒥᒃ ᑐᕌᒐᕆᔭᐅᔪᓂᒃ 

ᐱᐊᓂᒃᑕᐅᔪᒪᔪᓂᒃ ᐋᕿᒃᓯᔭᕆᐊᓖᑦ 
ᐃᓱᒪᓕᐅᕐᓂᐊᕐᕈᑎᒃ
a.	 ᓄᓇᒋᔭᐅᔪᒥ ᓱᓇ ᐊᑐᕐᑕᐅᓂᐊᕐᒪᖔ 

ᖃᐅᔨᒋᐊᕐᓗᓂ, ᓯᕗᓪᓕᐅᑎᔭᐅᓯᒪᔪᑦ, 
ᓯᕗᕋᔾᔪᑎᒃᓴᑦ ᐊᒻᒪᓗ ᐱᕕᖃᕈᑕᐅᔪᓐᓇᕐᑐᖅ 
ᓈᓗᓇᐃᔭᕐᓗᒋᑦ

b.	 ᐃᓕᑕᕐᓯᓗᓂ ᐱᕕᖃᕈᑕᐅᔪᓂᒃ ᐊᒻᒪᓗ 
ᐅᓇᖕᒥᓇᖕᖏᑦᑐᑦ ᐱᔨᑦᑎᕋᐅᑎᓄᑦ, ᐊᑭᑐᔪᓄᑦ 
ᐱᖁᑎᓄᑦ ᐊᒻᒪᓗ ᒥᐊᓂᕐᓯᓂᕐᒧᑦ

c.	 ᑐᕌᕐᑕᐅᔪᒪᔪᒥᒃ ᐱᐊᓂᒃᑕᐅᔪᒪᔪᓂᒃ 
ᐋᕿᒃᓯᓗᓂᓗ ᑐᓂᔾᔪᑎᒋᓗᒋᓪᓗ 

2.	 ᐋᖅᑭᒃᓯᓗᑎᒃ ᐊᑐᖅᑕᐅᖃᑦᑕᖅᑐᓂᒃ 
ᑎᑭᐅᑎᓂᐊᕐᓗᑎᒃ ᑐᕌᒐᐅᔪᓄᑦ ᐊᒻᒪᓗ 
ᐱᓕᕆᐊᒃᓴᓄᑦ
a.	 ᐊᑐᓕᖅᑎᑦᑎᓗᑎᒃ ᑮᓇᐅᔭᐃᑦ ᒥᒃᓵᓄᑦ 

ᐊᑐᐊᒐᓂᒃ
b.	 ᑐᕌᖓᔪᓕᐅᕐᓗᑎᒃ, ᐱᔨᑦᑎᕋᐅᑎᓄᑦ 

ᐱᖁᑎᕐᔪᐊᓄᑦ ᐊᑐᐊᒐᓂᒃ ᐊᒻᒪᓗ 
ᐸᕐᓇᐅᑎᓂᒃ

c.	 ᐋᕿᒃᓯᓗᑎᒃ ᑐᕌᖓᔪᓂᒃ ᐊᒻᒪᓗ 
ᐱᔨᑦᑎᕋᐅᑎᓂᒃ ᐊᔾᔨᒋᓗᒋᑦ ᐊᑐᐊᒐᐃᑦ 
ᐊᒻᒪᓗ ᐸᕐᓇᐅᑏᑦ

d.	 ᐋᖅᑭᒃᓯᓗᑎᒃ ᐊᐅᓚᑦᑎᓂᕐᒧᑦ ᖃᓄᖅᑑᕈᑎᓂᒃ  

3.	 ᑮᓇᐅᔭᐃᑦ ᐋᕿᐅᒪᓂᖏᓐᓄᑦ ᐋᕿᒃᓯᓗᓂ 
ᓴᒡᕙᑎᕈᑎᓄᑦ ᐊᔾᔨᒋᔭᐅᔪᓄᑦ ᑐᕌᑕᐅᔪᒪᔪᓄᑦ
a.	 ᑮᓇᐅᔭᐃᑦ ᐋᕿᒪᓂᖏᓐᓄᑦ ᐊᑐᐊᒐᕐᓂᒃ 

ᐋᕿᒃᓯᓗᓂ
b.	 ᐋᕿᒃᓯᓗᓂ ᖃᐅᔨᓴᕐᓂᕐᒧᑦ ᑮᓇᐅᔭᐃᑦ 

ᐊᓯᖏᓐᓂᒃ ᐊᑐᒐᒃᓴᓂ ᖃᓄᐃᓕᐅᕈᑎᓂᒃ
c.	 ᓂᕈᐊᕈᑎᒃᓴᓂᒃ ᐊᔾᔨᒌᖕᖏᑦᑐᓂᒃ ᑮᓇᐅᔭᑦ 

ᐋᖀᐅᒪᓂᖏᓐᓄᑦ ᐋᕿᒃᓯᓗᓂ 

4.	 ᖃᐅᔨᒋᐊᖃᑦᑕᕐᓗᒍ, ᕿᒥᕐᕈᓗᒍ 
ᖃᓄᐃᓕᐅᕐᓂᐅᔪᓂᒃ ᐊᒻᒪᓗ ᐋᖅᑭᒋᐊᖅᓯᓗᓂ 
a.	 ᖃᐅᔨᒋᐊᕐᓗᓂ, ᐆᒃᑐᕋᕐᓗᓂ ᐊᒻᒪᓗ 

ᖃᓄᐃᓕᐅᕈᑕᐅᔪᒥᒃ ᖃᐅᓯᓇᓱᐊᕐᓗᓂ
b.	 ᐋᕿᒋᐊᖁᑎᓂᒃ ᐋᕿᒃᓯᓗᓂ ᐱᔭᕆᐊᖃᕐᐸᑦ

ᑕᐱᕆᖕᓂᖃᕐᑎᓪᓗᒍ, ᑲᑎᒪᔨᓪᓗ ᐊᒻᒪᓗ 
ᐃᓱᒪᑕᖅ ᐊᐅᓚᑎᔨ ᐅᔾᔨᕐᑐᕆᐊᓖᑦ ᑮᓇᐅᔭᐃᑦ 
ᐅᑉᓗᕐᓯᐅᑎᖓ (ᑕᕿᕐᓯᐅᑎ) ᒪᓕᒃᑕᐅᑦᑎᐊᕋᓗᐊᕐᒪ 
ᐅᔨᕆᔭᕿᐊᓕᒃ. ᐅᑉᓗᕐᓯᐅᑎᑦ ᐊᑐᑦᑎᐊᕐᓗᒍ 
ᑮᓇᐅᔭᐃᑦ ᐋᕿᐅᒪᓂᖏᑦ ᐊᐅᓪᓛᑦᑎᐊᓂᐊᕐᒪᑕ. 
ᐃᓱᒪᑦᑕᕐᕕᐅᔪᑦ ᒪᓕᒃᑕᐅᑦᑎᐊᕐᐸᑕ ᑐᓂᕐᕕᑎᖃᕐᓂᕐᒥᒃ 
ᐊᖏᐅᑎᒋᔭᐅᖁᑉᓗᒋᑦ ᒥᓂᔅᑕᒧᑦ ᐱᔭᕐᓂᕐᓂᕐᓴᐅᓂᐊᕐᑐᑦ 
ᐊᒻᓗᒪ ᐅᑉᓗᕐᓯᐅᑎᑦ ᒪᓕᒃᓯᕆᐊᕐᓂᕐᓴᐅᓗᑎᒃ 
ᑮᓇᐅᔭᐃᑦ ᐋᕿᐅᒪᓂᖏᑦ ᕿᒥᕐᕕᔭᐅᓂᕆᔭᖏᑦ 
ᐱᐊᓂᒃᑕᐅᔪᓐᓇᕐᓂᐊᕐᒪᑕ, ᑮᓇᐅᔭᐃᑦ ᐋᕿᐅᒪᓂᖏᑦ 
ᐊᑑᑎᒃᓴᖏᓐᓄᑦ ᐊᑐᕐᑕᐅᔪᓐᓴᕐᓂᐊᕐᒪᑕ 
- ᒥᐊᓂᕐᓯᓂᕐᒧᑦ ᓴᓇᕈᑕᐅᓂᖓᓂ 
ᐃᓱᒪᒋᔭᐅᔪᓐᓇᖓᕐᓂᐊᕐᒪᑦ.

ᐊᑐᕐᑐᐊᕐᓂᖅ ᑮᓇᐅᔭᓂᒃ
ᒪᓕᒃᖢᒍ ᕼᐋᒻᓚᒃᑯᓐᓄᑦ ᐱᖁᔭᖅ, ᐃᓚᒋᔭᐅᔪᖅ 149 
ᕼᐋᒻᓚᐅᔪᖅ ᐱᔪᒪᒍᓂ, ᒪᓕᒐᕋᓛᒃᑯᒃ ᑮᓇᐅᔭᓂᒃ 
ᐊᑐᕐᑐᐊᕈᓐᓇᕐᑐᑦ 10% ᑮᓇᐅᔭᓕᐊᖑᓂᐊᕐᑐᑦ 
ᐆᒃᑐᖃᐅᑎᒋᓗᒋᑦ ᐊᖏᑎᒋᓪᓗᐊᑐᓂᒃ, ᐊᕐᕌᒍ 
ᐊᑕᐅᓯᐅᑉ ᐃᓗᐊᓂ ᖄᖏᕐᑕᐃᓕᓗᒍ. ᐊᑭᓕᒃᓴᖅ 
ᐊᑭᓕᕐᑕᐅᔭᕆᐊᓕᒃ ᐊᕐᕌᒍᓂᐊᕐᑐᒥ. ᓄᓴᒋᔭᐅᔪᖅ 
ᐱᔪᒪᓂᖃᕐᐸᑦ ᐊᑐᕐᑐᐊᕈᒪᓂᕐᒥᒃ ᐊᕐᒍ ᐊᑕᐅᓯᐅᑉ 
ᐅᖓᑖᓄᑦ, ᓄᓇᓕᖕᒧᑦ ᐊᒻᒪᓗ ᒐᕙᒪᒃᑯᓐᓄᑦ 
ᐱᔨᑦᑎᕋᐃᔨᒃᑯᓐᓄᑦ ᒥᓂᔅᑕᖓᓄᑦ ᐊᖏᐅᓴᐅᔭᕆᐊᓖ 
(ᕼᐋᒻᓚᒃᑯᓐᓄᑦ ᐱᖁᔭᖅ, ᐃᓚᒋᔭᐅᔪᖅ 150.1).

ᑮᓇᐅᔭᐃᑦ ᑎᑎᖃᑕᖏᑦ
ᒪᓕᒐᐃᑦ ᐊᐅᓚᑦᑎᔪᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᓂᒃ 
ᑎᑎᕋᖅᓯᒪᔪᑦ ᕼᐋᒻᓚᒃᑯᓐᓄᑦ ᐱᖁᔭᕐᒥᑦ, ᐃᓚᒋᔭᐅᔪᖅ 
144. ᑎᑎᕋᖅᑎ ᐃᓱᒪᑕᖅ ᑐᓂᔾᔪᑎᖃᕆᐊᓕᒃ 
ᑲᑎᒪᔨᓄᑦ, ᑕᕿᑕᒫᑦ, ᑮᓇᐅᔭᒃᑯᕕᖕᒥ ᑮᓇᐅᔭᐃᑦ 
ᐊᔾᔨᒌᓕᕐᑎᕈᑎᖓᓂᒃ ᐊᒻᒪᓗ ᑮᓇᐅᔭᐃᑦ 
ᑎᑎᖃᑕᖏᓐᓂᒃ ᑕᐃᑕᒫ ᐊᒻᒪᓗ ᑮᓇᐅᔭᐃᑦ 
ᓇᓂᓕᕐᒪᖔᑖ ᓇᓄᓗᓇᐃᔭᐅᑎᖓᓂ, ᑮᓇᐅᔭᓕᐊᓄᑦ 
ᑮᓇᐅᔭᐃᔭᕈᑎᑦ ᑎᑎᖃᑕᖓᓂ, ᑕᕿᖅ ᐊᑕᐅᓯᖅ 

ᖃᑉᓯᓂᒃ ᑮᓇᐅᔭᕐᑖᕐᓂᕐᒪᖔᑖ ᑮᓇᐅᔭᐃᔭᕐᓂᕐᒪᖔᑖ 
ᐊᒻᒪᓗ ᑮᓇᐅᔭᒃᑯᕕᖕᒥ ᑮᓇᐅᔭᐃᑦ ᐊᒻᒪᓗ 
ᐸᐸᑕᐅᔪᑦ ᑮᓇᐅᔭᐃᑦ ᖃᑉᓯᐅᓂᖏᓐᓄᑦ 
ᑎᑎᖃᑕᖓᓂ ᐊᔾᔨᒌᓕᕐᑎᑕᐅᕌᓂᒃᓯᒪᓕᐸᑕ. ᑲᑎᒪᔨ, 
ᐱᖁᔨᕗᖔᓕᐊᒃᑯᑦ, ᓇᓗᓇᐃᔭᕆᐊᓕᐅᒐᓗᐃᑦ 
ᑭᓇᐅᔭᐃᑦ ᑎᑎᖃᑕᖏᓐᓂ ᑎᒍᓯᓚᐅᕐᓂᕐᒥᒃ. 
ᐱᒻᒪᕆᐅᖕᒪᑦ ᑲᑎᒪᔨᑦ ᑕᒪᕐᒥᒃ ᐅᔾᔨᕐᑐᕆᐊᖃᕐᓂᕐᒥᒃ 
ᓄᓇᒋᔭᐅᔫᑉ ᑮᓇᐅᔭᖏᑦ ᖃᓄᐃᓕᕐᒪᖔᑖ 
ᖃᐅᔨᒪᓂᐊᕐᒪ, ᐅᔾᔨᕈᓱᖕᓂᐊᕐᒪᑕ.

ᑮᓇᐅᔭᐃᑦ ᑎᑎᖃᑕᖏᓐᓂᒃ 
ᖃᐅᔨᓴᕐᑎᑦ
ᑲᑎᒪᔨᑦ (ᓄᓇᕗᒻᒥ) ᑕᒪᕐᒥᒃ, ᐱᖁᔨᕗᖔᓕᐊᒃᑯᑦ, 
ᑎᓕᓯᔭᕆᐊᓖᑦ, ᑎᒃᑯᐊᕐᓯᔭᕆᐊᓖᑦ ᑮᓇᐅᔭᐃᑦ 
ᑎᑎᖃᕐᑕᖏᓐᓂᒃ ᖃᐅᔨᓴᕐᑎᐅᓂᐊᕐᑐᒥᒃ, ᑎᓕᔭᐅᔪᑦ 
ᒥᓂᔅᑕᒧᑦ ᖃᓄᐃᒋᔭᐅᖕᖏᑦᑕᕆᐊᓕᒃ.  ᑲᑎᒪᔨᑦ 
ᑕᒪᕐᒥᒃ ᑎᑎᕋᕐᓯᒪᓗᒍ ᖃᐅᔨᑎᑦᑎᔭᕆᐊᓖᑦ 
ᒥᓂᔅᑕᐅᔪᒥᒃ ᖃᐅᔨᓴᕐᑎ ᑎᓕᔭᐅᓂᖓᓂᒃ 
ᑎᓕᔭᐅᓯᒪᓂᖓ ᓄᖑᑎᕐᑕᐅᓂᖓᓂᒡᓗ, ᐅᑉᓗᐃᑦ 
3ᔾ ᐃᓗᐊᓂ ᑎᓕᔭᐅᓂᖓᑕ ᐊᒻᒪᓗ ᑎᓕᔭᐅᓂᖓᑕ 
ᓄᖑᑎᕐᑕᐅᓂᖓᓄᒃ (ᕼᐋᒻᓚᒃᑯᓐᓄᑦ ᐱᖁᔭᖅ, 
ᐃᓚᒋᔭᐅᔪᖅ 145).

ᖃᐅᔨᓴᕐᑎ ᐅᓂᒃᑕᐅᓯᖃᕆᐊᓕᒃ 
ᑮᓇᐅᔭᐃᑦ ᑎᑎᖃᑕᖏᓐᓂᒃ, ᐊᐅᓚᑦᑎᔨᓄᑦ 
ᐊᑐᐃᓐᓇᕈᕐᑎᕐᑕᐅᓯᒪᔪᓂᒃ, ᓄᓇᒋᔭᐅᔫᑉ 
ᑮᓇᐅᔭᖁᑎᖏᑦ.  ᐅᓇ ᐅᓂᒃᑲᐅᓯᖅ ᑮᓇᐅᔭᐃᑦ 
ᑎᑎᖃᑕᖏᓐᓄᑦ ᑲᒪᔨᐅᔪᑦ ᐊᑐᕐᑕᐅᖁᔭᖏᓐᓂᒃ 
ᒪᓕᒋᖃᕐᑐᑦ (GAA&AP) ᓄᓇᓕᐅᔪᑦ ᑎᑎᖃᐅᑎᖏᑦ 
ᑲᒪᒋᔭᐅᑎᓪᓗᒋᑦ.

ᑮᓇᐅᔭᐃᑦ ᑎᑎᖃᑕᖏᓐᓂᒃ ᖃᐅᔨᓴᕐᑎ, 
ᐃᒪᐃᓕᐅᖁᔭᐅᔪᖅ, ᖃᐅᔨᓴᕐᓂᒃᑯᑦ, 
ᑎᑎᖃᑕᐅᑎᒋᔭᐅᔪᑦ ᖃᐅᔨᓴᕐᓗᒋᑦ, 
ᐊᑭᓕᒃᓴᖃᐅᑎᑦ ᑎᑎᖃᑕᖏᓐᓂᒃ ᓄᓇᒋᔭᐅᔪᒥ, 
ᑲᑎᒪᔨᐅᔪᑦ, ᖃᑐᔾᔨᖃᑎᒌᑦ ᐊᒻᒪᓗ ᑲᓯᓴᓐᖑᔪᑦ 
ᑲᑎᒪᔨᓄᑦ ᑎᒥᖕᖑᕐᑎᑕᐅᓯᓚᔪ ᓄᓇᒋᔭᐅᔫᑉ 
ᑮᓇᐅᔭᖏᓐᓂᒃ ᐊᒻᒪᓗ ᐅᓂᒃᑲᐅᑎᕐᓂᒃ ᑲᑎᒪᔨᓄᑦᑦ 
ᑐᓂᔾᔪᑕᐅᓂᐊᕐᑐᓂᒃ ᖃᐅᔨᓴᖁᔭᐅᑉᓗᑎᒃ ᐊᒻᒪᓗ 
ᓄᓇᖕᓕᓂ ᒐᕙᒪᒃᑯᓐᓂᒡᓗ ᐱᔨᑦᑎᕋᕐᑐᓕᕆᔨᒃᑯᓐᓄᑦ 
ᐅᕝᕙᓘᓐᓃᑦ ᑕᐃᔭᐅᓯᒪᔪᒧᑦ. ᐅᑯᐊ ᒪᓕᒋᐊᓕᖕᓄᑦ 
ᑎᑎᖃᑕᖏᑦ ᐋᕿᒃᓱᕐᑕᐅᖃᑕᕐᒪᑕ ᓄᓇᓕᖕᓂ 
ᒐᕙᒪᒃᑯᓐᓂᒡᓗ ᐱᔨᑦᑎᕋᕐᑐᓕᕆᔨᒃᑯᓐᓄᑦ.

ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔭᕆᐊᓕᒃ
ᐱᐅᑦᑎᐊᖅᑐᖅ ᐊᑐᖅᑕᐅᔪᖕᓇᖅᑐᖅ ᑐᑭᓯᐊᑦᑎᐊᕈᒪᒍᒃᑎᒃ 
ᓄᓇᕗᒻᒥ ᒐᕙᒪᒃᑯᑦ ᓂᕆᐅᒋᔭᖏᑦ ᑮᓇᐅᔭᓕᕆᓂᕐᒧᑦ 
ᐅᓇᐅᔪᖅ ᓄᓇᕗᒻᒥ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔪᒃᓴᖅ.   
ᒪᓂᒪᔪᖅ ᖃᕆᑕᐅᔭᒃᑯᑦ ᐅᕙᓂ https://www.gov.
nu.ca/sites/default/files/using_the_manual.pdf 

https://www.gov.nu.ca/sites/default/files/using_the_manual.pdf
https://www.gov.nu.ca/sites/default/files/using_the_manual.pdf

ᑭᑐᑐᐃᓐᓇᕐᓄᑦ ᐊᑭᓕᒃᓴᕆᔭᐅᔪᑦ
ᐱᒻᒪᕆᐅᔪᖅ ᑭᑐᑐᐃᓐᓇᕐᓄᑦ ᐊᑭᓕᒃᓴᕆᔭᐅᔪᑦ 
ᐊᑭᓕᕐᑕᐅᓂᕆᔭᖏᑦ ᒪᓕᒐᕋᓛᒃᑯᑦ ᐊᖏᐅᑕᐅᓯᒪᓗᓂ 
ᑲᑎᒪᔨᓄᑦ ᐱᑕᖃᕋᔭᕐᐸᑦ.  ᑕᒪᒃᑯᐊ ᐊᑐᕐᑕᐅᖁᔭᐅᔪᑦ 
ᖃᓄᖅ ᐃᖃᓇᐃᔭᕐᑎᓄᑦ ᑲᒪᒋᔭᐅᓂᐊᕐᒪᖔᑖ 
ᐊᑭᓕᒃᓴᐅᔪᓂᒃ ᐊᑭᓖᑦᑎᑦᓯᓇᓱᐊᕐᓂᐊᕐᓗᓂ 
ᐋᕿᒃᓯᔾᔪᑕᐅᕙᖕᒪᑕ ᐊᒻᒪᓗ ᑕᑯᑎᑦᓯᔾᔪᑕᐅᑉᓗᑎᒃ 
ᑲᑎᒪᔨᑦ ᐃᑲᔪᕐᑐᐃᓂᖕᓐᓂᒃ ᐃᖃᓇᐃᔭᕐᑎᑦ 
ᐱᓕᕆᐊᒥᓐᓂᒃ ᐱᓕᕆᓇᓱᐊᕐᓂᖏᓐᓂ.

ᐊᑭᓕᒃᓴᕆᔭᐅᔪᑦ ᐊᑭᓕᕐᑕᐅᖃᑕᕈᓐᓃᕐᐸᑕ, 
ᓄᓇᒋᔭᐅᔪᖅ ᑮᓇᐅᔭᑭᒃᓴᓕᕈᓐᓇᕐᒪᑦ ᐊᒻᒪᓗ 
ᓂᐅᕕᕐᕕᒋᔭᐅᔪᓄᑦ ᐊᒻᓗᒪ ᐃᖃᓇᐃᔭᕐᑏᑦ 
ᐊᑭᓕᕐᑕᐅᔪᓐᓇᖏᓕᑐᐃᓐᓇᕆᐊᖃᕐᒪᑕ 
ᑮᓇᐅᔭᑭᒃᓴᕐᓂᕐᒧᑦ. ᐊᒻᒪᓗ ᐱᓕᕆᐊᑦ ᐱᔨᑦᑎᕋᐅᑎᓪᓗ 
ᑲᔪᓯᑎᑕᐅᔪᓐᓇᐃᓪᓕᑐᐃᓐᓇᕆᐊᖃᕐᒪᑕ ᓄᓇᓕᐅᔪᑦ 
ᑲᒪᔭᐅᑦᑎᐊᖁᓐᓃᕐᓗᑎᒃ.

ᐃᓄᐃᑦ ᐊᑭᓕᒃᓴᖏᑦ ᐊᕿᓕᕐᑕᐅᑎᓐᓇᓱᐊᕐᓗᒋᑦ 
ᐱᔭᕆᐊᑐᒋᔭᐅᖃᑕᕐᒪᑕ ᓄᓇᓕᓗᒃᑖᖅᑲᔭᕐᓂᑦ. 
ᓄᓇᒋᔭᐅᔪᖅ ᐱᖁᔭᓕᐊᒥᓐᓂᒃ ᐊᑭᓕᒃᓴᓄᑦ 
ᐊᑐᕐᑎᑦᓇᓱᐊᖏᓐᓇᕆᐊᓖᑦ, ᐱᖁᔭᖃᕐᓂᕐᐸᑦ. 
ᐊᑭᓕᒃᓴᕆᔭᐅᔪᓄᑦ ᒪᓕᒐᕋᓛᖃᖕᖏᑉᐸᑦ ᒪᓕᒐᕋᓛᒥᒃ 
ᑎᑎᕋᕐᑕᐅᔪᖃᕆᐊᖃᕐᑐᖅ ᐊᒻᒪᓗ ᑲᑎᒪᔨᓄᑦ 
ᐊᖏᐅᑕᐅᓂ ᐃᑲᔪᕐᓯᕐᑕᐅᓗᓂᓗ.

ᑮᓇᐅᔭᐃᑦ ᐊᒻᒪᓗ ᑮᓇᐅᔭᑦ 
ᓴᓂᕙᕐᑕᐅᓯᒪᔪᑦ
ᓄᓇᒋᔭᐅᔪᑦ ᑕᒪᕐᒥᒃ ᑮᓇᐅᔭᖃᕐᑐᒃᓴᐅᔪᑦ 
ᖃᐅᔨᒪᔭᐅᔪᑐᑦ ᐃᒪᓐᓇ ᓄᓇᒋᔭᐅᔫᑉ ᓱᓇᑐᐃᓐᓇᕐᓄᑦ 
ᑮᓇᐅᔭᖁᑎᖏᑦ. 

(ᕼᐋᒻᓚᒃᑯᓐᓄᑦ ᐱᖁᔭᖅ, ᐃᓚᒋᔭᐅᔪᖅ 142).  
“ᑲᑎᒪᔨᑦ, ᒪᓕᒐᕋᓛᓕᐊᒃᑯᑦ ᐋᕿᒃᓯᓂᐊᕐᑐᑦ 
ᑮᓇᐅᔭᖃᐅᑎᒥᒃ ᐊᑕᐅᓯᕐᒥᒃ ᐊᒥᓲᓂᕐᓴᓂᒡᓘᓐᓃᑦ 
ᖃᓄᐃᓕᐅᕈᑎᒃᓴᐅᓂᐊᕐᑐᓂᒃ ᐅᕝᕙᓘᓐᓃᑦ 
ᐱᐊᓂᒃᑕᐅᔪᒪᔪᒧᑦ ᑐᕌᖓᓪᓗᐊᑕᕐᓗᒍ. 

ᐃᓚᒋᔭᐅᔪᖅ 143(1).  ᑲᑎᒪᔨᑦ ᑮᓇᐅᔭᖃᐅᑎᓂᒃ 
ᐋᕿᒃᓯᔪᒪᒃᐸᑕ ᒪᓕᒐᕋᓛᒃᑯᑦ ᐱᑐᐃᓐᓇᕆᐊᓖᑦ. 
ᒪᓕᒐᕋᓛᖅ ᐅᑯᓂᖓ ᐃᓚᖃᕆᐊᓖᑦ:

•	 ᑮᓇᐅᔭᖃᐅᑎᐅᑉ ᐊᑎᖓᓂᒃ
•	 ᑮᓇᐅᔭᖃᐅᑦ ᓱᓇᒥᒃ ᐱᔾᔪᑎᖃᕐᒪᖔᑦ
•	 ᑮᓇᐅᔭᑦ ᓱᓇᓂᒃ ᓱᓇᒧᑦ 

ᐃᓗᓕᖃᕐᑎᑕᐅᖕᒪᖔᑖ ᓴᓂᕙᕐᑕᐅᓯᒪᔪ

•	 ᑮᓇᐅᔭᐃᑦ ᓴᓂᕙᕐᑕᐅᔪᑦ ᓱᓇ ᐱᔾᔪᑕᐅᑉᓗᓂ 
ᑮᓇᐅᔭᖃᕕᐅᓕᕐᐸ

•	 ᒪᓕᒋᐊᖃᕐᑐᓂᒃ ᐊᐅᓚᑕᐅᓂᖓᓄᑦ ᑮᓇᐅᔭᐃᑦ 
ᓇᓗᓇᐃᔭᕐᓗᒋᑦ ᑲᑎᒪᔨᑦ ᐃᓱᒪᒋᔭᖏᑦ 
ᐱᒋᐊᖃᕋᓱᒋᔭᖏᑦ ᐃᓱᒋᔭᐅᓗᑎᒃ.”

ᐊᑐᕐᑕᐅᒐᔪᓗᐊᕐᑐᑦ ᑮᓇᐅᔭᐃᑦ ᓴᓂᕙᕐᑕᐅᓯᒪᔪᓄᑦ 
ᐃᒪᕐᒧᑦ ᒥᓪᓕᐊᕐᓂᕐᒧᑦ ᐊᒻᒪᓗ ᓄᓇᐅᑉ 
ᐱᕙᓪᓕᐊᓂᖓᓄᑦ.

ᐃᒪᕐᒧᑦ ᐊᒻᒪᓗ ᒥᓪᓗᐊᓂᕐᒧᑦ ᑮᓇᐅᔭᖅ: 
ᐃᒪᖅ ᐊᒻᒪᓗ ᒥᓪᓕᐊᕐᓂᕐᒧᑦ ᐱᓕᕆᐊᑦ 
ᐊᐅᓚᑕᐅᓂᖏᓐᓄᑦ ᐃᒪᕐᒧᑦ ᒥᓪᓕᐊᕐᓂᕐᒧᓪᓗ 
ᑮᓇᐅᔭᐃᑦ ᓴᓂᕙᕐᑕᐅᕙᒃᑐᑦ. ᑕᑯᔪᓐᓇᕐᓂᐊᕐᕋᕕᑦ 
ᐱᓕᕆᐊᖅ ᑮᓇᐅᔭᑎᒍᑦ ᖃᓄᖅ ᐱᑦᑎᐊᕐᑎᒋᖕᒪᖔᑦ 
ᐊᒻᒪᓗ ᑲᑎᒪᔨᓄᑦ ᐊᐅᓚᑦᑎᔨᓄᓪᓗ 
ᐃᑲᔪᕐᓂᖃᕋᔭᕐᒪᑦ ᓱᓇ ᐊᓯᔾᔨᕆᐊᖃᕐᒪᖔᑖ 
ᐱᓕᕆᐊᖅ ᐊᐅᓪᓚᑦᑎᐊᕐᓂᕐᓴᐅᓂᐊᕐᒪᑦ. 
ᓄᓇᒋᔭᐅᔪᖅ ᐊᑎᓕᐅᑕᐅᓯᒪᔪᒥᒃ ᓄᓇᒋᔭᐅᔪᒥ 
ᐱᓕᑦᑎᕋᐅᑎᓄᑦ ᐊᖏᕈᑕᐅᔪᒥᒃ ᓄᓇᕗᑦ ᒐᕙᒪᖓ 
ᐊᑎᓕᐅᖃᑎᒋᓗᒍ ᓇᓗᓴᐃᔭᕐᓯᒪᓂᐊᕐᒪᑦ 
ᑮᓇᐅᔭᐃᔭᕈᑎᑦ ᐃᒥᕐᑕᕐᓂᕐᓄᑦ ᒥᓪᓕᐊᓂᕐᒧᓪᓗ 
ᓱᓇ ᐊᑭᓕᕐᑕᐅᖃᑕᕐᓂᐊᕐᒪᖔᑖ.

ᓄᓇᐅᑉ ᐱᕙᓪᓕᐊᓂᖓᓄᑦ ᑮᓇᐅᔭᖅ: ᓄᓇᐅᑉ 
ᐱᕙᓪᓕᐊᓂᖓᓄᑦ ᐊᒻᒪᓗ ᐊᐅᓚᑕᐅᓂᖓᓄᑦ 
ᐱᓕᕆᐊᖅ ᓄᓇᐅᑉ ᐱᕙᓪᓕᐊᓂᖓᓄᑦ 
ᑲᑎᑕᐅᓯᒪᖕᒪᑕ. ᓱᓕ, ᐱᔾᔪᑎᓕᒃ ᓇᓕᒥᐊᖓᑦ 
ᑮᓇᐅᔭᖃᐅᑎᑦ ᐊᕕᒃᓯᒪᑎᑕᐅᓂᖏᓐᓄᑦ. 
ᑮᓇᐅᔭᐃᑦ ᐊᒥᒃᑯᑦ/ᐊᒥᒐᕐᓯᔾᔪᑎᑦ ᐊᕐᕌᒍ 
ᓄᖕᖑᐊᓂ ᐱᓕᕆᐊᓄᑦ ᑕᒪᐃᓐᓄᑦ ᑮᓇᐅᔭᐃᑦ 
ᓴᓂᕙᕐᑕᐅᖃᑕᕐᒪᑕ ᖃᐅᔨᒪᔾᔪᑕᐅᓂᐊᕐᒪᑕ 
ᑮᓇᐅᔭᓂᒃ ᐊᒥᐊᒃᑯᖃᕐᒪᖔᑦ/ᐊᒥᒐᕐᓯᓂᖃᕐᒪᖔᑦ.

ᑲᑎᒪᔨᑦ ᐱᖁᔨᕗᖔᓕᐊᒃᑯᑦ ᐱᔪᒪᒍᑎᒃ 
ᐊᕕᒃᑐᐃᔪᓐᓇᕐᑐᑦ ᑮᓇᐅᔭᐃᑦ ᐃᓚᖏᓐᓂᒃ 
ᐋᕿᒃᑕᐅᓯᒪᔪᓂᒃ ᐃᓛᒃᑰᖓᓂᖓᑕ 143(1) ᐊᑖᓂ 
ᑮᓇᐅᔭᐃᑦ ᓴᓂᕙᕐᑕᐅᓯᒪᔪᑦ ᓯᕗᓂᕐᒥ ᓱᓇᒧᑦ 
ᐊᑐᕐᑕᐅᔪᒃᓴᐅᖕᒪᖔᑖ ᓇᓗᓇᐃᔭᑦᑎᐊᕐᓯᒪᓗᒍ.  
ᑮᓇᐅᔭᒃᑯᕕᖕᒥ ᑮᓇᐅᔭᖃᐅᑎᐅᔪᒥᒃ 
ᐋᕿᒃᑕᐅᓯᒪᔪᖃᖃᑕᕆᐊᓕᒃ ᑮᓇᐅᔭᐃᑦ 
ᓴᓂᕙᕐᑕᐅᓯᒪᔪᑦ ᐃᓛᒃᑰᖓᔪᓂᒃ. ᑮᓇᐅᔭᖃᐅᓯᕝᕕᒃ 
ᑮᓇᐅᔭᓂᒃ ᑕᒪᐃᓐᓂ ᐃᓕᓯᕝᕕᐅᓯᒪᖕᖏᑉᐸᑦ, 
ᓇᓗᓇᐃᔭᕐᑕᐅᓯᒪᔭᕆᐊᓕᒃ ᑮᓇᐅᔭᐃᑦ ᑎᑎᖃᑕᖏᓐᓂ.

ᒥᑭᓛᖓᓂ ᓄᓇᒋᔭᐅᔪᑦ ᐅᑯᓄᖓ ᑮᓇᐅᔭᓂᒃ 
ᓴᓂᕙᐃᖃᑕᕆᐊᓖᑦ:



26 ᓄᓇᕗᒻᒥ ᓄᓇᒋᔭᐅᔪᒥ ᑲᑎᒪᔨᐅᔪᒧᑦ ᐅᖃᓕᒫᖅ

1.	 ᐃᖏᕐᕋᔭᒍᑏᑦ ᑮᓇᐅᔭᐃᑦ – 
ᕼᐋᒻᓚᒃᑯᓗᒃᑖᖅ ᐃᖏᕐᕋᔭᒍᑎᓄᑦ 
ᑮᓇᐅᔭᖃᕆᐊᖃᖅᑎᑕᐅᔪᑦ.  ᐊᑉᓯᒪᔫᔪᖅ 
ᑮᓇᐅᔭᖅ, ᓴᖅᑭᑕᐅᓯᒪᔪᖅ ᐸᐃᓛᒃᑯᑦ, 
ᑮᓇᐅᔭᖃᖅᑎᑕᐅᔪᖅ ᐊᑐᖅᑕᐅᓯᒪᙱᑦᑐᓄᑦ 
ᐃᖏᕐᕋᔭᒍᑎᓄᑦ ᐱᖁᑎᓄᑦ ᑮᓇᐅᔭᓂᒃ 
ᓇᓕᑐᐃᓐᓇᖏᓐᓂᑦ ᐅᑭᐅᕐᒥᑦ, ᐊᒻᒪᓗ 25%-
ᖏᑦ ᑮᓇᐅᔭᓕᐊᑦ ᐱᔭᐅᔪᑦ ᐃᖏᕐᕋᔭᒍᑎᖏᑦ 
ᐱᖁᑏᑦ ᐊᑐᖅᑐᐊᖅᑕᐅᔭᕌᖓᑕ 
ᐃᓄᖕᓄᑦ, ᐊᓯᖏᓐᓄᑦ ᒐᕙᒪᐅᔪᓄᑦ, 
ᐊᓯᖏᓐᓄᑦ ᑲᑐᔾᔨᖃᑎᒌᓄᑦ, ᐅᕝᕙᓘᓐᓃᑦ 
ᓇᖕᒥᓂᖃᖅᑐᓄᑦ (ᐊᑐᖅᑕᐅᔪᖕᓇᖅᑐᓂᒃ 
ᐊᓯᐊᒍᑦ ᐱᑕᖃᙱᑉᐸᑦ ᓄᓇᓕᖕᒥᑦ).  
ᕼᐋᒻᓚᐃᑦ ᐸᐸᑦᑎᔭᕆᐊᖃᖅᑎᑕᐅᖕᒥᔪᑦ 
ᑎᑎᖅᑲᐅᑎᓗᒃᑖᓂᒃ ᐊᒻᒪᓗ ᐊᑐᕐᓂᑯᓂᒃ 
ᐃᖏᕐᕋᔭᒍᑎᓄᑦ ᐱᖁᑎᓂᑦ ᑮᓇᐅᔭᓂᒃ 
ᐱᔪᓂᒃ, ᑐᓂᐅᑎᒋᓗᒋᓪᓗ ᐱᔭᒃᓴᐅᑎᖃᕐᓂᕐᒧᑦ 
ᐱᔭᕆᐊᖃᕐᓂᕆᔭᖓ ᑐᓂᕋᖓᔫᑉ.
ᐱᓕᕆᐊᕆᔭᐅᓂᖏᑦ ᐃᖏᕐᕋᔭᒍᑏᑦ – 
ᑐᕌᖓᔪᖅ ᐊᑐᖅᑐᖅ ᐱᖁᑎᕐᔪᐊᓄᑐᐃᓐᓇᖅ 
ᐊᑭᐅᔪᓄᑦ ᓂᐅᕕᕐᓂᐊᕐᓗᑎᒃ 
ᐅᕝᕙᓘᓐᓃᑦ ᐃᓇᖏᖅᓯᓂᐊᕐᓗᑎᒃ 
ᐱᖁᑎᒥᒃ ᐃᖏᕐᕋᔭᒍᑎᒋᔭᐅᔪᓂᑦ.  
ᐊᑭᐅᔪᑦ ᐱᓕᕆᐊᖑᖃᑦᑕᕐᓂᖏᓐᓄᑦ 
ᐃᖏᕐᕋᔭᒍᑏᑦ ᑲᒪᒋᔭᐅᓂᐊᖅᑐᑦ ᓱᓕ 
ᕼᐋᒻᓚᒃᑯᓐᓄᑦ ᐊᐅᓪᓚᖅᑎᑦᑎᓂᕐᓄᑦ.  
ᐊᓯᐅᔨᓂᕐᔪᐊᑕᖃᕈᔭᖅᐸᑦ ᐃᖏᕐᕋᔭᒍᑎᒥᑦ, 
ᕼᐋᒻᓚᒃᑯᑦ ᓇᓪᓕᐅᒃᑯᒫᖓᑦ ᓈᒻᒪᒐᔭᖅᑐᖅ 
ᐃᓇᖏᖅᑕᐅᓂᐊᕐᓗᓂ ᐊᑭᒋᔭᖓᓄᑦ.

2.	 ᐃᒪᕐᒧᑦ/ᒥᓪᓕᐊᕐᓂᒧᑦ ᓄᓇᒃᑰᕈᑎᓄᑦ 
ᓴᓂᕙᕐᑕᐅᓯᒪᔪᑦ – ᐅᓇ ᓴᓂᕙᕐᑕᐅᓯᒪᔪᖅ 
ᐃᒥᑕᐅᑎᓄᑦ ᒥᓪᓗᐊᕈᑎᓄᑦ ᓄᓇᒃᑰᕈᑎᓄᑦ 
ᑭᓯᐊᓂ ᐊᑐᕐᑐᒃᑕᐅᔪᖅ. ᓄᓇᒋᔭᐅᔪᒥ 
ᐱᓕᑦᑎᕋᐅᑎᓄᑦ ᐊᖏᕈᓯᐅᕈᑦ ᖃᑉᓯᓂ 
ᓴᓂᕙᐃᖃᑕᕆᐊᖃᕐᓂᕐᒥᒃ ᓇᓗᓇᐃᕐᓯᓯᒪᖕᒪ. 
CGS ᐊᖏᐅᑎᖃᕐᓂᐊᕐᓂᖓᓂ 
ᐱᔭᕆᐊᖃᖕᖏᑦᑐ; ᑭᓯᐊᓂ ᒪᓕᒐᕋᓛᖅ 
ᖄᖏᕐᑎᑕᐅᔭᕆᐊᓕᒃ ᓂᐅᕕᕐᓂᐊᕐᓗᓂ 
ᐱᖁᑎᓂᒃ.

3.	 ᓄᓇᐅᑉ ᐱᕙᓪᓕᐊᓂᖓᓄᑦ ᓴᓂᕙᕐᑕᐅᓯᒪᔪᑦ 
– ᑮᓇᐅᔭᓕᐊᖑᔪᑦ ᓂᐅᕈᕐᑎᖃᕐᓂᑯᑦ, 
ᐊᑐᕐᑐᐊᕐᑎᑦᓯᓂᒃᑯᑦ ᐊᓯᖓᒍᓪᓘᓐᓃᑦ 
ᓄᓇᒥᒃ ᓴᑉᑯᐃᓂᕐᒧᑦ ᐅᕗᖓ ᓴᓂᕙᐃᕝᕕᖕᒧᑦ 
ᐃᓕᔭᐅᕆᐊᓖᑦ. ᑮᓇᐅᔭᐃᔭᕈᑎᑦ ᐅᕙᖓᑦ 
ᓄᓇᒥ ᑎᒍᓯᓂᕐᒧᑦ ᑭᓯᐊᓂ ᐊᒻᒪᓗ/
ᐅᕝᕙᓘᓐᓃᑦᓄᓇᒥᒃ ᐱᕙᓪᓕᐊᓂᐅᔪᒧᑦ 
ᓄᓇᒋᔭᐅᔪᒥ ᐊᑐᕐᓂᐊᕐᓗᒍ.  ᑎᑎᕋᕐᓯᒪᓗᒍ 
ᒥᓂᔅᑕ ᐊᖏᐅᑎᖃᕆᐊᓕᒃ ᑮᓇᐅᔭᐃᑦ 
ᓄᓇᐅᑉ ᐊᓯᖓᓄᑦ ᐊᑐᕐᑕᐅᓂᐊᕐᐸᑕ.

ᑮᓇᐅᔭᓂᒃ ᐊᒥᒐᕐᓯᓂᐅᔪᑦ
ᒪᕐᕉᒃ ᐱᔾᔪᑕᐅᒐᔪᓛᖑᔪᒃ ᑮᓇᐅᔭᒥᒃ ᐊᒥᒐᕐᓯᓂᕐᒧᑦ, 
ᐊᑭᓕᒃᓴᖃᓕᕐᓂᕐᒧᑦ.

1.	 ᓂᕆᐅᒋᔭᐅᖕᖏᑦᑐᓄᑦ ᑮᓇᐅᔭᐃᔭᓂᖅ: 
ᖃᕆᑕᐅᔭᓄᑦ ᐱᔨᑦᑎᕋᐅᑎᒋᔭᐃᑦ ᓱᕋᒐᔭᕐᐸᑦ. 

ᐊᑭᓕᒃᓴᓕᐅᑕᐃᓕᔾᔪᑎᑦ:

ᕿᒥᕐᕈᓗᒋᑦ ᓱᓇ 
ᑮᓇᐅᔭᓕᐅᖁᑕᐅᖕᒪᖔᑖ -   
ᓱᓇ ᑮᓇᐅᔭᓕᐅᕈᑕᐅᕙᑦ 
ᕿᒥᕐᕈᔭᐅᔭᕆᐊᓕᐅᒐᓗᐃᑦ ᐱᔨᑦᑎᕋᐅᑎᑦ 
ᐊᑭᖏᑦ ᒫᓐᓇᒧᑦ ᐋᕿᒃᓯᒪᒐᓗᐊᕐᒪᖔᑖ. 
ᐃᒻᒪᖄᑦ ᐊᑭᖏᑦ ᐱᔨᑦᑎᕋᐅᑎ 
ᐊᖏᓕᕆᐊᕐᑕᐅᓯᒪᔫᓐᓇᕐᒪᑕ ᐊᑯᓂ. 
ᓱᓴᑐᐃᓐᓇᖅ ᐊᓚᑕᐅᓂᖓᓄᑦ 
ᐊᑭᓕᕐᑐᐃᓐᔪᑎᒃ ᐱᔨᑦᑎᕋᐅᑎᑦ 
ᐊᑭᖏ ᐊᖑᒻᒪᑎᔫᓐᓃᖂᕐᒪᑕ, 
ᐊᑭᑐᕆᐊᕆᐊᖃᕐᓂᐊᕐᑯᒃᓴᐅᔪᑦ.

ᑭᒥᕐᕈᓗᒋᑦ ᑮᓇᐅᔭᐃᔭᕈᑎᑦ - 
ᓱᓇᑐᐃᓐᓇᖅ ᐱᐅᓯᒋᐊᕐᑕᒃᐸᑦ 
ᐊᐅᓚᑦᑎᓂᕐ ᐊᑐᕐᑕᐅᑦᑎᐊᖁᓗᒍ 
ᐃᒻᒪᖄ ᑮᓇᐅᔭᐃᔭᕈᑎᑦ 

ᒥᒃᖠᒋᐊᕆᐊᖃᕐᓂᐊᕐᑐᒃᓴᐅᖕᒪᑕ. 
ᐃᓄᐃᑦ ᐱᔨᑦᑎᕋᕈᔾᔭᐅᑎᓪᓗᒋᑦ 
ᓱᓇᑐᐃᓐᓇᖅ ᐱᐅᓯᕚᓪᓕᕐᑕᐅᓇᓱᐊᕐᓗᑎᒃ 
ᑮᓇᐅᔭᐃᔭᕈᑎᑦ 
ᒥᒃᓕᕆᐊᕆᐊᖃᕐᓂᐊᕐᑐᒃᓴᐅᖕᒪᑕ. 

ᑮᓇᐅᔭᐃᑦ ᑎᑎᖃᑕᖏᑦ 
ᓄᑖᖕᖑᕐᑎᕐᓗᒋᑦ - 
ᑮᓇᐅᔭᐃᑦ ᑎᑎᖃᑕᖏᑦ ᓱᓕᔫᔭᕆᐊᓖᑦ 
ᑕᒻᒪᕐᓯᒪᓂᖃᖕᖏᑦᑎᐅᕐᓗᑎᒡᓗ 
ᓄᓇᒋᔭᐅᔪᖅ ᑕᕿᑦ ᒪᕐᕉ 
ᐱᖓᓱᓪᓘᓐᓃᑦ ᑭᖑᕙᓯᓕᕐᑐᖅ 
ᑮᓇᐅᔭᐃᑦ ᑎᑎᖃᑕᖏᑦᑎᒍ 
ᐊᑭᓕᒃᓴᓕᐅᓕᕈᓐᓇᕐᒪᑦ ᐊᒻᒪᓗ 
ᐊᑯᓂ ᖃᐅᔨᖕᖏᑐᐃᓐᓇᕆᐊᖃᕐᒪᑦ 
ᐊᑭᓕᒃᓴᓕᐅᓕᕐᓗᓂ 
ᐅᔾᔨᕆᔭᐅᓕᓚᐅᕐᑎᓐᓇᒍ. ᓄᓇᒋᔭᐅᔪᖅ 
ᑐᐊᕕᓕᑐᐃᓐᓚᓇᕆᐊᖃᕐᒪᑦ 

ᐊᑭᓕᒃᓴᐃᔭᕈᒪᓕᕐᓗᓂ ᐊᒻᒪᓗ 
ᑭᖑᕙᓗᐊᑐᐃᓐᓇᕆᐊᖃᕐᒪᑦ. ᑮᓇᐅᔭᐃᑦ 
ᑎᑎᖃᑕᖏᑦ ᐊᑐᕆᐊᖃᕐᒻᒪᕆᖕᒪᑕ 
ᐊᑭᓕᒃᓴᓕᐅᕈᒪᖕᖏᓪᓗᓂ.

ᑮᓇᐅᔭᐃᑦ ᐋᕿᐅᒪᓂᖏᑦ ᕿᒥᕐᕈᓗᒋᑦ - 
ᑮᓇᐅᔭᐃᑦ ᐋᕿᐅᒪᓂᖏᑦ 
ᕿᒥᕐᕈᔭᐅᖃᑕᕆᐊᖃᕐᒪᑕ 
ᐅᔾᔨᕐᑐᕐᓂᐊᕐᓗᓂ ᑮᓇᐅᔭᐃᔭᕈᑎᓂᒃ 
ᐊᒻᓗᒪ ᐊᑭᓕᒃᓴᖅ 
ᓇᓂᔭᐅᔪᓐᓇᕐᓂᕐᓴᐅᓗᓂ. 
ᑮᓇᔭᐃᑦ ᐋᕿᐅᒪᓂᖏᑦ ᑕᕿᑕᒫᑦ 
ᕿᒥᕐᕈᔭᐅᖃᑕᕆᐊᓕᐅᒐᓗᐃᑦ ᑮᓇᐅᔭᐃᑦ 
ᐊᒥᒃᑯᑦ ᖃᑉᓯᐅᓕᕐᓂᖏᑦ ᖃᐅᔨᒪᔪᒪᓗᓂ 
ᐋᑭᒋᐊᕐᓯᔪᒪᓗᓂ ᑮᓇᐅᔭᐃᑦ 
ᐋᕿᐅᒪᓂᕆᔭᖏᓐᓂᒃ.

2.	 ᑮᓇᐅᔭᐃᑦ ᒥᐊᓂᕆᔭᐅᑦᑎᐊᖕᖏᒻᒪᑕ: 
ᑮᓇᐅᔭᐃᑦ ᒥᐊᓂᕆᔭᐅᑦᑎᐊᖕᖏᐸᒃᑐᑦ 
ᐊᒻᒪᓗ ᐋᕿᐅᒪᔾᔪᑎᑦ ᑲᒪᒋᔭᐅᔾᔪᑎᒃᓴᖏᓐᓂᒃ 
ᐋᕿᐅᒪᔪᖃᖕᖏᖃᑕᕐᑐᖅ, ᑮᓇᐅᔭᐃᓪᓗ 
ᖃᐅᔨᓴᕐᑕᐅᑦᑎᐊᖕᖏᕐᐸᒃᑐᑦ 
ᐋᕿᐅᒪᔫᑎᑕᑦᑎᐊᖕᖏᓪᓗᓂ. 
ᐱᒻᒪᕆᐅᓗᐊᕐᑐᖅ ᐊᐅᓚᑦᑎᔨᑦ ᐊᒻᒪᓗ 
ᑲᑎᒪᔨᑦ  ᑮᓇᐅᔭᐃᑦ ᐋᕿᐅᒪᓂᖏᓐᓂᒃ 
ᖃᐅᔨᓴᕐᑦᑎᐊᕐᐸᑕ ᖃᖓᐅᓕᑐᐊᕌᖓᑦ 
ᓄᓴᒋᔭᐅᔪᖅ ᑮᓇᐅᔭᓂᒃ ᐊᒥᒐᕐᓯᓕᖁᓇᒍ, 
ᐊᑭᓕᒃᓴᓕᐅᓕᖁᓇᒍ. ᓄᓇᒋᔭᐅᔪᑦ  
ᓴᖕᖏᔪᒥᒃ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ 
ᐊᐅᓚᑦᑎᔾᔪᑎᓂᒃ ᐱᖃᕆᐊᖃᕐᑐᖅ ᑮᓇᐅᔭᐃᑦ 
ᐋᕿᐅᒪᓂᕆᔭᖏᑦ ᖃᖏᕐᑕᐅᖁᓇᒋᑦ.   

ᐊᑭᓕᒃᓴᐃᔭᕈᒪᓗᓂ. ᐊᑭᓕᒃᐃᔭᕐᓂᕐᒧᑦ ᐸᕐᓇᒍᑦ 
ᐊᕿᒃᑕᐅᔭᕆᐊᖃᓕᕋᔭᕐᑐᖅ ᐅᑯᐊ ᐊᑖᓂ 
ᐃᓱᒪᒋᔭᐅᓗᑎᒃ:

•	 ᖃᓄᖅ ᐊᑯᓂᐅᑎᒋᓂᐊᕐᐸ – ᖃᓄᖅ 
ᐊᑯᓂᐅᑎᒋᔪᖅ ᐊᑭᓕᒃᓴᐃᔭᕈᑕᐅᓂᐊᕐᐸ

•	 ᐱᔪᓐᓇᕐᓂᖅ – ᓄᓇᒋᔭᐅᔪᖅ ᐱᓕᕆᐊᓂᒃ 
ᐊᒻᒪᓗ ᐱᔨᑦᑎᕋᐅᑎᓂᒃ ᑮᓇᐅᔭᐃᔭᕈᑎᖏᑦ 
ᒥᒃᖠᒋᐊᕐᑕᐅᔪᓐᓇᕐᐸᑦ ᑕᒪᒃᑯᐊ ᐱᓕᕆᐊᑦ 
ᐱᔨᑦᑎᕋᐅᑎᓪᓗ ᐊᒃᑐᕐᑕᐅᓗᖁᓇᒋᑦ, 
ᑮᓇᐅᔭᐃᔭᖕᖏᓐᓂᕐᓴᐅᓂᐊᕐᓗᓂ.

•	 ᐊᑐᓕᕐᑎᑦᓯᓂᖅ – ᑐᐊᕕᕐᑐᓂᒃ 
ᐱᕙᓪᓕᐊᑎᑦᓯᓂᖅ ᐊᒻᒪᓗ ᐊᑐᓕᕐᑎᑦᓯᓂᖅ. 
ᐊᑲᐅᖕᓕᐅᕈᑕᐅᔪᖅ ᒫᓐᓇᐅᖕᒪᑦ, ᐸᕐᓇᒍᑦ 
ᐋᕿᒃᑕᐅᓕᕐᓗᓂ, ᐊᖏᐅᑕᐅᓗᓂ ᐊᒻᒪᓗ 
ᐊᑐᓕᕐᑎᑕᐅᑲᐅᑎᒋᓗᓂ.

•	 ᐅᔾᔨᕐᑐᕐᓂᖅ – ᐅᔾᔨᕐᑐᕐᓂᖅ ᐊᓯᕐᔨᕐᑕᐅᓕᓗᒍ 
ᑕᐸᓇᕐᑕᐃᓕᓗᓂᓗ ᐅᔾᔨᕐᑐᕐᓗᓂ.

ᓯᕗᓂᕐᒥ, ᐊᑭᓕᒃᓴᕆᔭᐅᔪᖅ ᓄᖑᑕᐅᔭᕆᐊᖃᕐᓂᖓᓂᒃ 
ᐊᕐᕋᒎᓂᐊᕐᑑᑉ ᓄᖕᒍᐊᓂ. ᐸᕐᓇᐅᑎᑦ ᐊᑭᓕᒃᓴᓄᑦ 
ᓄᖑᑎᕐᓂᐊᕐᓗᒋᑦ ᑕᕿᑦ 12 ᐊᑯᓂᐅᓂᕐᑕᐅᓂᐊᕐᐸ 
ᒥᓂᔅᑕᒧᑦ ᐊᖏᐅᑕᐅᔭᕆᐊᓖᑦ.

ᐊᖏᕈᓯᐅᕈᑎᑦ (ᑳᓐᑐᕌᒃ) ᐊᒻᒪᓗ 
ᐃᑲᔪᕐᓯᕐᑕᐅᓂᕐᒧᑦ ᐊᖏᕈᓯᐅᕈᑎᑦ
ᓄᓇᒋᔭᐅᔪᑦ ᐊᖏᕈᓯᐅᕈᑎᖃᕈᓐᓇᕐᒪ ᓄᓇᕗᑦ 
ᒐᕙᒪᖓᑕ ᐊᓯᖏᑦᑎᒍᑦ ᐱᔨᑦᑎᕋᐅᑎᓄᑦ ᓄᓇᒋᔭᐅᔪᒥ. 
ᐅᑯᐊ ᐊᖏᕈᓯᐅᕈᑎᑦ ᐱᔪᓐᓇᐅᑎᖃᕐᑎᑦᓯᖕᒪᑕ 
ᓄᓇᓕᐅᔪᑦ ᐃᓛᒃᑰᕈᓐᓇᕐᓂᕐᓴᐅᖁᑉᓗᒋᑦ 
ᖃᓄᐃᓕᐅᓕᕐᐸᑕ.

ᐊᖏᕈᓯᐅᕈᑎᑦ ᐊᒻᒪᓗ ᐃᑲᔪᕐᓯᕐᑕᐅᓂᕐᒧᑦ 
ᐊᖏᕈᑎᑦ ᓄᓇᕗᒻᒥ ᒐᕙᒪᒃᑯᑦ 
ᐊᖏᕈᓯᐅᖃᑎᒋᓗᒍ, ᐱᕕᖃᕐᕕᐅᔪᓐᓇᕐᒥᖕᒪᑕ 
ᒐᕙᒪᑐᖃᐃᑦ, ᐃᓄᐃᑦ ᑲᑐᔾᔨᖃᑎᒌᖏᑦᒪ 
ᐊᒻᒪᓗ ᐊᓯᖏᑦ ᑮᓇᐅᔭᕐᑖᕐᕕᐅᔪᓐᓇᕐᒥᖕᒪᑕ.  
ᑮᓇᐅᔭᓄᑦ ᐃᑲᔪᕐᓯᕈᑎᓄᑦ ᐊᕈᓯᐅᕈᑎᑦ 
ᐅᓂᒃᑲᐅᓯᐅᖕᖏᓐᓇᕆᐊᖃᕐᒪᑕ, ᑮᓇᐅᔭᐃᑦ 
ᑮᓇᐅᔭᐃᔭᕈᑎᓄᑦ ᐊᔾᔨᒌᓕᕐᑎᑕᐅᓗᑎᒃ. ᑲᑎᒪᔨᑦ 
ᐊᒻᒪᓗ ᐃᖃᓇᐃᔭᕐᑎᑦ ᐅᔾᔨᕈᓱᒃᑐᒃᓴᐅᔪᑦ ᑮᓇᐅᔭᐃᑦ 
ᓱᓇᒧᑦ ᐊᑐᒃᑕᐅᔪᒃᓴᐅᓂᖏᓐᓂᒃ ᐊᖏᕈᓯᐅᕐᓂᒃᑯᑦ 
ᐊᒻᒪᓗ ᐃᑲᔪᕐᓯᕐᑕᐅᓂᒃᑯᑦ ᐊᖏᕈᓯᐅᕐᓂᖅ 
ᐱᒋᐊᕐᑕᐅᓚᐅᕐᑎᓐᓇᒍ.

ᖃᐅᔨᒪᔭᐅᔭᕆᐊᓖᑦ ᐃᓱᒪᒃᓴᕐᓯᐅᕈᑎᒃᓴᑦ ᐱᔾᔪᑎᖃᖅᑐᑦ 
ᑳᓐᑐᕌᒃᓄᑦ ᐊᒻᒪᓗ ᑐᓂᕐᕈᓯᐊᓄᑦ ᐊᖏᖃᑎᒌᒍᑎᓂᒃ:

1.	 ᕼᐋᒻᓚᒃᑯᓐᓂᑦ ᐊᐅᓚᑦᑎᓂᖃᕐᓂᖅᓴᐅᑎᑦᑎᔪᖅ 
ᖃᓄᐃᓕᐅᕐᓂᐅᔪᓂᒃ ᓄᓇᓕᖕᒥᑦ ᐃᖕᒥᖕᓂᒃ-
ᐊᔪᙱᓐᓂᖅᓴᐅᓕᕐᓂᐊᕐᒪᑕ. 

2.	 ᓄᓇᓕᖕᒥᐅᓄᑦ 
ᐱᓕᕆᐊᒃᓴᖅᑕᖃᐅᓕᖅᑎᑦᑎᔪᖕᓇᖅᑐᒃᓴᐅᔪᖅ.

3.	 ᓄᓇᓕᐅᔪᒧᑦ ᑮᓇᐅᔭᐃᑦ 
ᐃᑎᕐᐸᓪᓕᐊᓕᕈᓐᓇᕐᒪᑕ

4.	 ᐃᓛᓐᓂᒃᑯᑦ 
ᐱᓕᕆᐊᒃᓴᖃᓕᖅᑎᑦᑎᒃᑲᓐᓂᖃᑦᑕᖅᑐᑦ 
ᐱᓕᕆᔨᐅᔪᓄᑦ.  ᐱᓕᕆᕝᕕᖕᒥᑦ 
ᐊᒃᓱᕈᓕᖅᑎᑦᑎᔪᖕᓇᖅᑐᖅ ᐱᓕᕆᔨᐅᔪᓄᑦ, 
ᐱᓗᐊᖅᑐᒥᑦ ᐅᖓᑖᓄᑦ ᐱᓕᕆᓯᒫᓂᒃᑐᓄᑦ. 

5.	 ᑐᕌᖓᔪᖅ ᐊᑭᓕᒃᓴᓕᐅᕈᑕᐅᖏᓐᓇᕐᐸᑕ, 
ᑲᑎᒪᔨᑦ ᐃᓱᒪᒃᓴᕐᓯᐅᕆᐊᖃᓕᕋᔭᕐᑐᑦ 
ᐱᓕᕆᐊᖅ ᑲᔪᓯᑐᐃᓐᓇᕈᓐᓇᕐᒪᖔᑦ 
ᓄᓇᒋᔭᐅᔫᑉ ᑮᓇᐅᔭᖏᑦ ᐊᑐᕐᓗᒋᑦ. 
ᐊᐅᓚᑦᑎᔨᑦ ᐃᓚᖓᒍᑦ ᐊᖏᕈᓯᐅᕈᑎᑎᒍᑦ 
ᑮᓇᐅᔭᓂᒃ ᐊᐅᓚᔪᑕᐅᑲᓐᓂᕐᑎᑎᔪᑕᐅᓂᖓᓂ 
ᐃᓱᒪᕙᖕᒪᑕ ᐊᑭᓕᒃᓴᓕᐅᕈᑕᐅᒐᓗᐊᕐᑎᓪᓗᒋᑦ.

ᑲᑎᒪᔨᑦ ᐊᒻᓗᒪ ᐃᖃᓇᐃᔭᕐᑎᑦ 
ᑐᑭᓯᐅᒪᓂᖃᑦᑎᐊᕆᐊᓖᑦ ᐊᖏᕈᓯᐅᕈᑎᑦ 
ᐃᓗᓕᕆᔭᖏᓐᓂᒃ ᐃᓱᒪᓕᐅᓚᐅᕋᑎᒃ ᐊᒻᒪᓗ 
ᐊᖏᕈᓯᐅᕈᒻᒥᒃ ᐊᖏᐅᑎᖃᓚᐅᕋᑎᒃ. ᑐᓴᒐᒃᓴᐅᔪᑦ 
ᑕᒪᕐᒥᒃ  ᑲᑎᒪᔨᓄᑦ ᑐᓂᔾᔪᑕᐅᔪᖃᕆᐊᓕᒃ 
ᐃᖃᓇᐃᔭᕐᑎᑦ ᑐᓂᓯᓗᑎᒃ ᑲᑎᒪᔨᑦ 
ᑐᓴᐅᒪᑎᑕᐅᑦᑎᐊᕐᓂᒃᑯᑦ ᐃᓱᒪᓕᐅᕈᓐᓇᕐᓂᐊᕐᒪᑕ.

ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ 
ᐱᔨᑦᑎᕋᐃᔨᒃᑯᑦ (CGS)
ᓄᓇᒋᔭᐅᔪᒧᑦ ᐱᕙᓪᓕᐊᔪᓕᕆᓂᐅᑉ ᐃᓛᒃᑰᖓᓂᖓᓂ 
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ 
(CGS) ᐃᓗᐊᓂ ᑲᒪᔭᒃᓴᖃᕐᒪᑦ ᐱᕙᓪᓕᐊᓂᕐᒥᒃ ᐊᒻᒪᓗ 
ᐱᕕᖃᕐᑎᑦᓯᓂᕐᒥᒃ ᐱᓕᕆᐊᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ 
ᓄᓇᒋᔭᐅᔪᒥ ᒐᕙᒪᐅᔪᖅ ᓴᖕᖏᓂᕐᓴᐅᓂᐊᕐᒪᑦ 
ᐊᒻᒪᓗ ᐃᑲᔪᕐᓯᕐᑕᐅᓂᐊᕐᒪ. ᑮᓇᐅᔭᑎᒍᑦ 
ᐃᖃᔪᕐᑕᐅᓗᓂ ᐊᒻᒪᓗ ᒪᓕᒐᓕᐊᖑᔫ ᐃᓗᐊᓂ 
ᐋᕿᐅᒪᑎᑕᐅᔪᓐᓇᖁᑉᓗᒍ ᓄᓇᒋᔭᐅᔪᒥ ᑎᓕᔭᐅᓯᒪᔪᑦ  
ᐅᐸᓗᕈᓐᓇᕐᓂᐊᕐᒪᑕ ᐊᓯᔾᔨᐸᓪᓕᐊᔾᔪᑕᐅᔪᓄᑦ 
ᓄᓇᓕᖕᓂ ᒐᕙᒪᐅᔪᓂ ᓄᓇᕗᒻᒥ.

ᐊᕕᒃᑐᖅᓯᒪᔪᒥᑦ ᐃᖃᓇᐃᔭᕐᑎᖏᑦ ᐃᑲᔪᕐᐸᒃᑐᑦ 
ᖃᓄᐃᓕᐅᕆᖃᕐᓂᕐᒥ ᐅᖃᐅᔾᔨᓂᒃᑯᑦ ᐊᒻᒪᓗ 
ᐱᔨᑦᑎᕋᐅᑎᑦ ᑲᒪᒋᔭᐅᒃᑲᓐᓂᕈᓐᓇᖁᑉᓗᒋ ᓄᓇᒋᔭᐅᔪᒥ 
ᒐᕙᒪᐅᔪᒥ. ᐅᑯᓂᖓ ᐃᓚᖃᕐᖢᑎᒃ ᐅᖃᔾᔪᐃᓂᕐᒥᒃ 
ᓄᓇᒋᔭᐅᔪᒥ ᐱᕙᓪᓕᐊᓂᕐᒧᑦ ᐃᖃᓇᐃᔭᕐᑎᐅᔪᓄᑦ 
ᐊᒻᒪᓗ ᐃᓕᓐᓂᐊᕐᓯᓈ ᑲᑎᒪᓂᒃᑯᑦ. ᐅᖃᓕᒫᑦ, 
ᖃᐅᔨᒪᓗᑕᐅᔪᑦ, ᖃᓄᐃᓕᐅᕆᐊᖃᕐᓂᕐᒧᑦ 
ᓇᓗᓇᐃᔭᐅᑎᑦ ᐊᒻᒪᓗ ᑎᑎᖃᑎᒍᑦ ᓂᕕᖓᑎᑕᐅᔪᑎᒍᑦ 
ᓄᓇᒋᔭᐅᔪᒥ ᐊᐅᓚᑦᑎᔨᐅᔪᑦ, ᑲᑎᒪᔨᐅᖃᑕᐅᔪᖅ, 
ᑭᑐᑐᐃᓐᓇᐃᓪᓗ ᐊᑐᕈᓐᓇᕐᓂᐊᕐᑕᖏᓐᓂᒃ 
ᓴᕿᑎᕆᑉᓗᑎᒃ.

ᑐᓴᕈᒪᒍᕕᑦ ᐊᕕᒃᑐᕐᓯᒪᓂᕐᒥ ᑎᑎᕋᕐᕕᒃ ᖃᐅᔨᒋᐊᕐᓗᒍ:

ᕿᑭᕐᑕᓂ
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ 
ᓄᓇᓕᖕᒥᑦ ᐱᕙᓪᓕᐊᓂᖅ
ᑎᑎᖅᑲᐅᓯᕝᕕᒃ 330 ᑭᙵᐃᑦ, ᓄᓇᕗᑦ, X0A 0C0 

ᐅᖃᓘᑎᖓ: (867) 897-3605
ᓱᑲᔪᒃᑯᑦ: (867) 897-3633
ᖃᕆᑕᐅᔭᒃᑯᑦ ᑎᑎᕋᕐᕕᐅᔪᖕᓇᖅᑐᖅ:  
cgs.qik.cd@gov.nu.ca

ᑭᕙᓪᓕᕐᒥ
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ 
ᓄᓇᓕᖕᒥᑦ ᐱᕙᓪᓕᐊᓂᖅ
ᑎᑎᖅᑲᐅᓯᕝᕕᒃ 490 ᑲᖏᖅᖠᓂᖅ, ᓄᓇᕗᑦ, X0C 
0G0 

ᐅᖃᓘᑎᖓ: (867) 645-8125
ᓱᑲᔪᒃᑯᑦ: (867) 645-8143
ᖃᕆᑕᐅᔭᒃᑯᑦ ᑎᑎᕋᕐᕕᐅᔪᖕᓇᖅᑐᖅ:  
communitydevelopment@gov.nu.ca

ᕿᑎᕐᒥᐅᓂ
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ 
ᓄᓇᓕᖕᒥᑦ ᐱᕙᓪᓕᐊᓂᖅ
ᑎᑎᖅᑲᐅᓯᕝᕕᒃ ᐃᖃᓗᒃᑑᑦᑎᐊᖅ, ᓄᓇᕗᑦCambridge 
Bay Nunavut, X0B 0C0 

ᐅᖃᓘᑎᖓ: (867) 983-4015
ᓱᑲᔪᒃᑯᑦ: (867) 893-4003
ᖃᕆᑕᐅᔭᒃᑯᑦ ᑎᑎᕋᕐᕕᐅᔪᖕᓇᖅᑐᖅ: 
CGSCommdevkit@gov.nu.ca

ᐊᕕᒃᑐᖅᓯᒪᔪᖅ 7

ᑳᓐᑐᕌᒃᒋᔭᐅᓗᐊᖅᑐᑦ

ᐊᖓᔪᖄᖁᕖᑦ
ᓄᓇᓕᖕᒥᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ 
ᓄᓇᓕᖕᒥᑦ ᐱᕙᓪᓕᐊᓂᖅ
ᑎᑎᖅᑲᐅᓯᕝᕕᒃ490 ᑲᖏᖅᖠᓂᖅ, ᓄᓇᕗᑦ, X0C 
0G0 

ᐅᖃᓘᑎᖓ: (867) 645-8119
ᓱᑲᔪᒃᑯᑦ: (867) 645-8143
ᖃᕆᑕᐅᔭᒃᑯᑦ ᑐᕌᕈᑎ: CGS.CD.HQ@gov.nu.ca

ᓄᓇᒋᔭᐅᔪᒥ ᑲᑐᔾᔨᖃᑎᒌᑦ
ᓄᓇᒋᔭᐅᔪᒥ ᑲᑐᔾᔨᖃᑎᒌᑦ ᓄᓇᕗᒻᒥ ᐅᑯᓂᖓ 
ᐃᓚᖃᕐᑐᑦ ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᒋᔭᐅᔪᓄᑦ 
(NAM) ᐊᒻᒪᓗ ᐅᑯᐊ ᓄᓇᕗᒻᒥ ᑲᑐᔾᔨᖃᑎᒌᑦ 
ᓄᓇᒋᔭᐅᔪᒥ ᐊᐅᓚᑦᑎᔨᓄᑦ (NAMA).

ᑐᑭᓯᒋᐊᒃᑲᓂᕈᒪᒍᕕᑦ ᐅᑯᐊ ᑲᑯᔾᔨᖃᑎᒌᑦ ᒥᒃᓵᓄᑦ 
ᖃᐅᔨᒋᐊᕐᓗᒋᑦ ᑎᑎᕋᕐᕕᖏᓐᓄᑦ ᐅᑯᓇᓂ:

ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᒋᔭᐅᔪᓄᑦ
ᑎᑎᖅᑲᐅᓯᕝᕕᒃ 4003 
ᐃᖃᓗᐃᑦ, ᓄᓇᕗᑦ, X0A 0H0
ᖃᕆᑕᐅᔭᒃᑯᑦ ᑐᕌᕈᑎᖓ: namceo@nunanet.com
ᖃᕆᑕᐅᔭᒃᑯᑦ ᑕᑯᔭᐅᒋᐊᕐᕕᒃ: 
www.nunavutcommunities.ca 
ᐅᖃᓘᑎᖓ: (867) 979-3311
ᓱᑲᔪᒃᑯᑦ: (867) 979-3112

ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᒋᔭᐅᔪᒥ 
ᐊᐅᓚᑦᑎᔨᓄᑦ
c/o ᑭᙵᐃᑦ ᕼᐋᒻᓚᒃᑯᖏᑦ
ᑎᑎᖅᑲᐅᓯᕝᕕᒃ 30
ᓄᓇᕗᑦ, X0A 0C0
ᐅᖃᓘᑎᖓ: 867-564-8943
ᓱᑲᔪᒃᑯᑦ: 867-897-8030

ᓄᓇᒋᔭᐅᔪᒥ ᐊᔪᕈᓐᓃᕐᓴᕐᓂᕐᒧᑦ 
ᑎᒥᐅᔪᖅ
ᓄᓇᒋᔭᐅᔪᒥ ᐊᔪᕈᓐᓃᕐᓴᕐᓂᕐᒧᑦ ᑎᒥᐅᔪᖅ MTO 
ᑮᓇᐅᔭᓕᐊᕋᓱᐊᖕᖏᑐᖅ, ᐃᓕᑕᕆᔭᐅᓚᐅᕐᑐᖅ 
ᕕᑉᔪᐊᕆ 2003.  ᐱᓕᕆᖃᑎᒌᖕᓂᕐᒥᒃ 
ᐋᕿᒃᑕᐅᔪᖃᓚᐅᕐᒪᑦ ᓄᓇᕗᒻᒥ ᑲᑐᔾᔨᖃᑎᒌᑦ 
ᓄᓇᒋᔭᐅᔪᒥ ᐊᐅᓚᑦᑎᔨᓄᑦ ᐊᒻᒪᓗ ᓄᓇᓕᖕᓂ 
ᒐᕙᒪᒃᑯᓐᓂᒡᓗ ᐃᖃᓇᐃᔭᕐᑐᓕᕆᔨᒃᑯᑦ 
ᑎᒥᐅᔪᖅ ᐋᕿᒃᑕᐅᖁᑉᓗᒍ “ᐃᓕᑕᕆᔭᐅᖁᑉᓗᒍ, 
ᐱᕙᓪᓕᐊᖁᑉᓗᒍ ᐊᒻᒪᓗ ᐊᑐᓕᕐᑎᑕᐅᖁᑉᓗᒍ 
ᐱᓕᕆᐊᑦ ᓄᓇᒋᔭᐅᔪᒥ ᐃᖃᓇᐃᔭᕐᑎᑦ 
ᐊᔪᖕᖏᓐᓂᕆᔭᖏᑦ ᖃᐅᔨᒪᓂᕆᔭᖏᓪᓗ 
ᐃᑲᔪᕐᒥᖃᖁᑉᓗᒋᑦ ᐱᐅᓯᔮᓪᓕᕐᑎᑦᓯᓂᕐᒧᑦ ᓄᓴᒋᔭᐅᔪᒥ 
ᐱᓕᕆᐊᑦ ᐱᔨᑦᑎᕋᐅᑎᓪᓗ ᑲᒪᒋᔭᐅᔪᓐᓇᖁᑉᓗᒋᑦ 
ᓄᓇᕗᒻᒥ.”

ᓄᓇᒋᔭᐅᔪᒥ ᐊᔪᕈᓐᓃᕐᓴᕐᓂᕐᒧᑦ ᑎᒥᐅᔪᖅ 
ᑎᑎᖅᑲᐅᓯᕝᕕᒃ 1000, ᐃᓂᖓ 700 
ᐃᖃᓗᐃᑦ, ᓄᓇᕗᑦ X0A 0H0
ᖃᕆᑕᐅᔭᒃᑯᑦ ᑐᕌᕈᑎ: info@nmto.ca 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ: www.nmto.ca 
ᐅᖃᓘᑎᖓ: (867) 975-5346
ᓱᑲᔪᒃᑯᑦ: (867) 975-5340

mailto:CGS.CD.HQ%40gov.nu.ca?subject=

